
            MÜQӘDDİMӘ 

 
 
 
 

 
 
 
 
 

Din — Allaha ibadәt etmәk üçün 
qaydalar toplusudur 

Uca Allah — Yaradan, Yoxdan var edәn, Alim vә Hikmәtlidir — O, 

bu kainatı, hәr şeyi әhatә edәn elmi vә qüdrәti sayәsindә, nizam- 

intizamlı yaratdı ki, öz İlahi mәqsәdini hәyata keçirsin. Vә heç bir 

şeyi boşuna vә әylәncә üçün yaratmadı. Uca Allah buyurur: 

— Biz göyü, yeri vә onların arasında olanları әylәncә üçün 

vә (әbәs yerә) yaratmadıq. Biz onları әsl hәqiqәt kimi yaratdıq, 

lakin çoxları (bunu) bilmir. “Duxan (Tüstü)” surәsi, 38-39-cu ayәlәr. 

O insanları vә cinlәri yaratdı vә onların yaradılmasında böyük 

hikmәt vә nәcib (pak, müqәddәs) bir mәqsәdin olduğunu bildirib: 

— Mәn cinlәri vә insanları ancaq Mәnә ibadәt etmәk üçün 

yaratdım. Mәn onlardan ruzi istәmirәm. Mәn onlardan Mәni 

yedirtmәlәrini dә istәmirәm. Hәqiqәtәn, Allah ruzi verәndir, 

qüvvәt sahibidir, Mәtindir. “Zәriyәt (Toz-torpağı sәpәlәyәnlәr)” surәsi, 56-58-ci ayәlәr. 

— Ey insanlar! Sizi vә sizdәn öncәkilәri yaratmış Rәbbi- 

nizә ibadәt edin ki, bәlkә (Allahdan) qorxasınız. O, sizin üçün 

yer üzünü döşәmә, göyü isә tavan etdi. Göydәn su endirib onun- 

la sizin üçün (növbәnöv) mәhsullardan ruzi yetişdirdi. Siz dә 

(bunu) bildiyiniz halda (heç kәsi) Allaha tay tutmayın. “Bәqәrә (İnәk)” 

surәsi, 21-22 ayә. 

Allah әn böyük mәrhәmәtini, lütfünü onunla göstәrib ki, insan- 

lara kainatın hәqiqәtini dәrk etmәyә kömәk edib vә asanlaşdırıb. 

Hәmin o hәqiqәti ki, Allah — hәr bir şeyin yeganә Yaradanıdır, vә 

insan — Onun yaratdığı varlıqdır. Hәmin o hәqiqәti ki, insanın ya- 

radılışında mәqsәd yalnız tәk olan Allaha ibadәt etmәkdir. Bu, Alla- 

hu Tәalәnın hәr bir insana vacib etdiyidir vә buna görә dә insan 

istәyindәn asılı olmayaraq Allahın quludur. Vә Allahın bu lütfü vә 

kömәyi aşağıdakılardan ibarәtdir: 

 
1. Allah insanı elә bir fitri xüsusiyyәtlә yaratmışdır ki, bu fitrәtә 

görә insanın ibadәt etmәli olduğu yeganә varlığın Allah olduğunu 

hiss edir — Ona ibadәt edib, Onun әmrlәrinә tabe olmalı olduğunu 

bilir. 

Әgәr insanların tәsiri altına düşmәsәydi, şübhәsiz ki, öz fitrә- 

tindә qalardı. Ancaq insanın bәzi qüsurları vә ya müәyyәn insanla- 

ra tәqlid etmәsi onu bundan yayındırır. 

Uca Allah buyurur: 

— Sәn bir hәnif kimi üzünü dinә tәrәf çevir! Allahın in- 

sanlara — xәlq etdiyi (şüurlu) mәxluq kimi verdiyi fitrәt budur. 

Allahın yaratdığını heç cür dәyişdirmәk olmaz. Doğru din bu- 

dur, lakin insanların çoxu (bunu) bilmir. “Rum (Rumlular)” surәsi, 30 ayә. 

Әbu Hureyrә rәvayәt edir ki, Peyğәmbәr صلى الله عليه وسلم belә buyurdu: 

“Hәr bir doğulan körpә fitrәt üzәrindә doğulur. Sonradan onu 

valideynlәri yәhudi, xristian vә ya atәşpәrәst edir. Axı, 

heyvanlarda balalarını bütöv vә zәrәrsiz dünyaya gәtirir. 

Onlardan hәr hansının burunları kәsilmiş doğulduğunu 

görürsünüzmü?” Sonra Әbu Hureyrә Uca Allahın kәlamını oxudu: 

“…Allahın insanlara — xәlq etdiyi şüurlu mәxluq kimi verdiyi 

fitrәt budur…” “Rum (Rumlular)” surәsi, 30-cu ayә. (“Әl-Buxari” 1359, 1385, “Muslim” 2658). 

Muhәmmәd Peyğәmbәr صلى الله عليه وسلم belә demişdir: «Әzәmәtli vә 

Qüdrәtli Allah bu gün mәnә öyrәtdiyini vә sizin bilmәdiklәrinizi 

sizә öyrәtmәyi mәnә әmr etdi: “Bәndәlәrimә bәxş etdiyim hәr bir 

sәrvәt onlara halaldır. Mәn bütün qullarımı Mәnә itaәtkar yarat- 

dım. Lakin şeytanlar onların yanına gәldilәr, onları dinlәrindәn 

döndәrdilәr, onlara icazә verdiyim şeyi onlara haram etdilәr vә 

heç bir dәlil olmadan Mәnә ibadәtlә yanaşı batil tanrılara iba- 

dәt etmәyi әmr etdilәr…”» (“Muslim” 4/2197). 

 
2. Allah insana ağıl bәxş etmişdir ki, onun vasitәsilә insan hәr 

şeyin yaradıcısının olduğunu başa düşür. Ağıl vasitәsilә, insan әtraf- 

dakı әlamәtlәr barәdә düşünüb, dәrk edә bilir. Hәr bir ağıl sahibi, 

dünyanın qitәlәri, hissәlәri vә sәma, kainatda düzәnli şәkildә qurul- 

muş dünya, ulduzlar, planetlәr, günәş vә ay, yer üzündәki dağlar, 

ağaclar, dәnizlәr vә çaylar, onları bürüyәn gecә vә gündüz, vә hәr 

şeyi әhatә edәn, bütün varlıqları özünә tabe edәn kainatda qoyulan 

nizamın haqqında düşünsә, birmәnalı olaraq anlayacaq ki, kainatın 

Hәr Şeyә Qadir Olan, Hәr Şeyә Gücü Çatan Yaradanı var, hansı ki, 

onu yaradıb vә onu idarә edir. 

Uca Allah buyurur: 

— (Quranın) haqq olduğu onlara aydın olana qәdәr, Biz 

dәlillәrimizi onlara hәm kainatda, hәm dә onların özlәrindә 

mütlәq göstәrәcәyik. Mәgәr Rәbbinin hәr şeyә şahid olması ki- 

fayәt deyil? “Fussilәt (Müfәssәl izah edilmiş)” surәsi, 53 ayә. 

 
3. Allah insanlara peyğәmbәrlәr göndәrdi, hansılar ki, insanla- 

ra danışırdılar, başa saldılar ki, onları Allah yaradıb vә yalnız tәk 

Onun haqqıdır ki, Ona insanlar ibadәt etsinlәr vә bütün başqa iba- 

dәt olunanlardan çәkinsinlәr. 

Uca Allah buyurur: 

— Biz hәr ümmәtә: “Allaha ibadәt edin, tağutdan uzaq 

olun” — (deyә), elçi göndәrdik. “Nәhl (Bal arısı)” surәsi, 36 ayә. 

Hәmçinin Allah buyurur: 

— Sәndәn әvvәl elә bir elçi göndәrmәmişik ki, ona: “Mәn- 

dәn başqa heç bir ilah yoxdur, Mәnә ibadәt edin!” — deyә vәhy 

etmәyәk. “Әnbiyә (Peyğәmbәrlәr)” surәsi, 25-ci ayә. 

Belәliklә, insan Allahın bu cür kömәyi sayәsindә tәk olan Alla- 

ha ibadәt etmәli olduğunu qәlbindә hiss edir, ona verilәn ağıl vasitә- 

silә bunu dәrk edir. 

Allahu Tәalә, Öz mәxluqatının, Ona necә ibadәt etmәli olduğu- 

nu insanlara peyğәmbәrlәri vasitәsilә xәbәr vermişdir. Allaha iba- 

dәt — Onun әmirlәrinә tabe olmaq vә Onun qadağa qoyduğu әmәl- 

lәrdәn imtina etmәkdir. İnsanın istәnilәn hәrәkәti ya sözdә, ya da 

әmәldә özünü göstәrir. Әmәllәr, öz növbәsindә, aşkar ola bilәrlәr, 

yәni başqalarına zahirәn görünә bilәrlәr. Vә yaxud da gizlin, insa- 

nın qәlbindә yerlәşәn ola bilәrlәr. 

İbadәt anlayışına belә bir tәrif dә verә bilәrik. İbadәt — Allahın 

sevdiyi vә razı, qaldığı bütün söz vә әmәllәri (gizli vә aşkar) birlәş- 

dirәn bir tәsәvvürdür. Allah isә sevdiyi söz vә әmmәlәri әmr vә qa- 

dağalar formasında Quran vә Sünnәdә bizә bildirmişdir. Din, Alla- 

hu Tәalәnin, tәkçә Allaha ibadәt etmәk üçün әmr vә qadağalarını 

özündә ehtiva edәn qanunlar toplusudur. 

Allah Öz dinini İslam adlandırdı: 

— Hәqiqәtәn, Allah dәrgahında (qәbul olunan) din, İslam- 

dır! “Ali İmran (İmranın ailәsi)” surәsi, 19-cu ayә. 

— İslamdan başqa bir din axtaran şәxsdәn, o (din) heç vaxt 

qәbul olunmaz vә o, axirәtdә ziyana uğrayanlardan olar. “Ali İmran 

(İmranın ailәsi)” surәsi, 85-ci ayә. 

“İslam” sözünün mәnası Uca Allaha tәslim olmaq, boyun әy- 

mәk, itaәt etmәk, Uca Allahın qoyduğu әmirlәrinә vә qadağalarına 

tәslimiyyәt demәkdir. 

 

 
 

Qәlb әmәllәri — ibadәtin әsasıdır 

Vә artıq qeyd etdik ki, Allaha ibadәt, Allahu Tәalәnin bizә işarә et- 

diyi gizli vә aşkar söz vә әmәllәrdә ifadә olunur. 

Aşkar әmәllәrdәn: namaz, hәcc, sәdәqә, ata-anaya hörmәt, 

hökmdara hörmәt, möminlәrә kömәk, qurban kәsmәk vә bir çox 

başqa şeylәr. Gizli әmәllәr isә qәlbin әmәllәridir ki, heç bir mәxluqa 

mәlum deyil. İnsanların qәlbindә olanı isә ancaq Uca vә Әzәmәtli 

Allah bilir: 

— Onlar o kәslәrdir ki, Allah onların qәlblәrindә olanı bi- 

lir… “Nisa (Qadınlar)” surәsi, 63-cü ayә. 

Qәlbin әmәllәrindәn: Allaha iman, mәlәklәrinә iman, kitabları- 

na iman, elçilәrinә iman, qiyamәt gününә iman, xeyir vә şәrlә bir- 

likdә qәdәrә iman, Allah sevgisi, Allaha tәvәkkül, Allahın әzabın- 

dan qorxmaq, Allahın bağışlanmasına ümid etmәk, Allahdan kömәk 

istәmәk, Allaha sığınmaq, Allaha tövbә etmәk, Allah qarşısında ix- 

las, Allaha dua etmәk. 

Qәlb әmәllәrinin vә bütövlükdә bütün dinin әsası, Allaha iman 

vә Onun әmr etdiyi şeylәrә iman etmәkdir, çünki bunsuz әmәllәrin 

heç bir mәnası yoxdur. Allahu Tәalә, altı şeyә qәlbimizlә iman gәtir- 

mәyi әmr etmişdir: 

1. Allaha iman 

2. Mәlәklәrinә iman 

3. Kitablarına iman 



8  

4. Peyğәmbәrlәrinә iman 

5. Axirәtә iman 

6. Qәdәrә (xeyirin vә şәrin Allahdan olduğuna) iman 

Alimlәr onları imanın altı әsas şәrti adlandırmışlar. 

— Ey iman gәtirәnlәr! Allaha, Onun Elçisinә vә Elçisinә 

nazil etdiyi Kitaba vә ondan әvvәl nazil etdiyi kitablara iman 

gәtirin!… “Nisa (Qadınlar)” surәsi, 136-cı ayә. 

— Yaxşı әmәl üzünüzü mәşriqә vә mәğribә tәrәf çevirmә- 

yiniz deyildir. Lakin yaxşı әmәl (sahiblәri) Allaha, Axirәt gü- 

nünә, mәlәklәrә, kitablara, peyğәmbәrlәrә iman gәtirәn. “Bәqәrә 

(İnәk)” surәsi, 177-ci ayә. 

— Allahı, Onun mәlәklәrini, kitablarını, elçilәrini vә Axirәt 

gününü inkar edәn şәxs dәrin bir azğınlığa düşmüşdür. “Nisә 

(Qadınlar)” surәsi, 136-cı ayә. 

Allahın Rәsulu صلى الله عليه وسلم belә demişdir: “İman odur ki, Allaha, Onun 

mәlәklәrinә, kitablarına, elçilәrinә vә Axirәt gününә iman gә- 

tirәsәn, habelә qәdәrә — onun xeyrinә vә şәrinә iman gәtirәsәn.” 

Әrәb dilindә “iman” sözü — “әmanә” inanmaq, sadiq, etibarlı 

olmaq felindәn әmәlә gәlmişdir. 

Әrәb alimlәri deyiblәr ki, “iman” sözünün mәnası etiraf, tәsdiq 

demәkdir. İnsanın bu altı sütuna, şәrtә imanı — qәlb ilә etirafıdır, 

qәlbin әminliyidir. Ona görә dә, bu altı sütuna, şәrtә iman gәtirmәk 

qәlb әmәli sayılır. 

Bu altı sütuna, şәrtә iman gәtirnәk — mәhz bu dinin әsası sayı- 

lır, hansının üzәrindә ki, insanın bütün ibadәtlәri qurulur. İnsan hәr 

hansısa ibadәti yerinә yetirdikdә bu sütunlara, şәrtlәrә iman hә- 

mişә qәlbindә olmalıdır. Mәhz bu iman, insanı hәm aşkar, hәm dә 

gizli işlәr görmәk istәyәndә hәrәkәtә gәtirir. Bundan sonra biz görә- 

cәyik ki, hәr bir qәlb әmәli, Allaha iman üzәrindә qurulur, onunla  

qırılmaz şәkildә, möhkәm bağlıdır. 

Qәlb әmәllәrinin növlәri 

 

1. Allahı sevmək 

Sevgi qәlb әmәllәrinin әn mühümüdür. Allahu Tәalәnı, Onun möv- 

cud olma sәbәbi ilә, Onu sevmәk lazımdır, vacidir. Möminlәrin Rәb- 

binә olan sevgisi, sәadәt yurduna daxil olduqdan sonra artar. O za- 

man ki, onlara qorxu yaradan sәbәblәrin aradan qalxması ilә, 

özlәrinin dә qorxuları yox olar, çünki cәnnәtdә olanlar nә qorxu, nә 

dә kәdәr bilmәyәcәklәr. Hәm Allahu taaә, hәm dә Onun Rәsulu, 

möminlәrin Allaha olan sevgisindәn bәhs etmişlәr. Mәsәlәn, Uca Al- 

lah buyurmuşdur: 

— İnsanlardan elәlәri dә vardır ki, Allahdan qeyrilәrini 

(Ona) tay tutur, vә onları da Allahı sevdiklәri kimi sevirlәr. 

İman gәtirәnlәrin isә Allaha olan sevgisi daha güclüdür. “Bәqәrә 

(İnәk)” surәsi 165-ci ayә. 

Uca Allah hәmçinin buyurur: 

— …Allah onları sevir vә onlar Onu sevirlәr… “Maidә (Süfrә)” surәsi, 

54-cü ayә. 

Hәr iki “Sәhih”dә Rәsulullahın صلى الله عليه وسلم belә dediyini xәbәr verәn bir 

hәdis var: “İmanın şirinliyini ancaq üç xislәti ilә seçilәn şәxs hiss 

edәr: Allahı vә Rәsulunu hәr şeydәn çox sevәn, hәr hansı bir şәx- 

si yalnız Allah rizası üçün sevәn vә Allahın onu (küfrdәn) xilas 

etdikdәn sonra, oda atılmağı necә xoşlamırsa, (yenidәn) küfrә 

dönmәkdәn elәcә xoşlanmayan kimsә.” 

Bundan әlavә, Allahu Tәalә Özünә itaәt edәn bәndәlәrini dә 

sevdiyini bildirmişdir. Mәsәlәn, Allahu Tәalә buyurmuşdur: 

— Vә Allah İbrahimi sevimli dost tutmuşdur. “Nisa (Qadınlar)” surәsi, 

125-ci ayә. 

Hәmçinin Uca Allah buyurur: 

— Yaxşılıq edin! Hәqiqәtәn, Allah yaxşılıq edәnlәri sevir. 

“Bәqәrә (İnәk)” surәsi, 195-ci ayә. 

Hәmçinin Uca Allah buyurur: 

— …şübhәsiz ki, Allah müttәqilәri sevәr. “Ali İmran (İmranın ailәsi)” surәsi 76-

cı ayә. 

Bu cür, bir çox başqa misallar da çәkmәk olar. 

Uca Allahı sevdiklәrini iddia edәnlәr üçün, Allah doğruluq me- 

yarının mövcud olduğunu bildirib. Uca Allah buyurur: 

— De: “Әgәr siz Allahı sevirsinizsә, mәnim ardımca gәlin ki, 

Allah da sizi sevsin…” “Ali İmran (İmranın ailәsi)” surәsi, 31-ci ayә. 

Başqa sözlә, Uca Allah izah etmişdir ki, Ona olan sevgi, mütlәq 

Allah Rәsuluna tabe olmaq ilә olur, Rәsuluna tabe olmaq isә mütlәq 

ona gәtirib çıxarır ki, Allah öz bәndәsini sevmәyә başlayar. 

Sevginin әsl mahiyyәti, sevdiyini razı salmaq istәyindәdir. Vә 

bu da, (sevәnin) sevdiyi şeyә mәhәbbәtinin tәzahürlәrindә vә hәm- 

çinin dә nifrәt etdiyi şeyә nifrәtinin tәzahürlәrindә öz ifadәsini ta- 

pır. 

 
 

2. Allahın әzabından qorxmaq 

Uca Allah qorxunu hәr kәs üçün vacib etdi, vә O dedi: 

— Möminsinizsә, onlardan qorxmayın, Mәndәn qorxun! 

“Ali İmran (İmranın ailәsi)” surәsi, 175-ci ayә. 

Uca Allah hәmçinin buyurur: 

— Tәkcә Mәndәn qorxun! “Bәqәrә (İnәk)” surәsi, 40-cı ayә. 

Uca Allah hәmçinin buyurur: 

— İnsanlardan qorxmayın, Mәndәn qorxun! “Әl-Maidә (Süfrә)” surәsi, 

44-cü ayә. 

Uca Allah, ondan qorxanları tәriflәyib vә buyurub: 

— Hәqiqәtәn, Rәbbinin qorxusundan әsim-әsim әsәnlәr, 

Rәbbinin ayәlәrinә iman gәtirәnlәr, Rәbbinә şәrik qoşmayan- 

lar, Rәbbinә qayıdacaqlar deyә yerinә yetirmәli olduqlarını qәl- 

bi qorxa-qorxa yerinә yetirәnlәr — Mәhz onlar yaxşı işlәr gör- 

mәyә tәlәsәr vә bu işlәrdә öndә gedәrlәr. “Muminun (Möminlәr)” surәsi, 57-61-ci 

ayәlәr. 

Tirmizi vә İmam Әhmәd, Aişәnin (Allah ondan razı olsun) belә 

dediyini rәvayәt edirlәr: «Bir dәfә mәn soruşdum: “Ey Allahın Rәsu- 
lu صلى الله عليه وسلم, Allahın bu sözlәri “…yerinә yetirmәli olduqlarını qәlbi 

qorxa-qorxa yerinә yetirәnlәr…” — zina edәnlәrә, şәrab içәnlәrә vә 

oğurluq edәnlәrә işarә edilirmi?” O Cavab verdi: “Xeyr, ey Siddiqin 

qızı, burada söhbәt oruc tutan, namaz qılan, kasıblara yardım 

edәn vә bunların ondan qәbul olunmayacağından qorxanlardan 

gedir”». 

 
 

3. Allaha ümid etmәk 

Uca Allah buyurur: 

— Hәqiqәtәn dә, iman gәtirәnlәr, hicrәt edәnlәr vә Allah 

yolunda cihad edәnlәr, Allahın mәrhәmәtinә ümid edirlәr. Al- 

lah Bağışlayandır, Rәhmlidir. “Bәqәrә (İnәk)” surәsi, 218-ci ayә. 

Uca Allah hәmçinin buyurur: 

— Kim Allahla qarşılaşacağına ümid bәslәyirsә, (qoy bil- 

sin ki), Allahın müәyyәnlәşdirdiyi zaman hökmәn gәlәcәkdir. 

O, Eşidәndir, Bilәndir. “Әnkәbut (Hörümçәk)” surәsi, 5-ci ayә. 

Uca Allah hәmçinin buyurur: 

— Kim Rәbbi ilә qarşılaşacağına ümid bәslәyirsә, yaxşı iş- 

lәr görsün vә icra etdiyi ibadәtlәrindә Rәbbinә heç kәsi şәrik 

qoşmasın! “Kәhf (Mağara)” surәsi, 110-cu ayә. 

Muslimin “Sәhih”indә, Cabirdәn (Allah ondan razı olsun) rә- 

vayәt edilәn bir hәdisdә nәql olunur: «Mәn eşitdim ki, ölümündәn 

üç gün әvvәl Allah Rәsulu صلى الله عليه وسلم belә dedi: “Sizdәn hәr biriniz 

ölümü- nüzü, Rәbbindәn xeyir umaraq qarşılasın!”» 

“Sәhih әl-Buxari”dә Cabirin (Allah ondan razı olsun) rәvayәt 

etdiyi bir hәdisdә, Rәsulullah صلى الله عليه وسلم belә demişdir: «Uca vә 

Әzәmәtli Allah buyurdu: “Bәndәm Mәnim haqqımda nә 

düşünsә, Mәn dә o cür olaram, qoy Mәnim haqqımda istәdiyini 

düşünsün!”» Uca Allah, ondan qorxan vә eyni zamanda ona ümid 

sahibi olanları tә riflәyәrәk buyurur: 

— Onların yalvardıqları tanrıların özlәri dә Rәbbinә — 

hansı daha yaxın olacaq deyә vәsilә axtarırlar, Onun rәhmәtini 

umurlar, әzabından qorxurlar. Hәqiqәtәn, Rәbbinin әzabından 

qorunmaq gәrәkdir. “İsra (Gecә sәyahәti)” surәsi, 57-ci ayә. 

Uca Allah hәmçinin buyurur: 

— Mәgәr gecә saatlarını sәcdә edәrәk vә ayaq üstә dura- 

raq ibadәt içindә keçirәn, axirәtdәn çәkinәn vә Rәbbinin rәh- 

mәtinә ümid bәslәyәn kimsә (kafirlә eynidirmi?) “Zumar (Zümrәlәr) 

surәsi, 9-cu ayә. 

Uca Allah hәmçinin buyurur: 

— Onlar (gecә namazını qılmaq üçün) böyürlәrini yataq- 

dan qaldırır, qorxu vә ümid içindә öz Rәbbinә yalvarır… “Sәcdә” 

surәsi, 16-cı ayә. 

Bütün bu deyilәnlәrdәn, belә çıxır ki, müsәlmanda hәr ikisi ol- 

malıdır, hәm qorxu hissi keçirmәlidir, hәm ümüd bәslәmәlidir. Özü- 

nü Allaha (ibadet etmәklә) hәsr edәn biri demişdir: “Qorxu vә ümid 

quşun iki qanadı kimidirlәr: әgәr onlar bir-birinә bәrabәr olsalar, quş 

düz qala bilәr vә uçuşu mükәmmәl olar; bir qanadı digәrindәn qısa 

olsa, düzgün uça bilmәyәcәk, hәr iki qanadı itirsә, ölüm ayağında 

olacaq.” 

Qorxu, mütlәq ümidin yaranmasına gәtirib çıxarır vә әgәr belә 

olmasaydı, insan mütlәq ümidsizliyә düçar olardı. Ümid, hәm dә 

mütlәq qorxunun yaranmasına gәtirib çıxarır, çünki әks halda in- 

san özünü tamamilә әmin hiss edәrdi. Lakin hәm ümidsizlik, hәm 

dә tam әminlik hissi insanda eyni dәrәcәdә olarsa, bu qınanılır. 

Uca Allah buyurur: 

— …Allahın mәrhәmәtindәn ümidinizi üzmәyin. Çünki 

Allahın mәrhәmәtindәn ancaq kafir adamlar ümidlәrini kәsәr. 

“Yusuf” surәsi, 87-ci ayә. 

Hәmçinin Uca Allah buyurur: 

—  (Doğru yoldan) azanlardan başqa Rәbbinin mәrhәmә- 

tindәn kim ümidini üzәr? “Hicr” surәsi, 56-cı ayә. 

Uca Allah hәmçinin buyurur: 

— Allahın hiylәsindәn yalnız ziyana uğrayanlar ehtiyat et- 

mәzlәr. “Әraf (Sәdd)” surәsi, 99-cu ayә. 

İnsanı, Allahın haram buyurduğu әmәllәrdәn çәkindirәn, bu 

cür qorxu tәrifә layiqdir. Ümidә gәlincә isә, onun iki növü tәrifә 

layiqdir: 

1. Allahın nurunu rәhbәr tutan vә Allahın mükafatına ümid 

edәrәk, dini vәzifәlәrini yerinә yetirәn şәxs. 

2. Günah işlәdәn, lakin sonra Allah qarşısında tövbә edәn vә 

Onun onu bağışlayacağına vә ona lütf göstәrәcәyinә ümid etmәyә 

başlayan kәsin ümidi. 

Belә bir ümid, bәndәnin Allahın lütfüni vә mәrhәmәtini bildiyi- 

ni göstәrir vә bәndә Allahdan bunun tәcәllisini gözlәyir, vә hәmçi- 

nin Allahın rәhmәtinin genişliyinә ümid edir. 

4. Allaha dua ilә müraciәt etmәk 

Uca vә Әzәmәtli Allah buyurur: “Rәbbiniz dedi: “Mәnә dua edin, 

Mәn dә sizә cavab verim. Hәqiqәtәn, Mәnә ibadәt etmәyә tәkәb- 

bür göstәrәnlәr Cәhәnnәmә zәlil olaraq girәcәklәr.” “Ğafır (Bağışlayan)” 

surәsi, 60-cı ayә. 

Uca Allah hәmçinin buyurur: 

— Rәbbinizә acizanә, hәm dә gizlicә dua edin! Şübhәsiz ki, 

O, hәddi aşanları sevmir. “Әraf (Sәdd)” surәsi, 55-ci ayә. 

Uca Allah hәmçinin buyurur: 

— “Qullarım sәndәn Mәnim barәmdә soruşsalar, Mәn (on- 

lara) yaxınam, Mәnә yalvaranın dua-sını yalvardığı vaxt qәbul 

edәrәm. Qoy onlar da Mәnim çağırışımı qәbul edib Mәnә iman 

gәtirsinlәr ki, doğru yola yönәlә bilsinlәr.” “Bәqәqәrә (İnәk)” surәsi 186-cı ayә. 

“Sünәn әt-Tirmizi” kitabında Numan ibn Bәşirin (Allah ondan 

razı olsun) sözlәrindәn rәvayәt olunan bir hәdis var ki, o, bir dәfә  

Peyğәmbәrin صلى الله عليه وسلم belә dediyini rәvayәt edir: “Allaha dua etmәk iba- 

dәtdir” dedikdәn sonra O ayә oxudu hansında ki, deyilir: “Rәbbi- 

niz dedi: “Mәnә dua edin, Mәn dә sizә cavab verim. Hәqiqәtәn, 

Mәnә ibadәt etmәyә tәkәbbür göstәrәnlәr Cәhәnnәmә zәlil ola- 

raq girәcәklәr.” “Ğafir (Bağışlayan)” surәsi, 60-cı ayә. 

 
 
 

5. Allahdan kömək diləmək 

Uca vә Әzәmәtli Allah buyurur: 

— “Biz yalnız Sәnә ibadәt edir vә yalnız Sәndәn kömәk 

dilәyirik.” “Fatihә (kitabı açan)” surәsi, 5-ci ayә. 

Peyğәmbәrә صلى الله عليه وسلم gәlincә, mәlumdur ki, O bir dәfә İbn Abbasa, 

(Allah onların hәr ikisindәn razı olsun) dedi: “Әgәr dilәsәn, Allah- 

dan istә, әgәr kömәk istәsәn, Allaha üz tut!” 

6. Allaha sığınmaq (istiazә) 

Uca Allah buyurur: 

— Quran oxuduqda qovulmuş şeytandan Allaha sığın! 

“Nәhl (Bal arısı)” surәsi, 98-ci ayә. 

Uca Allah hәmçinin buyurur: 

— De: “Sığınıram sübhün Rәbbinә! Mәxluqatının şәrin- 

dәn…” “Fәlәq (Sübh)” surәsi, 1-2 ci ayәlәr. 

Uca Allah hәmçinin buyurur: 

— De: “Sığınıram insanların Rәbbinә, insanların Hökm- 

darına, insanların mәbuduna! Vәsvәsә verәnin, (Allahın adı çә- 

kilәndә isә hövlündәn) geri çәkilәn (şeytanın) şәrindәn. “Nas 

(İnsanlar)” surәsi, 1-4 cü ayәlәr. 

 
 
 
 

7. Sıxıntı halında Allahdan yardım istәmәk 
(istiqasa) 

Uca Allah buyurur: 

— O vaxt siz Rәbbinizdәn kömәk dilәyirdiniz. O da: “Mәn 

sizә bir-birinin ardınca gәlәn min mәlәklә yardım edәcәyәm”– 

deyә duanızı qәbul etmişdi. “Әnfal (Qәnimәtlәr)” surәsi, 9-cu ayә. 

Mәlumdur ki, Allah Rәsulu  صلى الله عليه وسلم Allaha  belә  xitab  etmişdir: 

“Ey Diri, Ey Var olan, Ey Әzәmәt sahibi, Ey yerin vә göyün yara- 

dıcısı, Sәnin rәhmәtinә sığınıram!” 

8. Allaha tәvәkkül etmәk 

 

Başqa sözlә desәk, qәlbin Allaha tәvәkkül etmәsi, Onun insanı qoru- 

yacağına әminlik bildirәrәk tәvәkkül etmәsi. 

 

Uca vә Әzәmәtli Allah buyurur: 

— Әgәr möminsinizsә, Allaha tәvәkkül edin! “Maidә (Süfrә)” surәsi, 23- cü 

ayә. 

Uca Allah hәmçinin buyurur: 

— Qoy möminlәr ancaq Allaha tәvәkkül etsinlәr. “İbrahim” surәsi, 

11-ci ayә. 

Uca Allah hәmçinin buyurur: 

— Qoy tәvәkkül edәnlәr ancaq Allaha tәvәkkül etsinlәr. 

“İbrahim” surәsi, 12-ci ayә. 

        ALLAHA İMAN 

 
 
 

 
 
 
 
 
 

Әzәmәtli vә Qüdrәtli Allaha iman, “imanın” әn birinci vә әn mühüm 

sütunudur, vә bu çox böyük әhәmiyyәt kәsb edir. Vә bütün digәr 

sütunların tәmәli kimidir. Mәlәklәrә, İlahi kitablara, elçilәrә, qi- 

yamәt gününә, yaxşı vә pis qәdәrә iman kimi sütünlara tәmәl kimi- 

dir. Bütün bunlar, Allaha imandan әmәlә gәlәrәk, bu “iman” sütuna 

söykәnirlәr vә onun üzәrindә qurulurlar. 

Әzәmәtli vә Qüdrәtli Allaha imanın әsası, qәlbin aşağıda 

göstәlәnlәrә mütlәq inamından ibarәtdir: 

• Tәk, yeganә ilah, yalnız Allahdır; 

• İbadәtә layiq olan, yalnız Allahdır; 

• İlahi ad vә sifәtlәrә malik olan, yalnız Allahdır. 

Bu üç әsasın cәmi, qәlbin imanını tәşkil edir, hansılar ki, birlik- 

dә Tәk-illahlığın bünövrәsini tәşkil edirlәr — “tövhidin”, vә bu hә- 

min bünövrәdir ki, onun üzәrindә din qurulur. 

İslam — pak, tәmiz (şәkksiz) tövhid dinidir, çünki bu, Allahın 

hәr şeyi idarә etmәsi vә әmәllәrini tәkbaşına, heç bir şәriki vә 

kömәkçisi olmadan yerinә yetirmәsinә әsaslanır. Vә yalnız Onun 

ilahi sifәtlәrә, ilahi adlara vә xüsusiyyәtlәrә malik olmasına vә Özü- 

nün tayı-bәrabәri olmadığına әsaslanır. Hәmçinin yalnız Onun ila- 

hilәşdirilmәyә vә Ona ibadәt etmәyә layiq olduğuna әsaslanır. 

Yuxarıda deyilәnlәrin hamsından belә mәlum olur ki, tövhid — 

Allahın peyğәmbәrlәri vә elçilәrinin gәldiyi tövhid üç hissәdәn 

ibarәtdir: 

1. Rәbblikdә Tövhid (Tәk-ilahlıq) (tövhid әr-rububiyyә) — hәr 

şeyin Rәbbi, hökmdarı, yaradıcısı vә idarәçisi olduğuna, dirildәn vә 

öldürәn, fayda vә zәrәr verәn, duaları çәtin anlarda qәbul edәn ye- 

ganә Allahu Tәalәnin olduğuna qәlb ilә inanmaqdır, O hәr şey üzә- 

rindә mütlәq qüdrәt sahibidir, yaxşılığı tamamilә idarә edir vә bü- 

tün işlәr Ondan asılıdır vә heç kәs bu gücü Onunla paylaşmır. 

2. İlahiliydә Tövhid (Tәk-ilahlıq) (uluhiyyә tövhidi) — qәlbin 

yalnız Allahın haqq İlah olduğuna inanmaqdır, ona görә dә bütün 

ibadәt növlәri yalnız Ona hәsr edilmәlidir. 

3. İlahi ad vә sifәtlәrә malik olan Tövhid (Tәk-ilahlıq) (töv- 

hidul-әsmә vәs-sifәt) — bu qәlbin ilә Uca Allahın Quranda vә ya sә- 

hih hәdislәrdә Peyğәmbәrin صلى الله عليه وسلم kәlamlarında Özünü vәsf etdiyi 

bütün ad vә sifәtlәrinә inanmaqdır, vә hәr hansısa 

çatışmazlıqları, naqisliklәri vә yalnız Ona xas olan şeylәrin hәr 

hansısa yaradılmiş ilә oxşarlığını inkar etmәkdir. Allahın hәr şeydәn 

xәbәrdar olduğunu, hәr şeyә qadir olduğunu, Onun diri (әbәdi 

yaşayan) vә hәyat verәn olduğunu, nә mürgü, nә dә yuxunun Onu 

tutmadığını etiraf etmәkdir. Onun iradәsi sorğu sualsız yerinә 

yetirilir vә hikmәti sonsuzdur. O — Eşidәndir, Görәndir, 

Mәrhәmәtlidir, Rәhmlidir. O, kürsüyә çıxdıb vә Öz sәltәnәtinә 

sahibdir. O — Rәbbdir, Müqәddәsdir, Pakdır, Qoruyandır, 

Qüdrәtlidir, Qürurludur. Allah pakdır vә Ona şәrik qoşulanlardan 

uzaqdır. Bunlar da Onun gözәl adlarından vә uca sifәtlәrindәn 

yalnız bir neçәsidir. 

Bunların üçündәn hәr biri Quran vә Sünnәdәn çoxsaylı dәlillәr- 

lә tәsdiq olunur. 

Quran tamamilә Tövhidә (Tәk-ilahlığa) hәsr olunub vә onun 

tәlәblәrindәn bәhs edir vә onun üçün vәd edilәn mükafatdan, hәm- 

çinin şirkdәn, onun tәrәfdarlarlarından vә onlar üçün hazırlanmış 

mükafat vә әzab haqqında bәhs edir. 

Müsәlman ilahiyyatçıları tövhidin bu üç qismini Quran vә Sün- 

nә mәtnlәrindәn götürmüşlәr. Şәriәt mәtnlәrinin diqqәtli vә çox- 

şaxәli tәhlili, dini hәqiqәti mәnimsәmәyә imkan verdi, hansınınki 

mahiyyәti qullardan tәlәb olunan tövhid — Allahın yeganә Rәbb, 

yeganә ibadәtә layiq olduğuna inanmaqdan ibarәtdir, vә O ilahi ad 

vә xüsusiyyәtlәrә malik olan yeganә varlıqdır. Buna tam inanma- 

yan, tanımayan şәxs mömin sayılmır. 

 

 

Rәbblikdә Tәk-ilahlıq 
(Tövhid әr-rububiyyә) 

İlahi әmәllәri, yalnız Allahın yaratdığına qәlbdәn әmin olmaqdır. 

Bunlara aiddir yaratmaq, ruzinin bölünmәsi, idarә etmәk, mәr- 

hәmәt göstәrmәk, hökmranlıq etmәk, formalaşdırmaq, vermәk vә 

mәhrum etmәk, fayda vermәk, zәrәr vermәk, diriltmәk, öldürmәk, 

hökmranlıqla idarә etmәk, tәqdir vә Allahdan başqa heç kimin gör- 

mәdiyi bir çox әmәllәr. 

Әrәbcә “rububiyyә” sözü “tәrbiyә etmәk” mәnasını verәn “rab- 

ba” felindәn törәmişdir. Onun törәmәsi dә “rabb”, “Rәbb”, mәnasını 

verәn adıdır. Hökmranlıq Uca vә Qüdrәtli Allahın bir sifәtidir. Belә 

ki, “rubbubiya” sözü әrәblәrin dilindә bir sıra mәnalar daşıyan 

“rәbb” adından әmәlә gәlmişdir, o cümlәdәn: “Hakim”, “İtaәt olu- 

nan ağa”, “işin vәziyyәtini islah edәn islahatçı.” 

Dünyanın qitәlәri vә sәması, kainatda qurulmuş dünya, ulduz- 

lar, planetlәr, günәş vә ay, yer üzündәki dağlar, ağaclar, dәnizlәr vә 

çaylar haqqında düşünәn hәr hansı bir ağıl sahibi, onları bürüyәn 

gecә vә gündüz vә kainatda qurulan qәti vә hәr şeyi әhatә edәn, hәr 

bir varlığı tabe edәn nizam haqqında düşünәn hәr hansı bir ağıl sa- 

hibi, birmәnalı olaraq, kainatın yaradanı vә ona hakim olan Uca vә 

Qüdrәtli Xaliqinin olduğunu anlayacaqdır. Ağıllı insan bütün bu 

canlılar haqqında nә qәdәr dәrindәn düşünsә, ağlı bu heyrәtamiz 

yaradılışlarla mәşğul olarsa, bütün bunların hәqiqәt naminә vә 

haqq ilә yaradıldığını, kainatın yazılı lövhәlәr olduğunu vә özündә 

ayәlәrin vә kitabların toplandığı, Allahu Tәalәnin Özü haqqında xә- 

bәr verdiyi hәr şeyin doğruluğunu tәsdiq edәn vә Onun birliyini, 

tәkliyini tәsdiq edәn dәlil vә sübutların verildiyini bir o qәdәr aydın 

anlayır. 

Hәr hansı dini icma nümayәndәlәrinin bu növ tövhidi inkar et- 

mәlәri, elәcә dә keyfiyyәtcә bir-birinә oxşar vә eyni әmәllәrә qadir 

olan iki xaliq tәrәfindәn dünyanın yaradıldığına dair heç bir iddia 

bizә mәlum deyil, çünki bu qeyri mümkündür, buna daha sonra 

qayıdacayıq. 

İnsanlardan heç birindәn, Allahla birlikdә hәr şeyin yaradılma- 

sında iştirak etdәn vә ya Allahla eyni xüsusiyyәtlәrә malik olan bi- 

rinin olduğunu iddia etdiyinә dair heç bir mәlumat yoxdur. Müşrik- 

lәrin bәyanatlarının mahiyyәti, onların әminliklәrini әks etdirir ki, 

Allahın hәr hansısa şәriki, (istәr mәlәk, istәr peyğәmbәr, istәr pla- 

net, vә ya hәr hansısa bir büt), Allaha tabedir. 

Muslimin “Sәhih”indә verilmiş vә İbn Abbasın (Allah ondan 

razı olsun) sözlәrindәn nәql olunan hәdislәrdәn birindә bildirilir ki, 

әrәblәrdәn olan müşriklәr tәlbiyә sözlәrini söylәyәrәk deyirlәr: “Bu- 

dur, mәn Sәnin qarşındayam, Sәnin şәrikin yoxdur, Sәnә tabe olandan 

başqa, necә ki, onun sahib olduğu şeylәrindә sәnә tabe olduqları kimi.” 

Rәsulullaha صلى الله عليه وسلم gәlincә isә o, tәmiz tövhidә dәlalәt edәn şeyi 

söylәmәyә başladı vә dedi: “Sәnin qarşındayam, Allahım, Sәnin 

qarşındayam, Sәnin qarşındayam, Sәnin şәrikin yoxdur, Sәnin 

qarşındayam, hәqiqәtәn, hәmd, rәhmәt vә qüdrәt — hәr şey Sәnә 

mәxsusdur vә Sәnin heç bir şәrikin yoxdur!” 

Uca Allah bizә bildirib ki, әrәblәrdәn olan müşriklәr, kimlәrә ki, 

Rәsulullah صلى الله عليه وسلم göndәrilmişdir, ümumilikdә, Allahı yeganә 

Yaradan 

kimi tanıyırdılar, qәbul edirdilәr vә bu haqda Quranın bir çox ayәlә- 

rindә qeyd edilib. Mәsәlәn, Uca Allah buyurmuşdur: 

— Әgәr sәn onlardan: “Göylәri vә yeri kim yaratmış- dır?” 

— deyә soruşsan, onlar hökmәn: “Allah!” — deyәcәklәr. De: 

“Hәmd olsun Allaha!” Lakin onların çoxu (bunu) bilmir. “Loğman” 

surәsi, 25-ci ayә. 

Uca Allah hәmçinin buyurur: 

— Әgәr sәn onlardan: “Göylәri vә yeri yaradan, günәşi vә 

ayı ram edәn kimdir?” — deyә soruşsan, onlar mütlәq: “Allah- 

dır!”– deyәcәklәr. Onlar necә dә (haqdan) döndәrilirlәr! “Әnkәbut 

(Hörümçәk)” surәsi, 61-ci ayә. 

Uca Allah hәmçinin buyurur: 

— Әgәr sәn onlardan: “Göydәn yağış nazil edib onunla yeri 

quruduqdan sonra canlandıran kimdir?” — deyә soruşsan, 

onlar mütlәq: “Allahdır!” — deyәcәklәr. De: “Hәmd olsun Alla- 

ha!” Lakin onların çoxu (bunu) başa düşmür. “Әnkәbut (Hörümçәk)” surәsi, 

63- ci ayә. 

Uca Allah hәmçinin buyurur: 

— De: “Sizә göydәn vә yerdәn ruzi verәn kimdir? Qulaqla- 

ra vә gözlәrә hakim olan kimdir? Ölüdәn diri çıxaran, diridәn 

dә ölü çıxaran kimdir? İşlәri yoluna qoyan kimdir?” Onlar deyә- 

cәklәr: “Allah!” “Yunus” surәsi, 31-ci ayә. 

Uca Allah hәmçinin buyurur: 

— De: “Әgәr bilirsinizsә, (deyin görüm) yer vә onun üstün- 

dә olanlar kimindir? Onlar: “Allahındır!” — deyәcәklәr. De: 

“Bәs düşünüb ibrәt almayacaqsınız?” De: “Yeddi göyün Rәbbi 

vә әzәmәtli Әrşin Rәbbi kimdir?” Onlar: “Allahdır!” — deyәcәk- 

lәr. De: “Bәs qorxmursunuz?” De: “Әgәr bilirsinizsә, (deyin gö- 

rüm) hәr şeyin hökmü әlindә olan, himayә edәn, Özünün isә 

himayәyә ehtiyacı olmayan kimdir?” Onlar: “Allahdır!” — deyә- 

cәklәr. De: “Bәs necә olur ki, aldanırsınız?” “Muminun (Möminlәr)” surәsi, 84- 89-cu 

ayәlәr. 

Ancaq bәzi insanlar Allahın yaratmadığı şeylәrin mövcud oldu- 

ğuna inanırlar. Mәsәlәn, dualis-atәşpәrәstlәr, qaranlığı yaradanın 

Allah olmadığına, Qәdәrilәr isә heyvanların әmәllәrinin yaradıcısı- 

nın Allah olmadığına, әrәblәrdәn vә digәr xalqlardan bәzi müşriklәr 

isә öz tanrılarının onlara (müşriklәrә) fayda vә ya zәrәr vermәsini, 

Allahın bunu etmәdәn baş verdiyini hesab edirlәr. 

Bu tip şirkin mövcudluğu ilә әlaqәdar olaraq, onun uyğunsuzlu- 

ğu, batil olması Quranda göstәrilmişdir. Uca Allah buyurur: 

— Allah Özünә heç bir övlad götürmәmişdir. Onunla ya- 

naşı heç bir ilah yoxdur. Әks tәqdirdә hәr ilah öz yaratdıqlarını 

özü idarә etmәk istәyәr vә onların bir qismi digәrinә üstün gәl- 

mәyә can atardı. “Muminun (Möminlәr)” surәsi, 91-ci ayә. 

Uca Allahın bu halda dediyi sözlәrininin mahiyyәti, iki yarada- 

nın mövcudluğunu inkar etmәkdәn ibarәt olan әqli bir dәlildәn 

başqa bir şey deyil vә izah etmәkdir ki, Hәqiqi Allah, mütlәq hәrәkәt 

vә qüdrәtә malik olan Yaradandır. Vә әgәr Onunla bәrabәr eyni 

gücә malik olan başqa bir tanrı olsaydı, o zaman o ayrı bir mәx- 

luqun hökmdarı olardı vә hәm dә bacarığı vә qüdrәti ilә seçilәrdi. 

Halbuki birgә sahiblik başqa bir tanrını mәmnun etmәzdi, hansı ki, 

şәrikini özünә tabe etmәyә vә hәr şeyi tәk başına edarә etmәyә ca- 

lışardı, bunu bacarsaydı edәrdi, amma bacarmasaydı öz yaratdıqları 

ilә ayrılaraq, hәr hansısa uzaq bir yerә uzaqlaşardı. 

Belәliklә, iki yaradıcının mövcud olduğu halda, bu iki şeydәn 

biri qaçılmaz olardı: 

• Ya hәr bir tanrı öz yaratdığını aparardı. 

• Ya da bir tanrı digәrindәn yuxarı qalxardı. 

Amma, şahidi olduğumuz hәr şey bir neçә yaradıcının mövcud 

olma ehtimalı düşüncәsinә belә ziddir, çünki yaradılışların bütün 

tәrkib hissәlәrinin — göy vә yerin, yuxarıda vә aşağıda olanların 

nizamlılığı vә bir-biri ilә ahәngdar әlaqәsi onu göstәrir ki, yeganә 

Allah, Әzәmәtli vә Qüdrәtli olan, dünyada hәr şeyә nәzarәt edәndir. 

 
Rәbblikdә, tövhiddәn uzaqlaşmanın 

tәzahürü nәdir 

Baxmayaraq ki, Rәbbin tәkliyinin tanınması insanda şüuraltı olaraq 

qoyulub, vә bu, insan fitrәtindә var vә çoxsaylı dәlillәrlә tәsdiqlәnir, 

amma bu mәsәlәdә hәlә dә hәqiqәtdәn uzaqlaşan insanlar var. Alla- 

hın Rәbbliyini tanımaq mövzusundakı, insanların tәhrif olunmuş 

inanclarını qısaca sıralamaq vә belә izah etmәk olar: 

Birinci yayınma: Allahın Rәbbliyinә-hökmranlığına tamamilә 

küfr vә Onun varlığını inkar etmәk. 

Bu inanclar allahsız-ateistlәrә xasdır, hansılar inanırlar ki, möv- 

cud olan hәr şey tәbiәt, zaman tәrәfindәn yaradılıb vә ya öz-özünә, 

tәbii fәlakәtdәn yaranıb vә sair. 

Uca Allah buyurur: 

— Onlar dedilәr: (Hәyat) ancaq bizim dünya hәyatımızdır. 

(Kimimiz) ölür, (kimimiz dә) doğulur. Bizi öldürәn ancaq za- 

mandır. “Casiyә (Diz çökәnlәr)” surәsi, 24-cü ayә. 

İkinci yayınma: Pak vә nöqsansız Rәbbin bәzi xüsusiyyәtlәrini 

tanımamaq vә Onun hökmranlığının bәzi tәcәllilәrini inkar etmәk. 

Bu, mәsәlәn, Allahın öldürdüyünü vә ölümdәn sonra diriltdiyini, 

fayda vә ya zәrәr verdiyini vә sair şeylәri inkar edәn insanların 

baxışlarında özünü göstәrir. 

Üçüncü yayınma: Rәbbin bәzi xüsusiyyәtlәrini Pak Nöqsansız 

Allahdan başqasına aid etmәk. Әgәr insan inanaraq etiqad edәrsә 

ki, Әn Әzәmәtli vә Әn Qüdrәtli Allahdan başqa bir kimsә ümum- 

bәşәri hadisәlәri idarә edә bilәr, (yaratmaq, mәhv etmәk, diriltmәk, 

öldürmәk, rәhm etmәk, şәrdәn qorumaq vә digәr Rәbblik-hökmranlıq 

tәzahürlәri ilә әlaqәli әmәllәr), o zaman Uca Allaha şәrik qoşmuş 

olur. 

İlahi ad vә sifәtlәrә (keyfiyyәtlәrә) 
sahib, malik olmaqda Tövhid-Tәk- 
ilahlıq (tövhidul-әsmә vә әs-sıfat) 

İlahi adlara vә sifәtlәrә (keyfiyyәtlәrә) etiqadın, müsәlmanın qәl- 

binә vә Rәbbinә ibadәtinә tәsiri çox böyükdür. Bu imanda bәndә-qul 

öz qәlbindә Rәbbinә ibadәt etmәyin mәnasını tapır. Bu iman sayә- 

sindә Allahu Tәalәya tәvәkkül etmәyә, yalnız Ona güvәnmәyә vә 

yalnız Allahu Tәalәnin razı qaldığı şeylәri düşünmәk üçün bәdәni- 

ni, ruhunu, hәtta düşüncәlәrini qorumağa başlayır. O insan başla- 

yır, Allahın sevdiyini sevmәyә, Onun üçün (Onun rizası üçün) din- 

lәmәyә vә Onun üçün (Onun rizası üçün) baxmağa. Vә eyni 

zamanda, bununla Rәbbinә böyük ümidlәr bәslәyir vә Onun haqqın- 

da yalnız yaxşı şeylәr düşünür. 

Uca Allahın adları, qula (bәndәyә) bütün canı ilә Rәbbini sevmә- 

sinә kömәk edirlәr vә bu sevgi müsәlmanın dünya vә axirәt sәadәti- 

nin әsası, rifahının açarı olur, bu sevgi onu Rәbbinә әn gözәl şәkildә 

ibadәt etmәyә ruhlandırır. Vә bu xüsusda demәk yerinә düşәr ki, 

bәdәn ilә edilәn ibadәtlәr, insanın qәlbindә Allahu Tәalәni nә qәdәr 

sevmәsindәn asılı olaraq asan vә ya çәtin olur. 

İbadәtlәrin, Allahın razı qaldığı kamil surәtdә yerinә yetirilmә- 

si, qәlblәrdә Allaha olan sevgidәn asılıdır, bu sevgi isә Allahın gözәl 

ad vә sifәtlәri ilә dәrk edilmәsindәn asılıdır. Buna görә dә, Onu ha- 

mıdan yaxşı tanıyan, Allahın elçilәri hamıdan çox Ona ibadәt edir- 

dilәr, vә buna görә dә Uca Allaha әn güclü mәhәbbәti ilә seçilirdilәr. 

İlahi ad vә sifәtlәrә malik olmaqda Tövhid (Tәk-ilahlıq) (tövhi- 
dul-әsmә vәs-sifәt) bu — Uca Allahın Özünü vәsf etdiyi vә Rәsululla- 

hın صلى الله عليه وسلم vәsf etdiyi ad vә sifәtlәrә qәlb ilә inanmaqdır, vә Allahın 

Özündәn rәdd etdiyi vә Rәsulunun صلى الله عليه وسلم Ondan rәdd etdiyi bütün 

ad vә sifәtlәrin inkar etmәk, elәcә dә Onların hәqiqi mәnalarını 

tanımaq vә məxluqlar arasında, Onların izlәrini vә nәticәlәrini 

müәyyәn etməkdir. 

 
Allahın ad vә sifәtlәri ilә bağlı, Onun yeganәliyini, 

tәkliyini tanımağın әsasında nә dayanır? 

BİRİNCİ: Allahın әn gözәl adlara malik olması, yәni elә adlar ki, 

onlardan daha gözәl heç bir şey ola bilmәz, çünki Allahu Tәalә bu- 

yurmuşdur: 

— Әn gözәl adlar Allahındır. “Әraf (Sәdd)” surәsi, 180-ci ayә. 

Bundan başqa, Allah әn yüksәk, uca vә müәkәmmәl, hәr hansı- 

sa qüsurdan uzaq xüsusiyyәtlәrә malikdir. 

Uca Allah buyurur: 

— Әn Uca sifәt isә Allaha mәxsusdur… “Nәml (Bal arısı)” surәsi, 60-cı ayә. 

Burada söhbәt әn yüksәk, uca, әn mükәmmәl vә әn gözәl key- 

fiyyәtlәrdәn gedir. 

İKİNCİ: Allahın adları vә sifәtlәri haqqında elmin sәmadan 

alınması, çünki onlar haqqında biliklәrimizin qaynağı Quran vә 

Sünnәdir, bu da o demәkdir ki, biz yalnız onlara әsaslanmalıyıq, 

onların buyurduğuna (işarә etdiyinә) heçnә әlavә etmәdәn vә ya 

azaltmadan. 

ÜÇÜNCÜ: Allahı vәsf edәrkәn hәm tәsdiq, hәm dә inkardan is- 

tifadә edilir vә tәsdiqin bәnzәtmә ilә heç bir әlaqәsi olmamalıdır, 

inkarın isә mәhrumiyyәtlә әlaqәsi olmamalıdır, Uca Allahın işarә 

etdiyi kimi. 

Uca Allah buyurur: 

— Onun heç bir bәnzәri yoxdur. O, Eşidәndir, Görәndir. 

“Şura” surәsi, 11-ci ayә. 

DÖRDÜNCÜ: Biz Allahın ad vә sifәtlәrini bilirik, lakin bunlarla 

nәyin nәzәrdә tutulduğu yalnız Allaha mәlumdur, hansıki O belә 

buyurur: 

— Onların elmi isә Onu ehtiva edә bilmәz! “Ta ha” surәsi, 110-cu ayә. 

Hәr iki “Sәhih”dә Әbu Hureyrәnin (Allah ondan razı olsun) 

sözlәrindәn rәvayәt olunan bir hәdis var ki, o da Rәsulullahın صلى الله عليه وسلم 

belә dediyini rәvayәt edir: “Allahın doxsan doqquz adı vardır ki, 

bu da yüzdәn bir әdәd әskikdir vә kim onları sadalayarsa (zikr 

edәrsә), Cәnnәtә daxil olar.” 

Bu yuxarıdaki halda, sadalamaq yәni bu adların yad edilmәsi, 

zikr edirlәsi vә mәnasına uyğun olaraq Allaha ibadәt edilmәsi nәzәr- 

dә tutulur. Lakin Allahın adlarının sayı doxsan doqquzla mәhdud- 

laşmır, çünki Onun Quran vә Sünnәdә qeyd olunmayan adları var- 

dır. İmam Әhmәd, İbn Hәbban vә başqa mühәddislәr Abdullah ibn 

Mәsudun (radıyallahu anhu) sözlәrindәn nәql olunan bir hәdisi sitat 

gәtirirlәr. Bu hәdisdә Rәsulullahın صلى الله عليه وسلم belә dediyi deyilir: “…Alla- 

hım, Özünü adlandırdığın hәr bir adla, yada Kitabında nazil 

etdiyin, yada mәxluqatından hәr hansı birinә nazil etdiyin vә ya 

yalnız Sәnә mәlum olan hәr bir adla Sәnә and verirәm (yalvarı- 

ram)…” 

Belәliklә, Uca vә Әn Әzәmәtli Allahın hәm adları, hәm dә xüsu- 

siyyәtlәrini ehtiva edәn bir çox adları vardır. Eyni zamanda, ad- 

lar — Uca Yaradanın kimlinә, sifәtlәr isә — Onun kamillik xüsusiy- 

yәtlәrinә işarә edir. 

Allahın ad vә sifәtlәrindәn bәzilәri göstәrәk. 

Allahın adlarına bunlar aitdirlәr: 

Allah, Rәbb (İlah), Rәhman (Lütfkar), Rәhim 

Uca Allah buyurur: 

— Hәmd olsun alәmlәrin Rәbbi Allaha, Mәrhәmәtli vә 

Rәhmliyә… “Fatihә (Kitabı açan)” surәsi, 2-3 cü ayәlәr. 

Allah — o Kәsdir ki, İlah hesab edilir vә kimә ki, ibadәt edilir. 

Rәbb — bu Yaradandır, yaşam üçün Ruzi Verәndir, Hakimdir, 

tam Hökm Verәn, tam Nәzarәt Edәndir, bütün yaradılmışları Öz 

lütfü ilә Bәslәyәn, Tәrbiyyә Edәndir. 

Mәrhәmәtli, Rәhmli. Bu adların hәr ikisi rәhmәt ilә bağlıdır, 

lakin әgәr Mәrhәmәtli adı Ona xas, mәxsus olan bir keyfiyyәtә işarә 

edirsә, Rәhmli isә Onun rәhmәtinin әhatә etdiyi hәr şeylә әlaqәsinә 

işarә dәlalәt edir. Allahın rәhmәti iki yerә bölünür: Ümumi, hansını 

ki, O hәr kәsә münasibәtdә göstәrir vә xüsusi, hansını ki, O mömin- 

lәrә münasibәtdә göstәrir. 

Uca Allah hәr kәsә göstәrdiyi rәhmәti haqqında belә buyurmuş- 

dur: 

— Hәqiqәtәn, Allah insanlara Şәfqәtlidir, Mәrhәmәtlidir. 

“Hәcc” surәsi, 65-ci ayә. 

Xüsusi rәhmәtә gәlincә, Uca Allah bu haqda belә buyurmuşdur: 

— …(Allah) möminlәrә qarşı Rәhmlidir. “Әhzab (Müttәfiqlәr)” surәsi, 43-cü 

ayә. 

Әhәd (Tәk), Samәd (Әbәdi) 

Mәnası baxımından Quranın üçdә birinә bәrabәr olan “İxlas” surә- 

sindә Uca Allah buyurur: 

— De: “O Allah Tәkdir! Allah Möhtac deyildir.” “İxlas (Sәmimi etiqad)” 

surәsi, 1-2-ci ayәlәr. 

Tәk, yәni kamillik baxımından Yeganә vә Onun kimisi vә ka- 

millik xüsusiyyәtlәrini Onunla bölüşәn heç bir şey vә heç kim yox- 

dur. 

Әbәdi, yәni sifәtlәri-keyfiyyәtlәri ilә kamil-mükәmmәl olan, vә 

bütün varlıqlar ehtiyacları ilә, Ona doğru tәlәsirlәr. 

Canlı (Yaşayan), Mövcud olan, Yüksәk-Uca, 
Әn Әzәmәtli 

Bütün bu adlar, Uca Allah tәrәfindәn, Onun әn böyük ayәlәrindәn 

olan, Әrş ayәsindә zikr edilmişdir. Rәsulullah صلى الله عليه وسلم deyirdi ki, gecә 

bu ayәni oxuyan hәr kәsi sәhәrә qәdәr Allahın ona göndәrdiyi bir 

vәli, qoruyucu qoruyar vә şeytan ona yaxınlaşmaz.” 

Uca Allah buyurur: 

— Allah, Ondan başqa ibadәtә layiq olan mәbud yoxdur, 

әbәdi Yaşayandır, bütün yaratdıqlarının Qәyyumudur. Onu nә 

mürgü, nә dә yuxu tutar. Göylәrdә vә yerdә nә varsa, Ona mәx- 

susdur. Onun izni olmadan Onun yanında kim havadarlıq edә 

bilәr? O, mәxluqatın gәlәcәyini vә keçmişini bilir. Onlar Onun 

elmindәn, Onun istәdiyindәn başqa heç bir şey qavraya bilmәz- 

lәr. Onun Kürsüsü göylәri vә yeri әhatә edir. Bunları qoruyub 

saxlamaq Ona ağır gәlmir. O, — Ucadır, Uludur “Bәqәrә (İnәk)” surәsi, 

255-ci ayә — Ayәtul-Kursi. 

Canlı. Bu o demәkdir ki, Onun hәyatı hәr cәhәtdәn әbәdi vә 

kamildir vә Özü dә yuxuya, yuxuya vә ölümә tabe deyildir. 

Uca Allah buyurur: 

— Ölmәz, әbәdi Yaşayana tәvәkkül et… “Furqan (Haqqı batildәn ayırd edәn)” 

surәsi, 58-ci ayә. 

Mövcud (var olar). Bu, o demәkdir ki, O, özü-özünә mövcud- 

dur, var olandır, başqaları isә yalnız Ona görә, onun sayәsindә möv- 

cuddurlar, çünki O, heç bir şeyә ehtiyac duymur. 

Uca. Burda, mütlәq yüksәklik nәzәrdә tutulur, misal üçün qüd- 

rәtin ucalığı, tabeçiliyin yüksәkliyi vә varlığın, mövcudluğun ucalı- 

ğı kimi. Qüdrәtin yüksәkliyinә gәlincә, bu Onun kamillik vә ucalıq, 

böyüklük sifәtlәrinә malik olması demәkdir. Tabeçiliyin yüksәkli- 

yinә gәlincә, bu o demәkdir ki, O bütün yaradılmışları özünә tabe 

edir vә onları tamamilә idarә etmәyә gücü çatır. Mövcudluğun, val 

olmanın yüksәkliyinә gәlincә isә, bununla Onun yüksәlmәsi nәzәr- 

dә tutulur Onun taxtı bütün yaratdıqlarından üstündür. 

Uca Allah buyurur: 

— Әn Uca Rәbbinin adına tәriflәr de! “Ә’la (Әn uca)” surәsi, 1-ci ayә. 

Uca Allah hәmçinin buyurur: 

— O vaxt Allah dedi: “Ey İsa! Mәn sәnin hәyatına son qo- 

yub Özümә tәrәf qaldıracağam… “Ali Imran (İmranın ailәsi)” surәsi, 55-ci ayә. 

Uca Allah hәmçinin buyurur: 

— Göydә olanın sizi yerә batırmayacağına әminsinizmi? O 

zaman yer hәrәkәtә gәlib titrәyәcәkdir. Ya da ki, göydә Ola- nın 

üstünüzә daşlar yağdırmayacağına әminsinizmi? Siz, Mә- nim 

xәbәrdarlığımın necә nәticәlәr verdiyini bilәcәksiniz. “Mulk (Mülk)” 

surәsi, 16-17-ci ayәlәr. 

“Göydәn” dedikdә, burda yüksәklik nәsәzrdә tutulur, başqa söz- 

lә desәk, yәni göylәrdәn yüksәkdә olan şey. 

Әn Әzәmәtli. Bu ad, әzәmәtlә bağlı olan hәr şeyә sahib olmaq- 

dan xәbәr verir. 

 

Birinci, Sonuncu, Görünәn, Gizli olan, Bilәn 

Uca Allah buyurur: 

— Әvvәl dә, Axır da, Zahir dә, Batin dә Odur. O, hәr şeyi 

bilir. “Hәdid” surәsi, 3-cü ayә. 

Rәsulullah صلى الله عليه وسلم bu dörd adın üçün öz tәfsirindә belә buyurdu: 

“Allahım, — Sәn ilksәn, Sәndәn әvvәl heç bir şey yox idi, Sәn — 

Axırıncısan, Sәndәn sonra da heçnә olmayacaq, Sәn — Qalibsәn 

vә Sәndәn yuxarıda heç bir şey yoxdur, Sәn — Gizlisәn vә Sәnin 

altında heç bir şey yoxdur.” Bu hәdisi Muslim rәvayәt etmişdir. 

Bilәn: Yәni o kәs ki, kimin biliyi hәr şeyi әhatә edir. 

Uca Allah buyurur: 

— Qeybin açarları Onun yanındadır, Onları yalnız O bilir. O, 

quruda vә dәnizdә nәlәr olduğunu bilir. Onun xәbәri olma- dan 

yerә düşәn bir yarpaq belә yoxdur. Yerin qaranlıqlarında elә 

bir toxum, elә bir yaş vә elә bir quru şey yoxdur ki, açıq-ay- dın 

Yazıda (Lövhi-Mәhfuzda) olmasın. “Әnam (Mal-qara)” surәsi, 59-cu ayә. 

 

Eşidәn, Görәn 

Uca Allah buyurur: 

— O, Eşidәndir, Görәndir. “Şura” surәsi, 11-ci ayә. 

O, Eşidәndir, yәni eşitmәk Onun sifәtlәrindәndir. O, Görәndir, 

yәni görmә Onun sifәtlәrindәndir. Belәliklә, O hәr şeyi görür, hәr 

şeyi eşidir vә Ondan heç bir şey gizlәnә bilmәz. 

 

Müdrikdir, Xәbәrdardır 

Uca Allah buyurur: 

— …O, Müdrikdir, Xәbәrdardır. “Sәba” surәsi, 1-ci ayә. 

Müdrik: bu o demәkdir ki, O, hәm dünyada, hәm dә axirәtdә 

yaratdıqlarını qoyduğu hәyat qanunları vә dini qanunlar vasitәsilә 

idarә edir vә O istәdiyi kimi hökm edir. Heç kәs Onun qәrarlarını 

döndәrә bilmәz vә Onun hikmәti var vә bu sәbәbdәn Onun bütün 

hökmlәri vә yaratdıqları mükәmmәl dәqiqliyi vә gözәlliyi ilә seçilir. 

Xәbәrdar: yәni O gizlindә vә aşkarda olan hәr şeyi bilir. Alla- 

hın sifәtlәrinә aiddir: 
 

 

 
Uca Allah buyurur: 

Üzü (Zatı) 

— Ancaq Rәbbinin әzәmәtli vә kәramәtli Üzü әbәdidir. 

“Әr-Rahmәn (Mәrhәmәtli)” surәsi, 27-ci ayә. 

Əlləri 
 

 
Uca Allah buyurur: 

— …Onun әllәri açıqdır… “Maidә (Süfrә)” surәsi, 64-cü ayә. 

 

 

Gözlәri 

Uca Allah buyurur: 

— Sәn öz Rәbbinin hökmünә sәbr et! Hәqiqәtәn, sәn Bi- 

zim Gözlәrimiz önündәsәn. (Yuxudan) qalxdıqda Rәbbini hәmd 

ilә zikr et! “Tur (Dağ surәsi)” surәsi, 48-ci ayә. 

Hәmçinin Uca Allah buyurur: 

— …Gözlәrim önündә boya-başa çatdırılasan deyә… “Ta ha” 

surәsi, 39-cu ayә. 

Burada iki göz nәzәrdә tutulur vә buna görә dә Allah Rәsulu صلى الله عليه وسلم

buyurur: “…Hәqiqәtәn, sizin Rәbbiniz tәk gözlü deyildir.” 

Yuxarıda qeyd olunan üç sifәt Allahın zatına aiddir. 

 
 

Әrşә ucalış 

Uca Allah buyurur: 

— Әr-Rәhman Әrşә ucaldı. “Ta ha” surәsi, 5-ci ayә. 

Uca Allah hәmçinin buyurur: 

— …sonra da Әrşә ucalan Allahdır. “Әraf (Sәdd)” surәsi, 54-cü ayә. 

Sözü gedәn ifadә, hündürlüyü (әn yüksәk hәddi), hәr şeydәn 

üstün olmağı, yüksәkliyi, ucalığı vә sabitliyi göstәrir. Belә bir ifadә 

hәrәkәtin keyfiyyәtlәrindәn biridir. 

Birgә yaşayış 

Uca Allah buyurur: 

— Göylәri vә yeri altı gündә yaradan, sonra da Әrşә uca- 

lan Odur. O, yerә girәni dә, oradan çıxanı da, göydәn enәni dә, 

oraya qalxanı da bilir. Siz harada olsanız belә, O sizinlәdir. Al- 

lah sizin nә etdiklәrinizi görür. “Hәdid (Dәmir)” surәsi, 4-cü ayә. 

Uca Allah hәmçinin buyurur: 

— Mәgәr Allahın göylәrdә vә yerdә olan hәr şeyi bildiyini 

görmürsәn? Üç nәfәrin arasında gedәn elә bir xәlvәti söhbәt 

yoxdur ki, (onların) dördüncüsü, beş nәfәrin dә altıncısı O ol- 

masın. İstәr bundan az, istәrsә dә çox olsunlar — harada olursa 

olsunlar, (Allah) onların yanındadır. Sonra Qiyamәt günü onla- 

ra nә etdiklәrini xәbәr verәcәkdir. Allah hәr şeyi bilir. “Mucadilә 

(Mübahisә edәn qadın)” surәsi, 7-ci ayә. 

Uca Allah hәmçinin buyurur: 

— …öz yoldaşına (Әbu Bәkrә) dedi: “Qәm yemә, Allah bi- 

zimlәdir!” “Tovbә” surәsi, 40-cı ayә. 

Uca Allah hәmçinin buyurur: 

— Hәqiqәtәn dә, Allah (Ondan) qorxanlar vә yaxşı işlәr 

görәnlәrlәdir. “Nәhl (Bal arısı)” surәsi, 128-ci ayә. 

Müştәrәk qalma iki növdür: “Hәdid (Dәmir)” vә “Mücadәlә 

(Mübahisә edәn qadın)” surәlәrindә yuxarıda zikr olunan ayәlәrin 

işarә etdiyi kimi, hamı ilә birgә olmağı bildirilir. Vә bu, Yaradanın 

yaratdığı bütün varlıqlar haqqında hәrtәrәfli elmә malik olması ilә 

bağlıdır. 

İkinci: Yuxarıda “Tövbә” vә “Bal arısı” surәlәrindә zikr edilәn 

ayәlәrin dә işarә etdiyi kimi, Onun yaratdığı mәxluqların bir hissәsi 

ilә birgә qalmağı bildirilir. 

Burada söhbәt Ona yaxın olanlardan gedir, çünki bu ayәlәrin 

mәnasına görә, O, onlara daim kömәk vә dәstәk verir, onları qoru- 

yur. 

Gәlişi 

Uca Allah buyurur: 

— Yoxsa onlar ancaq onu gözlәyirlәr ki, Allah bulud köl- 

gәsindә mәlәklәrlә birlikdә gәlsin vә iş bitmiş olsun? “Bәqәrә (İnәk)” 

surәsi, 210-cu ayә. 

Uca Allah hәmçinin buyurur: 

— Sәnin Rәbbin vә sәf-sәf (düzülmüş) mәlәklәr gәlәcәk… 

“Fәcr (Dan yeri)” surәsi, 22-ci ayә. 

Bu, Uca Allahın Qiyamәt günü qulları haqqında son qәrarını 

vermәk üçün gәlmәsinә aiddir. Bu sifәtlәr hәrәkәtin xüsusiyyәtlәri- 

dir. 
 

Aşağıdakı sәmaya enmә 

Hәr iki “Sәhih” dә Әbu Hureyrәnin (Allah ondan razı olsun) sözlә- 

rindәn rәvayәt olunan bir hәdis var ki, o da Peyğәmbәrin صلى الله عليه وسلم belә 

dediyini rәvayәt edir: “Hәr gecә, gecәnin üçdә ikisi keçdikdә Uca 

Allah dünya sәmasına enir vә belә deyir: “İstәyәn varmı ona ve- 

rim. Bağışlanma dilәyәn varmı onu bağışlayım. Tövbә edәn var- 

mı onun tövbәsini qәbul edim. Dua edәn varmı onun duasını 

qәbul edim.” 

Belәliklә, bu hәdis tәsdiq edir ki, Uca Allah, hәmd olsun Ona, 

hәr gecә aşağı sәmaya enir, bu da әmәlin xüsusiyyәtlәri, sifәtlәri ilә 

bağlıdır. 
 

 

 
Uca Allah buyurur: 

Xitab (Kәlam) 

— Musa tәyin etdiyimiz vaxtda gәldikdә Rәbbi onunla da- 

nışdı. “Әraf (Sәdd)” surәsi, 143-cü ayә. 

Uca Allah hәmçinin buyurur: 

— Allah deyәcәkdir: Ey Mәryәm oğlu İsa! “Maidә (Süfrә)” surәsi, 116-cı 

ayә. 

Uca Allah hәmçinin buyurur: 

— Әgәr müşriklәrdәn biri sәndәn aman dilәsә, ona aman 

ver ki, Allahın sözünü eşitsin. “Tovbә” surәsi, 6-cı ayә. 

Allahın kәlamları vә sözlәri Onun xüsusiyyәtlәrinә aiddirlәr. 

Uca Allah danışır әyәr istәsә, O istәdiyi zaman vә istәdiyi kimi da- 

nışır. Onun sәsi eşidilir vә Allahın kәlamları bir tәrәfdәn Onun zatı- 

nın keyfiyyәti, digәr tәrәfdәn isә — әmәl keyfiyyәtidir. 

Quranda Allahın nazil olan vә yaradılmamış kәlamları vardır. 

Uca Allah buyurur: 

— Bu, Bizim nazil etdiyimiz mübarәk bir Kitabdır. Ona tabe 

olun… “Әnam (Mal-qara)” surәsi, 155-ci ayә. 

Artıq qeyd edildiyi kimi, Allahın kәlamları Onun sifәtlәrindәn- 

dir vә Onun sifәtlәri yaradılmayıb. 

 

Sevgi 

Uca Allah buyurur: 

— …Hәqiqәtәn, Allah yaxşılıq edәnlәri sevir. “Bәqәrә (İnәk)” surәsi, 195-ci 

ayә. 

Uca Allah hәmçinin buyurur: 

— Hәqiqәtәn, Allah müttәqilәri sevir. “Tovbә” surәsi, 4-cü ayә. 

 

Mәmnunluq 

Uca Allah buyurur: 

— Allah onlardan razıdır, onlar da Ondan razıdırlar. “Maidә 

(Süfrә)” surәsi, 119-cu ayә. 

Uca Allah buyurur: 

Qәzәb 

— …Allahın onlara qәzәbi tutmuşdur. “Fәth (Zәfәr)” surәsi, 6-cı ayә. 

Biz dәqiq bilirik ki, bu adlar vә sifәtlәr Allaha mәxsusdur, çünki 

O, Özünü belә adlandırmış, Rәsulu صلى الله عليه وسلم da Onu belә çağırmışdır. 

Bunda Quran vә Sünnәdәn heç bir *sapma, kәnarlaşma* yoxdur, 

çünki onların açıq-aydın mәnasından kәnara çıxmaq yolverilmәz- 

dir, necә ki, bunun arxasında nәyin dayandığını öyrәnmәyә çalış- 

maq vә ya Onun sifәtlәrini insanlara xas olan sifәtlәrlә müqayisә 

etmәk yolverilmәz olduğu kimi. 

Uca Allah buyurur: 

— Onun heç bir bәnzәri yoxdur. “Şura” surәsi, 11-ci ayә. 

Uca Allah hәmçinin buyurur: 

— Ona oxşarını tanıyırsanmı?! “Mәryәm” surәsi, 65-ci ayә. 

Uca Allah hәmçinin buyurur: 

— …Onun bәnzәri dә yoxdur. “İxlas (Sәmimi etiqad)” surәsi, 4-cü ayә. 

İlahi ad vә sifәtlәrә sahib, malik olma Tövhidini (Tәk-ilahlığı) 

necә düzgün anlamaq olar. 

Uca Allahın ad vә sifәtlәrinin düzgün başa düşülmәsi, Allahın 

Özünü vәsf etdiyi vә Allah Rәsulunun صلى الله عليه وسلم Allahı vәsf etdiyi bütün 

ad vә sifәtlәrә möhkәm iman vә mütlәq әminliyә әsaslanır, dәyişiklik 

(tәhrif) etmәdәn vә inkar etmәdәn (tә’til), elәcә dә onları tәsәvvür 

etmәdәn (tәqyif) vә onları yaradılmışların xüsusiyyәtlәrinә bәnzәt- 

mәdәn (tәmsil). 

Dәyişiklik (Tәhrif) Allahın ad vә sifәtlәrininin әsl mahiyyәti- 

nin dәyişdirilmәsini nәzәrdә tutur. Tәhrif iki növ olur: 

1. Sözә әlavә hәrflәr әlavә etmәklә, yaxud bu sözdәn bir vә ya 

bir neçә hәrfi çıxarmaqla, yaxud oradakı saitlәri (hәrәkәtlәri) dәyiş- 

dirmәklә adı tәhrif etmәk. Belә ki, azmış cәrәyanların nümayәn- 

dәlәri Uca Allahın bәyanında “isteva” kәlmәsini dәyişdirmişlәr: 

— Әr-Rәhman Әrşә ucaldı. “Ta ha” surәsi, ayә 5. 

Bu sözün mәnası: “yüksәldi”, “qalxdı”, “ucaldı”, “bәrqarar 

oldu”, lakin onlar bunu “istila” kimi şәrh etdilәr, bu da artıq kökün- 

dәn fәrqli bir mәna verir — “mәnimsәmә, zәbt etmә”. 

2. Allahın vә Rәsulunun qoyduğu sözün ilkin mәnasına zidd 

tәfsir edәrәk mәnasını tәhrif etmәk. Mәsәlәn, Uca Allahın “Allahın 

әli” ifadәsindәki “yәd” sözünün “Allahın qüdrәti” vә ya “rәhmәti” 

kimi şәrhi. Bu tәfsir sәhvdir vә nә Quran vә Sünnә mәtnlәrindә, nә 

dә әrәb dilinin ümumi qәbul edilmiş qaydalarında heç bir әsası yox- 

dur. 

İnkar (ta’til) Allahın sifәtlәrini tamamilә rәdd etmәk demәkdir. 

Allahu Tәalәnin heç bir sifәtinin olmadığına inanalar bu cür (inkar) 

edirlәr. 

Tәsәvvür (tәqiif) ilahi sifәtlәrin xüsusiyyәtlәrinin vә ya surәti- 

nin tәsәvvürü (tәsviri) demәkdir. Allahın sifәtlәrinin mәnalarını 

tәhrif edәn azmış cәrәyanların bәzi nümayәndәlәri belә edirlәr, on- 

lara müәyyәn forma verirlәr vә mәsәlәn, Onun әlinin necә olduğu- 

nu vә ya Әrşә necә yüksәldiyini tәsvir edirlәr. Bu cür tәsvirlәr batil- 

dir, çünki bunu Allahdan başqa heç kәs bilmir. Mәxluqlar bunu 

bilmirlәr vә bunu dәrk etmәyә qadir deyillәr. 

Bәnzәtmә (tәmsil) Allahın sifәtlәrini, mәxluqların xüsusiyyәt- 

lәrinә bәnzәtmәk demәkdir. Mәsәlәn, bir adam deyir ki: “Allahın 

bizim eşitdiyimiz kimi eşitmә qabiliyyәti var” vә ya deyir ki: “Alla- 

hın da bizim üzümüz-sifәtimiz kimi üzü-sifәti var.” 

Allah bütün bunlardan ucadır! 

Allahın ad vә sifәtlәrinә düzgün yanaşma, üç әsasa әsaslanır vә 

onları anlayıb qәbul edәn hәr kәs bu mәsәlәdә әsla sәhvә yol ver- 

mәz. Bu prinsiplәr aşağıdakılardır: 

1. Әzәmәtli vә Uca Allahın sifәtlәrindәn heç biri Onun yarat- 

dıqlarının sifәtlәrinә bәnzәmirlәr. 

Uca Allah buyurmuşdur: 

— Onun heç bir bәnzәri yoxdur. O, Eşidәndir, Görәndir. 

“Şura” surәsi, ayә 11. 

Bu gözәl ayә, Yaradanla mәxluqlar arasında heç bir oxşarlığın 

olmamasına dәlalәt edir vә açıq-aydın bildirir ki, Uca Yaradan mәx- 

luqların eşitmәsi vә görmәsi kimi olmayan eşitmә vә görmә qabiliy- 

yәtinә malikdir, baxmayaraq ki, bu iki xüsusiyyәt Allahın bir çox 

mәxluqlarına xasdır. Hәmçinin bu, Allahın aşağıdaki sözlәri ilә sü- 

but olunur: 

— Heç kәsi Allaha oxşatmayın… “Nәhl (Bal arısı)” surәsi, 74-cü ayә. 

vә Allahın bu sözlәri ilә: “…Onun bәnzәri dә yoxdur.” “İxlas 

(Sәmimi etiqad)” surәsi, 4-cü ayә. 

2. Allahın özünü vәsf etdiyi vә Peyğəmbәrin صلى الله عليه وسلم Onu vәsf etdiyi 

ad vә sifәtlәr, Onun ucalğına uyğundurlar. 

3. Allahu Tәalәnın sifәtlәrinin mahiyyәtini dәrk etmәyә çalış- 

maq olmaz, çünki mәxluqlar buna qadir deyillәr. Bunu Uca Allahın 

bu kәlamı sübut edir: 

— Allah onların gәlәcәyini dә, keçmişini dә bilir. Onların 

elmi isә Onu ehtiva edә bilmәz! “Ta ha” surәsi, 110-cu ayә. 

Sağlam düşüncәli insan başa düşmәlidir ki, onun şüurunun 

hәddi var, hansınıki aşa bilmәz, vә bu da onun eşitmә vә görmә 

imkanları kimidir, onlarda hüdudsuz deyillәr. O kәs ki, әldә etmәk 

mümkün olmayanı ağlı ilә әldә etmәyә çalışır, vә mәsәlәn, Allahın 

sifәtlәrinin mahiyyәti haqqında dәrindәn düşünür, o kәs divarın 

arxasında nә olduğunu görmәk istәyәnә bәnzәyir vә ya ondan cox 

uzaqda olan sәsi eşitmәyә ümid edәn kimidir. 

Quran vә sünnәdә Uca Allahın çoxlu gözәl adları vә kamil sifәt- 

lәri zikr edilir vә bütün onları saymaq qeyri-mümkündür. Verdiyi- 

miz adlar vә keyfiyyәtlәr onlardan bir neçәsidir. Hәr bir müsәlman, 

Allahın ad vә sifәtlәrini tanımağa (tәsdiq etmәyә) borcludur, Alla- 

hın әzәmәtinә vә kamilliyinә yaraşan kimi. O hәr şeyi Allahın Qu- 

randa Özünü vәsf etdiyi kimi qәbul etmәlidir, çünki O, Özünü әn 

yaxşı tanıyandır, yaratdıqlarından daha yaxşı. Hәmçinin hәr bir 

müsәlman Allahın Rәsulunun صلى الله عليه وسلم sünnәdә Allahı vәsf etdiyi kimi 

qәbul etmәlidir, Rәbbini bütün insanlardan daha yaxşı tanıdığı 

üçün, çünkü O onların arasında әn sәmimi, әn bәlağәtli, әn dürüst, 

әn tәqvalı vә әn çox Allahdan qorxan idi. Vә heç kimin, Uca Allahın 

heç bir xüsusiyyәtini inkar etmәyә vә ya onları yaradılmışların xü- 

susiyyәtlәrinә bәnzәtmәyә haqqı yoxdur, çünki “Onun heç bir bәn- 

zәri yoxdur. O, Eşidәndir, Görәndir.” “Şura” surәsi, 11-ci ayә. 

 

 

Uluhiyyәt Tövhidi (Tәk-ilahlığı) 
(tövhid әl-uluhiyyә) 

Әrәbcә “uluhiyyә” sözü “ilah” sözündәndir, hansı ki, “ilahi, tanrı” 

demәkdir. “İlahi, tanrı” — sevgi vә ucalıq әsasında itaәt edilәn bir 

varlıqdır. Ona tәslim olub Onun qarşısında zәlil olmaq, Ondan qor- 

maq vә Onu arzulamaq, vә Ona müraciәt etmәk lazımdır bәdbәxtçi- 

likdә, kәdәrdә vә hәmçinin hәyatın mühüm anlarında dualar Ona 

yönәlmәlidirlәr, xeyir gözlәyәrәk Ona arxalanmaq vә Ona sığınmaq 

lazımdır. Vә bütün bunlar, insanın qәlbindә, ilaha qarşı münasibәt- 

dә yaranır, çünki, ilahın kamillik vә böyüklük xüsusiyyәtlәri vardır, 

hansılarki, insan vә yaradılmışlar üçün әlçatmazdırlar. İlahiliydә 

Tövhid (Tәk-ilahlıq) (tövhid әl-uluhiyyә) — bu, yalnız Allahın hәqiqi 

ilah olduğuna vә yalnız Onun ibadәt olunmağa haqqı olduğuna qәlb 

ilә inanmaq, әmin olmaqdır. Hәqiqәtәn, әgәr Uca Allah tәk Rәbbdir- 

sә vә yalnız Onun kamil ad vә sifәtlәri varsa, demәk ki, hәqiqi ilah 

yalnız Odur. 

Uca Allah buyurur: 

— Biz hәr ümmәtә: “Allaha ibadәt edin, tağutdan uzaq 

olun” — (deyә), elçi göndәrdik. “Nәhl (Bal arısı)” surәsi, 36-cı ayә. 

Uca Allah buyurur: 

— Bu belәdir. Çünki Allah Haqdır. (Kafirlәrin) Ondan başqa 

yalvardıqları isә batildir. Hәqiqәtәn, Allah Ucadır, Böyükdür. 
“Hәcc” surәsi, 62-ci ayә. 

Vә Uca Allah, Quranda, insanların mәbud tutduqları, ibadәt ob- 

yektlәrinin hamısının yalan olduğunu bildirmişdir. Yәni onlara tәs- 

lim olmaqla, ibadәt etmәklә, dua ilә müraciәt etmәklә, ümidlә, 

qorxu ilә, kömәyә müraciәt etmәklә, ümid etmәklә, insan onlardan 

heç bir şey almaz. Necә ki, Uca Allah buyurur: 

— Onlar heç bir şey yaratmayan, özlәri xәlq edilmiş olan 

şeylәri (Allaha) şәrik qoşurlar? (Bütlәr) nә onlara yardım edә 

bilәr, nә dә özlәrinә kömәk edә bilәrlәr. “Әraf” surәsi, 191-192-ci ayәlәr. 

— Ondan savayı çağırdıqlarınız nә sizә yardım edә bilәr, nә 

dә özlәrinә kömәkçi ola bilәrlәr. “Әraf (Sәdd)” surәsi, 197-ci ayә. 

— O, gecәni gündüzә, gündüzü dә gecәyә qatır. O, günәşi 

vә ayı ram etmişdir. Onların hәr biri müәyyәn olunmuş vaxta- 

dәk hәrәkәt edir. Bu sizin Rәbbiniz olan Allahdır. Mülk Onun- 

dur. Sizin Ondan başqa yalvardıqlarınız xurma çәyirdәyinin 

pәrdәsinә belә sahib deyillәr. Әgәr siz onları çağırsanız, onlar 

sizin duanızı eşitmәzlәr, eşitsәlәr dә cavab verә bilmәzlәr. Özlә- 

ri dә Qiyamәt günü sizin (onlara) ibadәt etdiyinizi danacaqlar. 

Heç kәs (hәr şeydәn) Xәbәrdar olan (Allah) kimi sәnә xәbәr verә 

bilmәz. “Fatir (yaradan)” surәsi, 13-14-cü ayәlәr. 

Insanların çoxsu Allahı Rәbb, Yaradan, Ruzi verәn, Hökmdar 

kimi tanıyırlar — vә bütün bunlar Hökmranlıqda, Rәbblikdә tövhi- 

dә (Tәk-ilahlığa) aiddir — vә eyni zamanda insanların çoxsu hәr 

cür bütlәri, ölü salehlәri vә mәlәklәr, ulduzları vә ağacları, kimi heç 

kimә zәrәr vә ya fayda verә bilmәyәn, nә bir şey verә bilәn, nә dә ki, 

götürә bilәn şeylәri Ona şәrik qoşurlar. 

Necә ki, Uca Allah buyurur: 

— Onların çoxu ancaq şәrik qoşaraq Allaha iman gәtirir. 

“Yusuf” surәsi, 106-cı ayә. 

Peyğәmbәrin صلى الله عليه وسلم dövrünün müşriklәri, Allahı Rәbb, 

Yaradan, Ruzi verәn vә Hökmdar olaraq tanıyırdılar, amma 

onların şirklәri, Allah ilә yanaşı kimәsә vә nәyәsә ibadәt etmәkdә 

ifadә olunurdu. Onlar, Allaha bәnzәrlәr vә şәriklәr qoşurdular, 

onları dualar ilә ça- ğıraraq, onlardan nicat, kömәk dilәyәrәk, 

ehtiyacları üçün dualar edәrdilәr. 

Uca Allah Öz Müqәddәs Yazılarının bir çox yerindә bizә işarә 

edir ki, müşrik әrәblәr Allahın hökmranlığını tanıyırdılar, yәni töv- 

hid әr-rububiyyәni, lakin eyni zamanda ibadәtdә Ona şәriklәr qoş- 

dular. Belәliklә, Uca Allah buyurur: 

— Әgәr sәn onlardan: “Göylәri vә yeri yaradan, günәşi vә 

ayı ram edәn kimdir?” — deyә soruşsan, onlar mütlәq: “Allah- 

dır!” — deyәcәklәr. Onlar necә dә (haqdan) döndәrilirlәr! “Әnkәbut 

(Hörümçәk)” surәsi, 61-ci ayә. 

Pak vә Әzәmәtli Allah buyurur: 

— Hәqiqәtәn, әgәr sәn (Mәkkә müşriklәrindәn): “Göydәn 

yağmur endirib quruduqdan sonra onunla yerә tәzәdәn can 

verәn kimdir?” — deyә soruşsan, onlar mütlәq: “Allahdır!” — 

deyә cavab verәcәklәr. De: “Hәmd olsun Allaha!” Lakin onların 

әksәriyyәti dәrindәn düşünmәz! “Әnkәbut (Hörümçәk)” surәsi, ayә 63. 

O hәmçinin buyurur: 

— Әgәr onlardan özlәrini kimin yaratdığını soruşsan, әl- 

bәttә: “Allah!” — deyәrlәr. (Gör) necә dә (haqdan) döndәrilir- 

lәr! “Zuxruf (Zi’nәt)” surәsi, ayә 87. 

O hәmçinin buyurur: 

—  (Ya Rәsulum! Bu müşriklәrә) de: “Әgәr bilirsinizsә, (bir 

deyin görәk) bu yer vә yer üzündә olanlar (bütün mәxluqat) ki- 

mindir?” Onlar mütlәq: “Allahındır!” — deyә cavab verәcәklәr. 

Sәn dә de: “Bәs elә isә (mәxluqatı yaratmağa qadir olan kәsin 

ölәndәn sonra onları yenidәn dirildә bilәcәyini) düşünmürsünüz?” 

De: “Yeddi (qat) göyün Rәbbi, o (böyük) әzәmәtli әrşin Rәbbi 

(sahibi) kimdir?” (Müşriklәr) mütlәq: “(Bunlar) Allahındır!” — 

deyә cavab verәcәklәr. Onda sәn dә de: “Bәs elә isә (Allahın 

әzabından) qorxmursunuz?” De: “Әgәr bilirsinizsә, (bir deyin 

görәk) hәr şeyin hökmü әlindә olan, (istәdiyini) himayә edәn, 

amma Özünün himayәyә ehtiyacı olmayan kimdir?” Onlar müt- 

lәq: “(Bu qüdrәt, bu vәsflәr yalnız) Allahındır!” — deyә cavab 

verәcәklәr. Sәn dә de: “Bәs elә isә (Şeytana aldanıb haqqa boyun 

qoymaqdan, Allahın ayәlәrinә inanmaqdan vә yalnız Ona ibadәt 

etmәkdәn) nә cür (aldanılıb) döndәrilirsiniz? “Muminun (Möminlәr)” surәsi, 

84-89-cu ayәlәr. 

Peyğәmbәr صلى الله عليه وسلم dövrünün müşrik әrәblәri inanmırdılar ki, 

bütlәr özlәri yağış yağdırır, dünyanı ruzi ilә tәmin edir vә onun 

işlәrini idarә edirlәr. Әksinә, bütün bunlara yalnız pak Rәbbin qadir 

oldu- ğuna әmin idilәr vә Allahı qoyub dua edәrәk üz tutduqları 

bütlәrin özlәrinin mәxluq olduqlarını vә özlәrinә vә onlara ibadәt 

edәnlәrә nә fayda, nә dә zәrәr verә bilmәdiklәrini anlayırdılar. Onlar 

bilir- dilәr ki, bu bütlәr nә öldürmәk, nә diriltmәk, nә dә diriltmәk 

iqtida- rında deyillәr, necә ki, eşitmirlәr vә görmürlәr. Onlar 

inanırdılar ki, bunu yalnız Uca Allahın edә bilәr vә heç kәs bu gücü 

Onunla bölüş- mür, nә özlәri, nә dә bütlәri buna qadir deyillәr. 

Onlar anlayırdılar ki, әn pak Allah tәk Yaradandır, bütün digәr 

varlıqlar isә — Onun mәxluqlarıdırlar, O — Tәk Rәbbdir, qalanları 

isә tamamilә Ona tabe olan qullarıdır. Amma eyni zamanda, 

yaratdıqları arasından Ona şәriklәr vә vasitәçilәr qoşaraq, onlardan 

Allaha şәfaәtçi olmalarını dilәyir vә bununla da Ona yaxınlaşmağa 

çalışırdılar. 

Uca Allah onlar haqqında belә buyurmuşdur: 

— Doğrusu, әsl din ancaq Allaha mәxsusdur. Allahı qoyub 

başqalarını özlәrinә dost tutanlar: “Biz, onlara ancaq bizi Alla- 

ha daha çox yaxınlaşdırsınlar deyә ibadәt edirik” — (deyirlәr.) 

Әlbәttә ki, Allah ziddiyyәtә düşdüklәri şeylәr barәsindә onların 

arasında Öz hökmünü verәcәkdir. Şübhәsiz ki, Allah yalançı vә 

kafirlәri doğru yola yönәltmәz. “Zumәr (Zümrәlәr)” surәsi, 3-cü ayә. 

Yәni, Allah yanında, onlardan şәfaәt istәyidilәr ki, onlara kömәk 

olunsun, ruzi verilsin vә digәr dünya işlәri doğru-düzgün qaydasına 

salınsın. 

Göründüyü kimi, müşriklәr әsasәn Allahın, hәr şeyin Rәbbi ol- 

duğunu qәbul edirdilәr, lakin buna baxmayaraq, Uca Allah onları 

müsәlman adlandırmadı. Әksinә, Müqәddәs vә Әzәmәtli olan Allah 

onların müşrik vә kafir olduqlarını bildirdi, onları әbәdi cәhәnnәm 

әzabı ilә qorxutdu, canlarını vә mallarını Öz Elçisinә صلى الله عليه وسلم halal 

etmişdir, çünki onlar Rәbblikdә tövhidin (tәk-ilahlığın) vacib 

şәrtinә әmәl etmirdillәr, yәni yalnız Allaha ibadәt etmirdilәr. 

Bütün deyilәnlәrdәn açıqaydın belә çıxır ki, yalnız tәk Allaha 

ibadәt etmәdәn, Allahı tәk Rәbb kimi tanımaq, müsәlman olmaq 

üçün kifayәt etmir vә Allahın әzabından xilas etmir. Üstәlik dә әk- 

sinә, Uca Allahu Tәalәnın Rәbbliyini, hökümranlığını, Onu ibadәtdә 

tәklәşdirmәdәn (tәk ibadәt olunan kimi tanımadan) qәbul etmәk, 

insanın özünә qarşı tәkzibedilmәz dәlildir, çünki bu onu şәrik qoş- 

madan, ixlasla, yalnız Allaha qulluq etmәyә mәcbur edir vә yalnız 

Ona ibadәt etmәk mәcbur eddir. 

 

 

(Tәk-ilahlığın) Tövhidin sözlәri — 
Lә ilәhә İllallah şәhadәti 

Bu tәsnifat, siniflәndirmә, tövhidin (tәk-ilahlığın) müstәqil vә bir-bi- 

ri ilә әlaqәsi olmayan üç növünün olması demәk deyil, vә bu üç nö- 

vündәn hәr hansı bir növünә etiqad edib, qalanlarına isә laqeyd 

qalmağın kifayәt olduğu demәk deyil, vә onların arasında daha va- 

cib vә daha az әhәmiyyәtli olanların mövcud olduğu demәk deyil. 

İnsan yalnız o halda tövhidi etiqad etmiş sayılır ki, hәr üç növә 

etiqad, iman etsә. Kim bu növlәrdәn biri ilә Allaha şәrik qoşarsa, o 

zaman sanki bütün növlәrdә Allaha şәrik qoşmuş kimi olar, çünki 

onların arasında yaxın әlaqә vardır. Buna misal olaraq yalnız Alla- 

hın qadir olduğu bir şey üçün dua edәrәk Allaha üz tutmayan insanı 

göstәrmәk olar. 

Bu insan hәr üç növ tövhiddә Allaha şәrik qoşur. Bu insan iba- 

dәtdә Allaha şәriklәr qoşur, çünki ibadәtdә olan dualar ilә Allahdan 

qeyrisinә müraciәt edir, bununla da Allahın təkliyini sual altına 

qoyur. Әgәr Allahın Rәbblikdә təkliyindәn danışılarsa, o zaman bu 

cür insan, xeyir almaq vә ya zәrәri özündәn uzaq etmәk üçün 

Allahdan başqasını çağırır, cünki әmindir ki, müraciәt etdiyi 

varlığın, Allahın mülkünü paylaşdırmağa vә insanın ehtiyacını 

ödәmәyә gücü çatar. 

Әgәr, Allahın ad vә sifәtlәrindә onun təkliyi haqqında danışsaq, 

o zaman bu cür insanın hәrәkәtlәrindәn belә çıxır ki, onun müraciәt 

etdiyi varlıq — eşidәndir, yaxındır, ona dua edәnlәrin hamısını 

eşidir, onların istәk vә arzularını yerinә yetirә bilәr, vә istәdiklәrini 

verә bilәr. 

Vә haqq mәbudun yalnız Allahın olması öz tәsdiqini şәhadәtdә 

tapır: “Lә ilәhә illәllah” — Allahdan başqa ibadәtә layiq haqq mәbud 

yoxdur. Bu böyük şәhadәtin mahiyyәti ondan ibarәtdir ki, Allahdan 

başqa heç kәsin, mәxluqlar tәrәfindәn ibadәt olunmağa haqqı yox- 

dur, çünki Allahdan başqa heç kәsdә ilahi xüsusiyyәtlәr yoxdur: ka- 

millik vә әzәmәt xüsusiyyәtlәri, yalnız O, hәr şeyin Әzәmәtli Rәbbi 

vә Yaradanıdır. 

Kainatdakı bütün proseslәri yalnız O idarә edir, yalnız O, bütün 

mükәmmәl sifәtlәrә sahibdir vә hәr cür nöqsanlardan uzaqdır vә 

buna görә dә insan ancaq Onun qarşısında zәlil olmalıdır vә ancaq 

ona itaәt etmәlidir. Tәk Uca Allah mәxluqları yoxdan var edir vә 

yenidәn onları yaradır vә bu prosesdә Onunla bәrabәr heç kim işti- 

rak etmir. Bu isә o demәkdir ki, yalnız O ibadәtә layiqdir vә heç 

kimin bu işdә Onun şәriki olmağa haqqı yoxdur. 

 

 

Lә ilәhә illәllah şәhadәtinin şәrtlәri 

Bu әhәmiyyәtli sözlәri, insan dilә gәtirdikdә islam dininә qoşulma- 

sını elan edir. Bunları dilә gәtirәn zaman, qәlbdәn gәlmәsi üçün vә 

onu söylәyәnә xeyir gәtirmәsi üçün yeddi şәrti yerinә yetirmәlidir. 

Quran vә Sünnәdә onlara işarәlәr var, bununla belә, söhbәt müva- 

fiq şәrtlәri әzbәrlәmәkdәn getmir, onların mәnasına әmәl etmәkdәn 

gedir, çünki ola bilәr ki, bütün bu şәrtlәrә bir nәfәr riayәt edәr, ama 

sadalaya bilmәz, digәr bir kimsә isә әzbәrlәyәr hәr şeyi, amma şәrt- 

lәrin әksinә hәrәkәt edər. 

 
BİRİNCİ: elm         —                             cәhalәtin әksi 

Burada nәzәrdә tutulan, bu sözlәrin mәnasını bilmәkdir, özlüyündә 

hәm inkarı, hәm dә tәsdiqi ehtiva edәn. 

Uca Allah buyurur: 

— Bil ki, Allahdan başqa (ibadәtә layiq olan) heç bir mәbud 

yoxdur. “Muhәmmәd” surәsi, 19-cu ayә. 

Uca Allah hәmçinin buyurur: 

— “(Mәnasını) bilәrәk haqqa şәhadәt verәnlәr isә istisna- 

dır.” “Zuxruf (Zi’nәt)” surәsi, 86-cı ayә. 

Allahdan başqa ibadәtә layiq haqq İlah olmadığına şәhadәt 

verәnlәr nәzәrdә tutulur, dillәri ilә dediklәrinin mәnasını qәlblәri 

ilә tәsdiqlәyirlәr. 

Uca Allah hәmçinin buyurur: 

— Allah Özündәn başqa tanrının olmadığına şahidlik etdi, 

mәlәklәr vә elm sahiblәri dә (şahidlik etdilәr). (Allah әbәdi ola- 

raq) әdalәtli olmaqdadır. Ondan başqa ilah yoxdur, Qüdrәtlidir, 

Müdrikdir. “Ali İmran (Imranın ailәsi)” surәsi, 18-ci ayә. 

İKİNCİ: әminlik — şübhәnin əksi 

Mәsәlә ondadır ki, bu sözlәri söylәyәn şәxs, dediklәrinә tam әmin 

olmalıdır vә heç bir şübhә hiss etmәdәn. 

Uca Allah buyurur: 

— Möminlәr ancaq Allaha vә Onun Elçisinә iman gәtirәn, 

sonra heç bir şәkk-şübhәyә düşmәyәn, Allah yolunda malları vә 

canları ilә cihad edәnlәrdir! (İmanlarında) sadiq olanlar da 

mәhz onlardır. “Hucurat (Otaqlar)” surәsi, 15-ci ayә. 

Belәliklә, Uca Allah bildirdi ki, onların Allaha vә Elçisinә iman 

gәtirmәyinin şәrti — şübhәlәrin olmamasıdır. 

“Әs-Sәhih”dә Әbudan rәvayәt olunan bir hәdisdә Abu-Hureyra 

(radıyallahu anhu) rәvayәt edir ki, Peyğәmbәr صلى الله عليه وسلم buyurur: 

“Şәha- dәt edirәm ki, Allahdan başqa ibadәtә layiq haqq mәbud 

yoxdur vә mәn Allahın Rәsuluyam, vә hәqiqәtәn, bunda heç bir 

şübhәsi olmayan Allahın qulu Allahla görüşdükdәn sonra, 

şübhәsiz ki, Cәnnәtә daxil olacaqdır!” 

 
ÜÇÜNCÜ: tәsdiq — inkarın əksi 

Qәlbin bu şәhadәt ilә razılığı nәzәrdә tutulur, sözlәr ilә ifadә olu- 

naraq vә әmәllәr ilә tәsdiqlәnәrәk. Vә bütün başqa hәr bir şeyin 

rәdd edilmәsi nәzәrdә tutulur, әgәr bu şәhadәtin mәnasına zidd 

olarlarsa. Elçilәrin sözlәrini yalan hesab edәnlәr belә etmirdilәr, 

buna riayәt etmirdilәr. Onlar haqqında Uca Allah buyurur: 

— Biz sәndәn әvvәl hansı bir şәhәrә xәbәrdarlıq edәn (bir 

peyğәmbәr) göndәrdiksә, onun cah-calal içindә yaşayan sakin- 

lәri: “Biz atalarımızı bu yolda gördük vә biz dә onların yolunu 

tutub gedәcәyik! — dedilәr. “Zuxruf (Zi’nәt)” surәsi, 23-cü ayә. 

Kafirlәrә gәldikdә isә, Uca Allah onlar haqqında belә buyurur: 

— Çünki onlara: “Allahdan başqa (ibadәtә layiq olan) mә- 

bud yoxdur!” — deyildikdә tәkәbbür göstәrir vә deyirdilәr: 

“Mәgәr bir mәcnun şairә görә mәbudlarımızı tәrk edәcәyik? 

“Saffat (Sәf-sәf duranlar)” surәsi, 35-36-ci ayәlәr. 

“Sәhih”dә Әbu Musa əl-Aşaridәn rәvayәt edir ki, Peyğәmbәr — 

ona vә ailәsinә Allahın salavatı vә salamı olsun — belә demişdir: 

“Allahın mәnim vasitәmlә göndәrdiyi doğru yol göstәricisi (hi- 

dayәt) vә elm, torpağa düşәn bol yağmura bәnzәyir. Bu torpağın 

bir qismi münbit olduğundan, suyu canına çәkib növbәnöv bit- 

kilәr vә çoxlu otlar yetişdirir; bir qismi dә quru olduğundan, 

suyu üstündә saxlayır vә Allah da onunla insanları faydalandı- 

rır. Onlar bu sudan içir, üstәlik heyvanlarını vә әkin sahәlәrini 

dә sulayırlar; bu yağışın düşdüyü elә bir yer dә vardır ki, ora 

hamar olduğundan, nә suyu üstündә saxlayır, nә dә bir bitki 

yetişdirir. Bu, Allahın dinini dәrk edәn, Allahın mәnim vasitәm- 

lә göndәrdiyindәn faydalanan, elm öyrәnәn vә bunu başqaları- 

na öyrәdәn kimsә ilә buna tәrәf başını belә qaldırmayan vә Alla- 

hın mәnim vasitәmlә göndәrdiyi doğru yol göstәricisini qәbul 

etmәyәn kimsәnin mәsәlidir.” (әl-Buxari, 79). 

 
DÖRDÜNCÜ: tabeçilik — imtinanın əksi 

Burda nәzәrdә tutulanlar, birincisi yalnız Allaha sәmimi ibadәtin 

tәlәbinә tabeçilikdir, hansına ki, şәhadәt kәlimәlәri işarә edirlәr, vә 

ikincisi başqa hәr bir şeyә ibadәt etmәkdәn imtina nәzәrdә tutulur. 

Qüdrәtli vә Әzәmәtli Allah buyurur: 

— Әzab sizә gәlmәmişdәn öncә Rәbbinizә üz tutun vә Ona 

itaәt edin… “Zumәr (Zümrәlәr)” surәsi, 54 ayә. 

Uca Allah hәmçinin buyurur: 

— Yaxşı әmәl sahibi olub özünü Allaha tәslim edәn şәxs 

әn möhkәm dәstәkdәn yapışmış olar… “Loğman” surәsi, 22-ci ayә. 

Burada “Allahdan başqa ibadәtә layiq haqq ilah yoxdur” kәlmәsi 

nәzәrdә tutulur, o ki qaldı “özünü tәslim” dedikdә isә “itaәt edәrәk, 

yaxşılıq edir” mәnasına gәlir. 

 
BEŞİNCİ: dürüstlük — yalanın әksi 

Mәsәlә ondadır ki, insan bu sözlәri söylәyәndә onun ürәyi dili ilә 

razı olmalıdır. 

Uca Allah buyurur: 

— Әlif. Lәm. Mim. İnsanlar elә güman edirlәr ki, tәkcә: 

“İman gәtirdik!” — demәlәri ilә onlardan әl çәkilәcәk vә onlar 

imtahan edilmәyәcәklәr? Biz onlardan öncәkilәri dә sınaqdan 

keçirmişdik. Sözsüz ki, Allah doğru danışanları da, yalançıları 

da aşkara çıxardacaqdır. “Әnkәbut (Hörümçәk)” surәsi, 1-3-cü ayәlәr. 

Kafirlәrә gәldikdә isә, Uca Allah onlar haqqında buyurub: 

— İnsanlar arasında elәlәri dә vardır ki, mömin olmadıq- 

ları halda: “Allaha vә Axirәt gününә inanırıq” — deyirlәr. Onlar 

Allahı vә iman gәtirәnlәri aldatmağa çalışırlar Halbuki yalnız 

özlәrini aldadır vә bunu anlamırlar. Onların qәlblәrindә xәstә- 

lik vardır vә Allah da onların xәstәliyini artırmışdır Yalan söy- 

lәdiklәrinә görә dә ağrılı-acılı bir әzab çәkәcәklәr. “Bәqәrә (inәk)” surәsi, 

8-10-cu ayәlәr. 

Hәr iki “Sәhih”dә Muaz ibn Cәbәlin (Allah ondan razı olsun) 

sözlәrindәn nәql olunan bir hәdis var ki, o, Peyğәmbәrin صلى الله عليه وسلم belә 

dediyini rәvayәt edir: “Allahdan başqa ibadәtә layiq mәbud ol- 

madığına vә Muhәmmәdin Onun qulu vә Rәsulu olduğuna 

şәhadәt verәnlәrin hәr hansı birinә Allah atәşin toxunmasını 

haram edәr.” 

 
ALTINCI: ixlas — şirkin əksi 

Bu, ibadәti yalnız Allahın rizası üçün etmәk niyyәti ilә şirk çirkinli- 

yindәn, qalıqlarından tәmizlәnmәyә aiddir. 

Uca Allah buyurur: 

— Halbuki onlara, dini mәhz Allaha mәxsus edәrәk, hәnif- 

lәr kimi ibadәt etmәk, namaz qılmaq vә zәkat vermәk әmr olun- 

muşdu. Doğru din dә elә budur! “Beyyinә (Açıq-aydın dәlil)” surәsi, 5-ci ayә. 

Uca Allah hәmçinin buyurur: 

— Biz Kitabı sәnә bir hәqiqәt kimi nazil etmişik. Sәn dә, 

dinin yalnız Allaha mәxsus olduğuna iman gәtirәrәk, Ona iba- 

dәt et! Doğrusu, әsl din ancaq Allaha mәxsusdur. Allahı qoyub 

başqalarını özlәrinә dost tutanlar: “Biz, onlara ancaq bizi Alla- 

ha daha çox yaxınlaşdırsınlar deyә ibadәt edirik” — deyirlәr. 

“Zümәr (Zümrәlәr)” surәsi, 2-3-cü ayәlәr. 

“Sәhih әl-Buxari”dә Әbu Hureyrәnin (Allah ondan razı olsun) 

sözlәrindәn rәvayәt olunan bir hәdis varid olub ki, o, Peyğәmbә- 

rin صلى الله عليه وسلم belә dediyini rәvayәt edir: “Qәlbindә ixlaslı olaraq, Allah- 

dan başqa ibadәtә layiq olan haqq mәbud yoxdur kәlmәsini 

tәlәffüz edәn şәxs, mәnim şәfaәtim sayәsindә әn böyük uğur әldә 

edәcәk.” 

 
YEDDİNCİ: sevgi —nifrәtin әksi 

Burda nәzәrdә tutulan, şәhadәtin sözlәrinә, hәm dә onların tәlәb 

etdiyi vә işarә etdiyi şeylәrә sevgidir, hәm dә bütün lazımi şәrtlәrә 

riayәt edәrәk mәnasına uyğun hәrәkәt edәnlәrә mәhәbbәtә aiddir. 

Bu hәm dә bu sözlәrin mәnası ilә bir araya sığmayan şirkә vә müş- 

riklәrә nifrәt demәkdir. 

Uca Allah buyurur: 

— İnsanlardan elәlәri dә vardır ki, Allahdan qeyrilәrini 

(Ona) tay tutur, onları da Allahı sevdiklәri kimi sevirlәr. İman 

gәtirәnlәrin isә Allaha olan sevgisi daha güclüdür. Kaş zülm 

edәnlәr әzabı gördüklәri zaman bütün qüdrәt vә qüvvәtin Alla- 

ha mәxsus olduğunu vә Allahın şiddәtli әzab verdiyini görәy- 

dilәr. “Bәqәrә (İnәk)” surәsi, 165-ci ayә. 

Hәr iki “Sәhih”dә Әbu Hureyrәnin (Allah ondan razı olsun) söz- 

lәrindәn rәvayәt olunan bir hәdis var ki, o, Rәsulullahın صلى الله عليه وسلم belә 

dediyini rәvayәt edir: “Sizlәrdәn heç biriniz mәni övladlarından, 

atalarınızdan vә bütün digәr insanlardan daha çox sevmәdikcә 

iman gәtirmәz.” 
 

 

İbadәtin sütünları 

Hәr iki “Sәhih”dә Әnәsdәn rәvayәt olunan, Rәsulullahın صلى الله عليه وسلم belә 

dediyini xәbәr verәn bir hәdis var: “İmanın şirinliyini ancaq üç 

xislәti ilә seçilәn şәxs hiss edәr: Allahı vә Rәsulunu hәr şeydәn 

çox sevәn, hәr hansı bir şәxsi yalnız Allah rizası üçün sevәn vә 

Allahın onu xilas etdiyi küfrә qayıtmağı istәmәyәn, necәki oda, 

alova atılmağı istәmәdiyi kimi.” 

Dediyimiz kimi “İlәh” (“İlah”) — sevgi vә ucalıq әsasında itaәt 

edilәndir. Bu, sevgi vә tәrifә әsaslanan tabeçilik isә ibadәtdir, әrәb- 

cә “ibәdә” sözü ilә bildirilir. Әrәblәr, yol haqqında deyirlәr ki, o, 

“muabbad”dır (“ibadәt” sözündən әmәlә gәlib). Nәzәrdә tutulur ki, 

yol salınıb, ayaqla tapdalanıb — yәni bu yol tabedir. Demәli, “ibәdә” 

sözü dә buradan gәlir — Allah qarşısında tәslim olmaq, itaәtkar 

olmaq. 

Allaha itaәt etmәk, Allahın adını uca tutaraq vә Ona mәhәbbәt 

bәslәyәrәk, Onun әmr etdiyi әmәllәri yerinә yetirәrkәn Ona tәslim 

olmaq vә qadağan etdiyi әmәllәri yerinә yetirmәkdәn imtina etmәk- 

dir. Bәndәnin ürәyindә Allaha qarşı sevgi vә tәrif onun öz Rәbbini 

dәrk edәndә yaranır, Allahın tәk Hökmdar olduğunu, Allahın ad vә 

sifәtlәrindә tәk olduğunu bilәndә. 

Allaha qarşı sevgi ibadәtin әsas şәrtidir. Әgәr insan kimәsә 

itaәtkarlıqla, fağır qul kimi tabe olursa vә ona kölәlik edirsә və eyni 

zamanda ona nifrәt edirsә, ona ibadәt etdiyini söylәmәk olarmı? Yox! 

Uca Allah möminlәrin Ona olan sevgisi haqqında belә bu- 

yurmuşdur: 

— İnsanlardan elәlәri dә vardır ki, Allahdan qeyrilәrini 

(Ona) tay tutur, onları da Allahı sevdiklәri kimi sevirlәr. İman 

gәtirәnlәrin isә Allaha olan sevgisi daha güclüdür. “Bәqәrә (İnәk)” surәsi 

165-ci ayә. 

Hәr iki “Sәhih”dә Әnәsәdәn rәvayәt olunan, Rәsulullahın صلى الله عليه وسلم 

belә dediyini xәbәr verәn bir hәdis var: “İmanın şirinliyini ancaq 

üç xislәti ilә seçilәn şәxs hiss edәr: Allahı vә Rәsulunu hәr şeydәn 

çox sevәn, hәr hansı bir şәxsi yalnız Allah rizası üçün sevәn vә 

Allahın onu xilas etdiyi küfrә qayıtmağı istәmәyәn, necәki oda, 

alova atılmağı istәmәdiyi kimi.” 

Allaha ibadәtdә, sevgidәn başqa, mütlәq qorxu vә ümid dә ol- 

malıdır. 

Allah qorxusu. İnsan hәm dә Allah qorxusundan Onun әmr vә 

qadağalarını yerinә yetirәrkәn itaәt etmәlidir. Hәqiqәtәn, Allah bizi 

itaәtsizliyә görә Özünün әzabı ilә qorxudur. İnsanın qәlbindәki bu 

Allah qorxusu, Allahın әmr vә qadağalarının pozulması ilә әlaqәlәn- 

dirilir vә vacib sayılır. 

Allah insanlara ondan qorxmağı әmr etdi: 

— Möminsinizsә, onlardan qorxmayın, Mәndәn qorxun! 

“Ali İmran (İmranın ailәsi)” surәsi, 175-ci ayә. 

— Tәkcә Mәndәn qorxun! “Bәqәrә (İnәk)” surәsi, 40-cı ayә. 

Hәmçinin Allah qorxusu, insanın ibadәtinin Allah tәrәfindәn 

qәbul olunmayacağı ilә bağlı ola bilәr. 

Uca Allahın dediyi kimi: 

— Hәqiqәtәn, Rәbbinin qorxusundan әsim-әsim әsәnlәr, 

Rәbbinin ayәlәrinә iman gәtirәnlәr, Rәbbinә şәrik qoşmayan- 

lar, Rәbbinә qayıdacaqlar deyә yerinә yetirmәli olduqlarını qәl- 

bi qorxa-qorxa yerinә yetirәnlәr — Mәhz onlar yaxşı işlәr gör- 

mәyә tәlәsәr vә bu işlәrdә öndә gedәrlәr. “Muminun (Möminlәr)” surәsi, 57-61-ci 

ayә. 

Tirmizi vә İmam Әhmәd, Aişәnin (Allah ondan razı olsun) belә 

dediyini rәvayәt edirlәr: “Bir dәfә mәn soruşdum: “Ey Allahın Rәsu- 

lu صلى الله عليه وسلم, Allahın bu sözlәri “…Ürәklәri Rәbbinin hüzuruna qayıda- 

caqlarından qorxuya düşüb vermәli olduqlarını (zәkatı, sәdәqә- 

ni) verәnlәr…” zina edәnlәrә, şәrab içәnlәrә vә oğurluq edәnlәrә 

işarә edilirmi?” O cavab verdi: “Xeyr, ey Siddiqin qızı, burada söh- 

bәt oruc tutan, namaz qılan, kasıblara yardım edәn vә bunun 

ondan qәbul olunmayacağından qorxanlardan gedir.” 

Allaha ümid etmәk. Uca Allah bizә Ona tәvәkkül etmәyi әmr 

edir. İbadәt edәrkәn insanın qәlbindә ümid olması şәrtdir. Uca Alla- 

hın buyurduğu kimi: 

— Allahın mәrhәmәtindәn ümidinizi üzmәyin. Çünki Al- 

lahın mәrhәmәtindәn ancaq kafir adamlar ümidlәrini 

kәsәr.“Yusuf” surәsi, 87-ci ayә. 

İnsanın ümidi, onun etdiyi itaәtsizliklәrә görә Allahdan bağış- 

lanma gözlәmәsi ilә әlaqәli ola bilәr. İnsan günahlarından tövbә 

edib vә Allahın bağışlamasına ümid bәslәyәrkәn. Necә ki, Uca Al- 

lah buyurur: 

— (Ya Peyğәmbәr! Mәnim adımdan qullarıma) de: “Ey Mәnim 

(günah törәtmәklә) özlәrinә zülm etmәkdә hәddi aşmış 

bәndәlәrim! Allahın rәhmindәn ümidsiz olmayın. Allah (tövbә 

etdikdә) bütün günahları bağışlayar. Hәqiqәtәn, O bağışlayan- 

dır, rәhm edәndir!” “Zümәr (Zümrәlәr)” surәsi, 53-cü ayә. 

— O müttәqilәr ki, bir günah iş gördüklәri, yaxud özlәrinә 

zülm etdiklәri zaman Allahı yada salıb (tövbә edәrәk) günahla- 

rının bağışlanmasını istәyәrlәr. Axı günahları Allahdan başqa 

kim bağışlaya bilәr? Vә onlar etdiklәrini (gördüklәri işin pis oldu- 

ğunu) bildikdә (tövbәdәn sonra) bir daha ona qayıtmazlar. “Ali 

İmran (İmranın ailәsi)” surәsi, 135-ci ayә. 

— Nә üçün yaxşılıqdan qabaq pisliyә tәlәsirsiniz? Nә üçün 

Allahdan bağışlanmağınızı dilәmirsiniz? Ola bilsin ki, sizә 

rәhm oluna. “Nәml (Qarışqa)” surәsi, 87-ci ayә. 

İnsanın ümidi, Allahın tәrәfindәn hәmin insanın etdiyi ibadәt- 

lәrin qәbul olunması vә Allahın öz vәdinә uyğun olaraq mükafat- 

landırması ilә bağlı ola bilәr. 

— Mәgәr axirәtdәn qorxan, Rәbbinә (Allahın mәrhәmә- tinә) 

ümid bәslәyәn, gah sәcdәyә qapanıb, gah da ayaq üstә du- rub 

gecә saatlarını ibadәt içindә keçirәn (müti bәndә kafirlә bir- 

dirmi)?! De: “Heç bilәnlәrlә bilmәyәnlәr (alimlә cahil) eyni ola 

bilәrmi?! (Allahın ayәlәrindәn, dәlillәrindәn) yalnız ağıl sahiblәri 

ibrәt alar!” “Zümәr (Zümrәlәr)” surәsi, 9-cu ayә. 

— Hәqiqәtәn dә, iman gәtirәnlәr, hicrәt edәnlәr vә Allah 

yolunda cihad edәnlәr, Allahın mәrhәmәtinә ümid edirlәr. Al- 

lah Bağışlayandır, Rәhmlidir. “Bәqәrә (İnәk)” surәsi, 218-ci ayә. 

Alimlәr bu üç növ qәlb әmәlini ibadәtin sütunları adlandırmış- 

lar, çünki onlar mütlәq ibadәt edәnin qәlbindә olmalıdırlar. 

Şirk, küfr, münafiqlik 

Allah Ona iman gәtirmәyi vә yalnız Ona ibadәt etmәyi әmr etmiş- 

dir. Bu әmrә әmәl edilmәmәsi üç formada özünü göstәrә bilәr: şirk, 

küfr, münafiqlik (nifaq). 
 

Şirk 

Әrәb dilindә şirk sözü, — “şәrikә” (işdә) şәrik olmaq” felindәn düzәl- 

miş “şirk” sözü ilә ifadә olunur. “Şirk” sözünün özü isә “şәriklik, 

ortaqlıq” demәkdir. 

Ümumi mәnada şirk, yalnız Allaha xas olan şeylәrdә Allaha şә- 

rik qoşmaq demәkdir. Belә şirkin üç növü vardır: 

Birinci növ — Rәbblikdә (hökmranlıqda-idarәçilikdә) Allaha, 

Ondan başqasını şәrik qoşmaq, yәni yaradılmışları, mәxluqları, 

Rәbblik sifәtlәrindә Allah ilә bәrabәr tutmaq vә ya bu sifәtlәrdәn 

hәr hansı birini, mәsәlәn, yaradılışı, ruzi nazil etmәyi, öldürmәyi, 

kainatı idarә etmәyi vә s. Müqәddәs vә Әzәmәtli Allah buyurur: 

— Ey insanlar! Allahın sizә verdiyi lütfünü bir xatırlayın. 

Allahdan başqa sizә göylәrdәn vә yerdәn ruzi verәn bir xaliq 

varmı? Ondan başqa heç bir mәbud yoxdur. Necә dә haqdan 

döndәrilirsiniz! “Fatir” (Yaradan) surәsi, 3-cü ayә. 

İkinci növ, ilahi ad vә sifәtlәrә malik olaraq Allaha şәrik qoş- 

maq, yәni bu ad vә sifәtlәrdәn hәr hansı birindә yaradılmışların 

Allaha bәrabәr tutulmasıdır. 

Uca Allah buyurur: 

— Ona bәnzәr heç bir şey yoxdur. O, (hәr şeyi) eşidәndir, 

(hәr şeyi) görәndir! “Şura” surәsi, ayә 11. 

Üçüncü növ — ibadәtdә Allaha şәrik qoşmaq, yәni ibadәtә layiq 

olan, tәk Allahla yanaşı, mәxluqlara ibadәti hәsr etmәkdir, ibadәt 

isә yalnız Allahın haqqıdır. Bu, namaz, oruc, dua, nicat tapmaq 

üçün yalvarış, qurban kәsmәk, nәzir vә bütün digәr ibadәt növlә- 

rinә, istәr böyük, istәrsә dә kiçik, istәr vacib, istәrsә dә müstәhәb, 

istәr gizli, istәrsә dә aşkar ibadәtlәrә aiddir. 

Uca Allah buyurur: 

— İnsanların içәrisindә Allahdan qeyrilәrini (Allaha) şә- 

rik qoşub, onları Allahı sevәn kimi sevәnlәr dә vardır… “Bәqәrә 

(İnәk)” surәsi, 165-ci ayә. 

Böyük şirk — Allahla yanaşı başqa bir tanrı qəbul edib ona 

Allaha ibadət etdiyi kimi ibadət etməkdir. Bu cür şirk, onu edәn şәxsi 

İslamdan çıxarır vә bütün digәr әmәllәrini puç edir. Vә әgәr insan 

belә şirkdәn tövbә etmәdәn vәfat edәrsә, cәhәnnәmdә әbәdi әzaba 

mәhkum olar. Orada o ölmәyәcәk vә әzabları zәrrә qәdәr 

azalmayacaq. 

Kiçik şirk — böyük şirkә sәbәb ola bilәcәk bütün әmәllәr, elәcә 

dә Quran vә Sünnә mәtnlәrindә şirk deyilәn, lakin böyük şirk dәrә- 

cәsinә çatmayan әmәllәr vә sözlәrdir. Uca Allah istәsә, Qiyamәt 

günü belә bir günahkara rәhm edәr, istәsә, onu ağrılı-acılı bir әzaba 

düçar edәr. 

Böyük vә kiçik şirk arasında bir neçә fәrq var, lakin onların 

arasında әn mühümlәri aşağıdakılardır: 

1. Böyük şirk yalnız tövbәdәn sonra Uca Allah tәrәfindәn bağış- 

lanar, kiçik şirk isә tövbә etmәdәn Allah tәrәfindәn bağışlana bilәr 

vә Onun iradәsinә uyğun olaraq cәzalandırıla bilәr. 

2. Böyük şirk onu edәnin bütün digәr әmәllәrini puça çıxarır, 

kiçik şirk isә yalnız edәnin etdiyi әmәli batil edir. 

3. Böyük şirk onu edәni kafir edir, onu dindәn çıxarır, kiçik şirk 

isә onu İslamdan çıxarmaz. 

4. Böyük şirk üzәrindә ölәn şәxs әbәdi olaraq Cәhәnnәmә gedir 

vә Cәnnәtә getmәk imkanından mәhrum olur, halbuki bu mәsәlәdә 

kiçik şirk başqa günahlara bәnzәyir. 

Şirk necә yaranıb? 

Şirkin әsası vә bu rәzilliyin bәşәr övladı arasında zühur etmәsinin 

sәbәbi, ehtiramlı saleh әcdadların hәdsiz dәrәcәdә ucaldılması, 

övülmәsi vә tәriflәnmәsindә gizlәnir. Uca Allah buyurur: 

— Vә (tabeçiliyindә olanlara) dedilәr: “Öz tanrılarınızı tәrk 

etmәyin, (xüsusilә) Vәddi, Suvaı, Yәğusu, Yәuqu vә Nәsri atma- 

yın! Onlar çoxlarını yoldan çıxartdılar. Sәn dә (ey Rәbbim!) an- 

caq onların zәlalәtini artır!” “Nuh” surәsi, 23-24-cü ayәlәr. 

Vәdd, Suva’, Yәqus, Yauq vә Nәsr  — Nuh qövmündә yaşamış 

salehlәrin adlarıdır. Onlar öldükdәn sonra insanlar onlara heykәllәr 

düzәltmiş vә onları bu adlarla çağırmışlar. Bunu, onlar öz saleh әc- 

dadlarını ucaltmaq, xatirәlәrini әbәdilәşdirmәk, fəzilət vә üstün- 

lüklәrini xatırlamaq üçün edirdilәr. 

Lakin sonradan, bu salehlәrin bütlәri, Uca Allahdan başqa tan- 

rılar hesab edib, onlara ibadәt etmәyә başlamalarına gәtirib çixar- 

dı. Nuh qövmünün sitayiş etdiklәri bütlәrin, sonralar әrәblәr arasın- 

da da meydana çıxdığı bildirilir. Vәdd bütünә Daumat әl-Cәndәl 

әrazisindә Kilab qәbilәsi, Suva bütünә isә Xuzeyl tayfası tәrәfindәn 

sitayiş olunurdu. Yaqus bütünә, әvvәlcә Murad tayfası, sonra isә 

Sәba yaxınlığındakı Cauf qәsәbәsindә, Bәnu Qatif tayfası sitayiş 

edirdi. Yauk bütü, Hәmdan qәbilәsi tәrәfindәn sitayiş olunurdu, 

Nәsr isә Himyarlılarla, Zül-Kil ailәsindә idi. Nuh qövmünün saleh 

adamları bu bütlәrin adını daşıyırdı. Onlar ölәndә, şeytan onların 

qәbilә yoldaşlarına, tez-tez oturduqları yerlәrdә bütlәr ucaltmağa vә 

bu bütlәri onların adları ilә adlandırmağa ilham verdi. Onlar bunu 

etdilәr, lakin o zaman heç kim onlara ibadәt etmәdi. Bu nәsil ölüb 

vә elm yoxa çıxandan sonra, hәmin bütlәrә tapınmağa başladılar. 

Hәmçinin onların Adәm nәslindәn saleh olduqları vә onların 

ardıcıllarının da onlardan nümunә götürdüyü xәbәr verilir. Onlar 

vәfat etdikdә onlardan nümunә götürәn yoldaşları dedilәr: “Әgәr 

biz onların surәtlәrini yaratsaq, onların xatirәsi, bizdә Allaha ibadәt 

etmәk istәyini daha da artırar”. Belәliklә, insanlar, salehlәrin surәt- 

lәrini yaratdılar; Bu nәsil ölüb, onların yerinә başqaları gәlәndә isә, 

İblis onları tәhrik etmәyә başladı: “Onlar (yәni sizin әcdadlarınız) 

onlara dua edirdilәr vә onların sayәsindә yağış yağırdı.” Belәliklә, 

insanlar onlara sitayiş etmәyә başladılar”. 

Diqqәt yetirin ki, onların hәrәkәtlәrindә iki yoldan çıxaran şey 

eyni anda birlәşdi. Birincisi — onlar öz salehlәrinin qәbirlәri başına 

toplaşmağa başladılar; ikincisi — heykәllәrini düzәltdilәr, mәclislә- 

rini keçirdiklәri yerlәrdә quraşdırdılar vә onların yanında oturma- 

ğa başladılar. 

Bu, bәşәr tarixindә ilk dәfә olaraq, Allaha şәrik qoşmanın mey- 

dana çıxmasına sәbәb oldu. Ona görә dә, bu iki әmәl hәr zaman vә 

hәr bir diyarda, şirkin yaranmasına aparan әn böyük, ilkin şәrtlәr 

vә әn tәhlükәli yollardırlar. 

 

Bәzi şirk növlәri 

Namaz kimi ibadәt növündә, Allaha şәrik qoşmaq. Namaz bir ibadәt 

olduğu üçün, Allahdan başqasına dua ilә çağırmaq şirkdir. Nәticә- 

dә, Peyğәmbәrә, mәlәyә, övliyaya, qәbrә, daşa vә ya hәr hansı bir 

mәxluqa dua ilә müraciәt edәn şәxs müşrik vә kafirdir. 

Müqәddәs vә Әzәmәtli Allah buyurur: 

— Kim Allahla yanaşı, haqqında özünün heç bir dәlili ol- 

madığı başqa bir mәbuda ibadәt edәrsә, onun cәzasını Rәbbi 

Özü verәcәkdir. Şübhәsiz ki, kafirlәr nicat tapmazlar! “Muminun 

(Möminlәr)” surәsi, 117-ci ayә. 

Hәmçinin Uca Allah buyurur: 

— Onlar gәmiyә mindiklәri zaman, dini yalnız Allaha 

mәxsus edәrәk, Ona yalvarırlar. Allah onları xilas edib quruya 

çıxaran kimi, yenә dә Ona şәrik qoşurlar. “Әnkәbut (Hörümçәk)” surәsi, 65-ci 

ayә. 

Niyyәt kimi bir ibadәt növündә, Allaha şәrik qoşmaq. 

Bu, Allahın rizasını qazanmaq vә Onun cәnnәtinә layiq olmaq 

üçün sәy göstәrmәdәn, amma yalnız bәzi dünyәvi mәqsәdlәrә çat- 

maq, yaxud özünü göstәrmәk vә ya izzәt qazanmaq üçün saleh 

әmәllәr edәn insanların hәrәkәtlәridir. Belә insanlar Uca Allahın 

bildirdiyi böyük şirki edirlәr, onlar haqqında Uca Allah buyurur: 

— Kim (axirәtdәn vaz keçib) dünyanı vә onun bәrbәzәyini 

istәyirsә, Biz ona әmәllәrinin әvәzini (sağlamlıq, sәrvәt, övlad, 

gözәl yaşayış) elә orada (dünyada) verәrik. Onların dünyadakı 

mükafatları әsla azaldılmaz. (Dünyada yaxşı işlәr görüb etiqadı 

olmayan şәxsә axirәtdә dünyәvi әmәllәri heç bir fayda vermәz. Çün- 

ki Allah ona dünyadakı yaxşı әmәllәrinin әvәzini elә dünyanın 

özündә verәr). Belәlәrinin axirәtdә atәşdәn (cәhәnnәm odundan) 

başqa heç bir payı yoxdur. Onların dünyada gördüklәri işlәr puç 

olar vә bütün әmәllәri boşa çıxar! “Hud” surәsi, 15-16-cı ayәlәr. 

Bu cür şirk gizlidir, lakin çox tәhlükәlidir. 

İtaәtdә Allaha şәrik qoşmaq. Allahın qadağan, haram buyur- 

duqlarına icazә verәn vә ya halal buyurduqlarına qadağa qoyan 

mәxluqlara, itaәt edәn şәxs, onların halal vә haram demәyә haqqı 

olduğunu vә insanların bu işdә onlara itaәt edә bildiklәrini hesab 

edәn şәxs, Allahın şәriәtinә zidd olduğunu bilә-bilә edәrsә, o zaman 

o Allahdan başqa ilahlar tutmuş olar vә böyük şirk edәr. 

Uca Allah bu haqqda buyurur: 

— Onlar Allahı qoyub baş keşişlәrini vә rahiblәrini, bir dә 

Mәryәm oğlu İsanı tanrılar qәbul etdilәr. Halbuki onlara ancaq 

tәk olan İlaha ibadәt etmәk әmr olunmuşdu. Ondan başqa tanrı 

yoxdur. O, bunların şәrik qoşduqları şeylәrdәn uzaqdır. “Tovbә 

(Tövbә)” surәsi, 129-cu ayә. 

Mәnası, heç bir ziddiyyәtә sәbәb olmayan bu ayә, dua ilә ilahiy- 

yatçılara vә ya din xadimlәrinә müraciәt etmәyi nәzәrdә tutmur, 

onların Allaha asi olmağa, yәni Allahın qanununu dәyişdirmәyә ça- 

ğırışında  onlara  itaәt  etmәyi  nәzәrdә  tutur.  Peyğәmbәr    صلى الله عليه وسلم 

sәhabә Әdi bin Hatimә bu ayәni belә izah etdi, o zaman o Ondan 

soruşdu: “Axı biz onlara ibadәt etmirik!” Allah Rәsulu صلى الله عليه وسلم ona izah 

etdi ki, günah işlәtmәyi vә Allahın qanununu dәyişdirmәyi әmr 

etdikdә onlara itaәt etmәk onlara ibadәtdir. O, Әdi bin Hatimdәn 

soruşdu: “Mәgәr onlar Allahın icazә verdiyini haram 

saymırlarmı, siz dә onu haram hesab edirsiz, әgәr onlar Allahın 

haram buyurduğuna icazә verirlәrsә, sizdә özünüzә icazә 

verirsiz?” Әdi bin Hatim, Allah ondan razı olsun, cavab verdi: “Bәli, 

bu belәdir”. O zaman Peyğәmbәr صلى الله عليه وسلم dedi: “Bu, onlara ibadәtdir.” 

Әt-Tirmizi “Sünәn” (3095), onu yaxşı adlandırdı, әt-Tәbәrani “әl-Mucәm әl-Kәbir” (17/92). 

Sevgidә Allaha şәrik qoşmaq. Burada sevgi ibadәti nәzәrdә tu- 

tulur ki, bu da sevgi obyektini ucaltmaq, ehtiram göstərmәk, elәcә dә 

onun qarşısında zillәt vә itaәtkarlıq demәkdir. Belә bir sevgi ilә yal- 

nız şәriki olmayan Allahı sevmәk olar. Vә әgәr qul belә bir sevgini 

Allahdan başqasına yönәldәrsә, böyük şirk etmiş olar. Bunun dәlili 

Uca Allahın kәlamıdır: 

— İnsanların içәrisindә Allahdan qeyrilәrini (Allaha) şә- 

rik qoşub, onları Allahı sevәn kimi sevәnlәr dә vardır. Halbuki 

iman gәtirәnlәrin Allaha mәhәbbәti daha qüvvәtlidir. Әgәr (öz- 

lәrinә) zülm edәnlәrin vaxtında görәcәklәri әzabdan xәbәrlәri 

olsaydı, onlar bütün (qüvvәt vә) qüdrәtin Allaha mәxsus oldu- 

ğunu vә Allahın әzabının şiddәtli olacağını bilәrdilәr. “Bәqәrә (İnәk)” 

surәsi, 165-ci ayә. 
 

İmansızlıq (Küfr) nәdir? 

Әrәb dilindә “Küfür” sözü lüğәtdә “örtmәk”, “gizlәmәk” kimi mәna- 

ları ifadә edir. Bu sözün şәriәt mәnası imanın tam әksini nәzәrdә 

tutur, Allaha vә Onun Elçisinә küfr demәkdir. Kafir o kәs olur ki, 

kim hәqiqәtәn haqqı yalan hesab edir vә ya bunu tam etmәsә dә, 

amma haqqa şübhә edir vә ya paxıllıqdan ondan üz döndәrir, qüru- 

runa vә ya nәfsinә uyub, Quran vә Sünnәyә әmәl etmir. 

Küfrün hansı növlәri var? 

Küfr dә, şirk kimi böyük vә kiçiyә bölünür. Böyük küfr insanı cәhәn- 

nәmdә әbәdi qalmağa mәhkum edәr, ama kiçik küfr üçün insan 

cәzaya layiqdir, lakin әbәdi әzaba layiq deyil. 

Böyük küfr beş cür olur: 

Birinci növ — (küfr әt-tәkzib) imansızlıqdır, insan hәqiqәti ya- 

lan hesab edir. Bu cür küfr, Allahın peyğәmbәrlәrinin vә elçilәrinin 

yalançı olduqlarına etiqad etmәkdir. Onları sözdә vә ya qәlbdә ya- 

lançı hesab edәn şәxs isә kafirdir. Bunun dәlili Uca Allahın kәlamı- 

dır: 

— Allaha qarşı yalan uyduran vә yaxud özünә haqq gәl- 

dikdә onu yalan sayan kәsdәn daha zalım kim ola bilәr? Cәhәn- 

nәmdә kafirlәr üçün yermi yoxdur? “Әnkәbut (Hörümçәk)” surәsi, 68-ci ayә. 

Böyük küfrün ikinci növü — (küfr әl-ibә vәl-isti-kbәr) haqqı in- 

kar vә tәkәbbürlük etmәk sәbәbiylә küfrdür. Belә bir şәxs Peyğәm- 

bәrin صلى الله عليه وسلم doğruluğundan xәbәrdardır, haqqı Allahdan 

gәtirdiyini bilir, lakin tәkәbbür vә inadkarlıq üzündәn onun 

әmrlәrinә tabe olmur, әmrlәrinә әmәl etmir. 

Uca Allah buyurur: 

— Bir zaman Biz mәlәklәrә: “Adәmә sәcdә edin!” — de- 

dikdә, İblisdәn başqa hamısı sәcdә etdi O imtina edib tәkәbbür 

göstәrdi vә kafir oldu. “Bәqәrә (İnәk)” surәsi, 34-cü ayә. 

Böyük küfrün üçüncü növü — (küfr әş-şәkk) şübhә üzündәn 

küfrdür. Bu, insanın tәrәddüd etdiyi vә elçilәrin doğruluğuna inamı 

olmadığı zamandır. Küfrün bu forması zәnndә olmaq adlanır, çünki 

zәnn vә şübhә yәqinlik vә әminliyin әksidir. Bunun sübütu kimi 

olan dәlil Uca Allahın kәlamıdır: 

— O özünә zülm edәrәk bağına daxil olub dedi: “Bunun nә 

vaxtsa yox ola bilәcәyini düşünmürәm. O Saatın gәlәcәyini dә 

zәnn etmirәm. Rәbbimin yanına qaytarılmalı olsam, sözsüz ki, 

bundan daha firavan bir hәyat qismәtim olacaq!” Onunla 

söhbәt edәn yoldaşı isә dedi: “Sәni torpaqdan, sonra nütfәdәn 

yaratmış, daha sonra sәni kişi qiyafәsinә salmış Rәbbini inkar- 

mı edirsәn? Lakin Allah mәnim Rәbbimdir vә mәn heç kәsi Rәb- 

bimә şәrik qoşmaram! Bağına girdiyin zaman: “Maşallah (Alla- 

hın istәdiyidir)! Qüvvәt yalnız Allaha mәxsusdur!”– demәli 

deyildinmi? Әgәr var-dövlәtcә vә övladca mәni özündәn kasıb 

sayırsansa, ola bilsin ki, Rәbbim mәnә sәnin bağından daha 

yaxşısını versin, sәnin bağına isә göydәn bir bәla göndәrsin vә 

o, hamar bir yerә dönsün. “Kәhf (Mağara)” surәsi, 35 vә 38-ci ayәlәr. 

Dördüncü növ — (küfrül-i’rad) haqqa nifrәt etmәklә edilәn 
küfrdür. Burada nifrәt, İslamdan tamamilә dönmәk, yәni Rәsululla- 

hın صلى الله عليه وسلم gәtirdiklәrindәn qulağı, qәlbi vә elmi ilә döndәrilmәk demәk- 

dir. Bunun dәlili Uca Allahın bu kәlamıdır: 

— …Kafirlәr isә xәbәrdar edildiklәri şeylәrdәn üz döndәr- 

dilәr… “Әhqaf (Qumsal tәpәlәr)” surәsi, 35-ci ayә. 

Böyük küfrün beşinci növü — (küfrün-nifak) riyakarlıq (ikiüz- 

lülük) göstәrmәklә edilәn küfrdür. Bu, insanın öz әqidәsindә müna- 

fiq olması, yәni küfrünü gizlәtmәsi vә özünü mömin kimi göstәrmә- 

sidir. Buna Uca Allahın bu kәlamı dәlildir: 

— Bunun sәbәbi odur ki, onlar (dildә) iman gәtirdilәr, son- 

ra isә (ürәklәrindә gizli) kafir oldular. Buna görә dә onların 

ürәklәrinә möhür vurulmuş, özlәri isә anlamaz kimsәlәr ol- 

muşlar. “Münafiqun (Münafiqlәr)” surәsi, 3-cü ayә. 

Kiçik küfr elә bir küfrdür ki, insanı kafir etmir, amma onu şid- 

dәtli әzaba mәhkum edir, lakin әbәdi cәhәnnәm әzabına yox. Kiçik 

küfr nemәtә qarşı edilәn nankorluqdur vә Quran vә Sünnә mәtn- 

lәrindә küfr deyilәn, lakin böyük küfr dәrәcәsinә çatmayan bütün 

әmәllәri ehtiva edir. Aşağıda kiçik küfrün bәzi nümunәlәrini 

göstәrәcәyik. 

Peyğәmbәr صلى الله عليه وسلم demişdir: “İnsanlarda iki xislәt vardır ki, 

bunların onlarda olması küfrdür: әsil-nәcabәtә tәnә vurmaq 

vә ölülәrin üzәrindә vay-şivәn salıb ağlamaq.” Muslim “Sәhih”, 67. 

O, صلى الله عليه وسلم hәmçinin demişdir: “Mәndәn sonra bir-birinizin boynu- 

nu vuraraq kafir olmayın.” Әl-Buxari “Sәhih” 121, Muslim “Sәhih” 65. 

Bu vә digәr misallar insanı İslamdan çıxarmayan kiçik küfrdәn 

bәhs edir. 

 

 
 

İki növ nifaq 
(münafiqlik, ikiüzlülik) 

 

Böyük münafiqlik 

Bu, etiqadı nifaq, başqa sözlә İslama bağlılığı göstәrmәk vә küfrü 

gizlәtmәkdir. Belә bir günaha düçar olanlar cәhәnnәmin lap dibin- 

dә, Uca Allah buyurduğu kimi, digәr kafirlәrdәn daha aşağı 

olacaqlar: 

— (Ya Rәsulum!) Әlbәttә, münafiqlәrin yeri Cәhәnnәmin әn 

aşağı tәbәqәsindәdir. Sәn heç vaxt onlara yardım edәn tap- 

mazsan! “Nisa (Qadınlar)” surәsi,145-ci ayә. 

Kiçik münafiqlik 

Buna “әmәli nifaq” da deyirlәr, bu da onun tәzahürlәrinin 

müxtәlif olduğunu bildirir. Belә ki, mәsәlәn, Peyğәmbәrin صلى الله عليه وسلم belә 

dediyi rәvayәt olunur: “Münafiq üç әlamәtlә fәrqlәnir: ona 

әmanәt verildiyi zaman xәyanәt edәr, danışdığı zaman yalan 

danışar, әhd bağladığı zaman әhdini pozar.” Bu hәdisi Buxari 

vә Muslim Әbu Hureyrәnin (Allah ondan razı olsun) sözlәrindәn 

nәql etmişdir.  

Hәmçinin rәvayәt olunur ki, Peyğәmbәr صلى الله عليه وسلم buyurub: “Dörd 

xislәt var ki, bunlar kimdә olarsa, әsil münafiq sayılar vә hәr 

kimdә bunlardan biri olarsa, onu tәrk edincәyә qәdәr özündә 

münafiqlik xislәti daşımış olar: ona әmanәt verildiyi zaman 

xәyanәt edәr, danışdığı zaman yalan danışar, әhd bağladığı 

zaman әhdini pozar vә mübahisә etdiyi zaman haqsızlıq edәr.” 

Bu hәdisi әl-Buxari vә Muslim Abdullah ibn Amrın sözlәrindәn nәql 

etmişdir. 



63  

 

 
 

    MӘLӘKLӘRӘ İMAN 

 
 

 

 

 

Belә bir iman, Allahın nurdan yaratdığı mәlәklәrin olduğuna, Onun 

onlara müәyyәn vәzifәlәr tәyin etdiyinә, (hansıki onlar daima öz 

vәzifәlәrini yerinә yetirməklə mәşğuldurlar), hәmçinin onlara 

Allahın әmrlәrinә tam itaәt etmәk qabiliyyәtini bәxş etdiyinә, vә 

onlara verilәn әmirlәrin hәyata keçirilmәsi üçün lazım olan gücün 

verilmәsinә, möhkәm iman etmәyi bildirir. 

Onlara iman, ümumi olaraq imanı vә hәmçinin dә müәyyәn 

hallara, xüsusiyyәtlәrә imanı ehtiva edir. 

Müәyyәn hallara, xüsusiyyәtlәrә iman mәsәlәsinә gәlincә, bur- 

da Allahın vә Onun Rәsulunun adlarını çәkdiyi mәlәklәrә imanla 

yanaşı, onların sifәtlәri vә әmәllәri ilә bağlı xәbәrlәrin doğruluğuna 

iman nәzәrdә tutulur. 

Muslim öz “Sәhih”indә hәmçinin İmam Әhmәd öz 

“Musnad”ında, Aişәdәn (Allah ondan razı olsun) rәvayәt edirlәr 

ki, Peyğəmbәr صلى الله عليه وسلم dedi: “Mәlәklәr nurdan yaradılmışdırlar, Cinlәr 

— tüstüsüz alovdan, Adəm isә — sizә bildirilәndәn (gildәn).” 

Mәlәklәrә xas olan sifәtlәrdәn biri dә qanadlardır. 

Uca Allah buyurur: 

— Göylәri vә yeri yoxdan yaradan, ikiqanadlı, üçqanadlı 

vә dördqanadlı mәlәklәri (peyğәmbәrlәrә) elçi edәn Allaha hәmd 

olsun! (Allah) mәxluqatda istәdiyini artırar. Hәqiqәtәn, Allah 

hәr şeyә qadirdir! “Fatir (Yaradan)” surәsi, 1-ci ayә. 

Rәsulullaha صلى الله عليه وسلم gәlincә o, Cәbraili (әleyhissәləm) Allahın onu 

yaratdığı surәtdә gördüyünü vә onun altı yüz qanadı olduğunu söy- 

lәmişdir. 

Uca Allahın әmri ilә mәlәk, insan şәklini ala bilәr, çünki 

Cәbrail (әleyhissələm) Mәryәmin qarşısına, xoş görünüşlü bir insan 

surәtindә gәlmişdir. Rәsulullaha صلى الله عليه وسلم, gәlincә isә, onun qarşısına göz 

qamaşdıran ağ paltarlı, saçları göyümtül-qara olan bir adam şәklin- 

dә gәlmişdir. Allahın, İbrahimә vә Luta (aleyhimussәlәm) göndәrdi- 

yi mәlәklәr dә insan surәtini almışdılar. 

Uca Allah onların tam itaәtkarlıqla vә tәslimiyyәtlә ibadәtlәri 

haqqında belә buyurmuşdur: 

— Rәbbinin yanında olanlar (Allaha yaxın olan mәlәklәr) Ona 

ibadәt etmәyi özlәrinә ar bilmәzlәr. Onu pak, müqәddәs tutub 

şәninә tәriflәr deyәr vә ancaq Ona sәcdәyә qapanarlar! “Әraf 

(Sәdd)” surәsi, 206-cı ayә. 

Uca Allah hәmçinin buyurur: 

— Ona ibadәt etmәyә tәkәbbür göstәrmәz vә (bu ibadәt- 

dәn) yorulmaq bilmәzlәr. Onlar gecә-gündüz, yorulub-usanma- 

dan (Rәbbini) tәqdis edib şәninә tәriflәr deyәrlәr. “Әnbiyә (Nәbilәr)” 

surәsi, 19 vә 20-ci ayәlәr. 

Uca Allah hәmçinin buyurur: 

—  (Kafirlәr:) “Rәhman (mәlәklәrdәn Özünә) övlad götür- 

dü!” — dedilәr. O, pakdır, müqәddәsdir! (Belә şeylәrdәn tamami- 

lә uzaqdır!) Xeyr, (mәlәklәr Onun övladı deyil, xәlq etdiyi) möh- 

tәrәm qullardır. (Mәlәklәr) Ondan qabaq söz danışmaz, Yalnız 

Onun әmri ilә iş görәrlәr. (Allah) onların önlәrindәkilәrini dә, 

arxalarındakını da (nә etdiklәrini vә nә edәcәklәrini) bilir. On- 

lar yalnız (Allahın) razı olduğu (izin verdiyi) kәslәrdәn ötrü şә- 

faәt edә bilәr vә Onun heybәtindәn qorxarlar.” “Әnbiyә (Nәbilәr)” surәsi, 26- 28-

ci ayәlәr. 

Uca Allah hәmçinin buyurur: 

— …Allahın onlara verdiyi әmrlәrә (heç vaxt) asi olmayan, 

özlәrinә buyurulanları yerinә yetirәn amansız vә güclü 

mәlәklәr vardır. “Tәhrim (Qadağan)” surәsi, 6-cı ayә. 

Quranın müxtәlif ayәlәrindә, hәmçinin hәdsilәrdә, Mәlәklәrin 

adları, onların növlәri vә onlara tapşırılmış işlәr haqqında mәlumat- 

lar vardır. 

Hədislərdə, misal üçün, Cәbrailə tapşırılmışdır ki, o 

Peyğəmbәrlәrә Allahın vәhylәrini çatdırsın. 

Uca Allah hәmçinin buyurur: 

— De: “Cәbrailә düşmәn olan kәs (bilsin ki,) Allahın izni ilә 

(Quranı) özündәn әvvәlkilәri tәsdiqlәyәn, möminlәrә doğru yol 

göstәrәn vә müjdә verәn (bir kitab) kimi sәnin qәlbinә o nazil 

etmişdir.” “Bәqәrә (İnәk)” surәsi, 97-ci ayә. 

Uca Allah hәmçinin buyurur: 

— Heç şübhәsiz, bunu (Quranı) alәmlәrin Rәbbi nazil et- 

mişdir. Onu Ruhül-әmin (Cәbrail) endirdi. Sәnin qәlbinә endirdi 

ki, xәbәrdar edәnlәrdәn olasan. “əş-Şuəra” surәsi, 192-194-cü ayәlәr. 

Bәzi hәdislәrdә işarәlәr var ki, Mikailə yağışlara vә bitkilәrin 

böyümәsinә nәzarәt etmәk, İsrafilә isә Qiyamәt günü sura üfürmәk 

tapşırılıb. Rәsulullah صلى الله عليه وسلم gecә namazından әvvәl bir duanın sözlәrini 

deyәrkәn bu üç mәlәyin adını çәkdi: “Ey Cәbrailin, Mikailin vә 

İsrafilin Rәbbi! Ey göylәri vә yeri yaradan! Gizlini vә aşkarı, hәr 

şeyi Bilәn, qulların bir-birindәn ixtilaf etdiklәri şeylәrdә hәqiqi 

hökmü verәn Sәnsәn. Allahım! Mәni daima hidayәtә yönәlt. Sәn 

dilәdiyinә doğru yolu göstәrәnsәn.” Bu hәdisi Muslim rәvayәt 

etmişdir. 

Quranda cәhәnnәm mühafizәçisi olan Malik adlı mәlәkdәn 

bәhs edilir. 

Uca Allah buyurur: 

— Onlar   (Cәhәnnәm    gözәtçisini)    çağırıb    deyәcәklәr: 

“Ey Malik! Qoy Rәbbin canımızı alıb qurtarsın!” O isә: “Siz (bu- 

rada) әbәdi qalacaqsınız!” — deyәcәk. “Zuxruf (Zi’nәt)” surәsi, 77-ci ayә. 

 
 

Mәlәklәrin növlәri haqqında 

1. Onların arasında elәlәri var ki, Allahın Әrşini daşıyacaqlar. 

Uca Allah buyurur: 

— Әrşi daşıyanlar vә onun әtrafındakılar öz Rәbbinә hәmd 

edәrәk onu tәriflәyir, Ona iman gәtirir vә möminlәr üçün dә 

bağışlanma dilәyirlәr: “Ey Rәbbimiz! Sәn mәrhәmәtin vә el- 

minlә hәr şeyi әhatә edirsәn. Tövbә edib Sәnin yolunla gedәn- 

lәri bağışla, onları Cәhәnnәm әzabından xilas et!” “Ğafir (Bağışlayan)” 

surәsi, 7-ci ayә. 

Uca Allah həmçinin buyurur: 

— Mәlәklәr isә onun әtrafında olacaqlar. O gün sәnin Rәb- 

binin Әrşini sәkkiz (mәlәk) daşıyacaqdır. “Haqqә (Haqq olan)” surәsi, 17-ci ayә. 

2. Onların arasında insanları qorumaq vәzifәsi hәvalә edilmiş 

qoruyucular da vardır. 

Uca Allah buyurur: 

— Onun (insanın) önündә vә arxasında Allahın әmri ilә onu 

tәqib edib qoruyan mәlәklәr vardır. “Rad (Göy gurultusu)” surәsi, 11-ci ayә. 

3. Onların arasında insanların әmәllәrini yazmaq vәzifәsi daşı- 

yan katiblәr dә var. 

Uca Allah buyurur: 

— Hәqiqәtәn, sizә nәzarәt edәn mәlәklәr vardır, Әmәllәri- 

nizi yazan möhtәrәm (mәlәklәr)! Onlar sizin etdiklәrinizi bilir- 

lәr. “İnfitar (Parçalanma)” surәsi, 10 vә 12-ci ayәlәr. 

Uca Allah hәmçinin buyurur: 

— Sağında vә solunda iki (mәlәk) oturub (onun әmәllәrini 

qeydә alır.) Dediyi elә bir söz yoxdur ki, (onu yazmaq üçün) ya- 

nında hazır durmuş gözәtçi olmasın. “Qaf” surәsi, 17 vә 18-ci ayәlәr. 

Burada hәr bir insanın sağında vә solunda olan iki mәlәk nәzәr- 

dә tutulur. Sağdakı yaxşı әmәllәri, soldakı isә pis әmәllәri yazır. 

4. Ana bәtnindә olan döllәrә görünmәk üçün tәyin olunmuş 

mәlәklәr. 

Bu haqqda, İbn Mәsuddan (Allah ondan razı olsun) rәvayәt 

edilәn bir hәdisdә deyilir: “Doğru danışan vә etibara layiq olan Rә- 

sulullah صلى الله عليه وسلم bizә xәbәr verdi ki, “Sizlərdən hәr kəs ana bәtnindә 

formalaşır (xəlq edilir), orada ilk qırx gün nütfә halında qalır, 

növbәti qırx gün әrzindә qan laxtası şәklindә, daha  sonrakı qırx 

gündə isə әt parçası şәklindә qalır, bundan sonra Allah bir 

mәlәk göndәrir, hansı ki, ruh üfürür vә (bu mələyə) dörd şeyi: 

(bu uşağın) әmәlini, ruzisini, əcəlini, hәmçinin xoşbәxt vә ya 

bәdbәxt olacağını yazmaq әmr edilir.” Bu hәdisi Buxari nәql 

etmişdir. 

5. İnsanın ölüm anında onun ruhunu almaq, qәbul etmәk üçün 

vәzifәlәnmiş mәlәklәr. 

Söhbәt ölüm mәlәyi vә onun kömәkçilәrindәn gedir. Uca Allah 

buyurur: 

— De: “Sizin üçün tәyin edilәn ölüm mәlәyi canınızı ala- 

caq, sonra siz Rәbbinizә qaytarılacaqsınız. “Sәcdә” surәsi, 11-ci ayә. 

Uca Allah hәmçinin buyurur: 

— Nәhayәt, birinizin ölümü çatdığı zaman mәlәklәrimiz 

onun canını alar. Onlar (öz işlәrindә) heç bir nöqsana yol ver- 

mәzlәr. “Әnam (Mal-qara)” surәsi, 61-ci ayә. 

Bunlardan әlavә, mәlәklәrin başqa növlәri dә mövcuddurlar. 

MÜQӘDDӘS  
YAZILARA  İMAN 

 
 
 

 

 

Söhbәt Uca Allahın, Öz elçilәrinә (aleyhimussәlәm) nazil etdiyi, 

hәqiqәt sözlәri ilә ehtiva edilәn, dolu olan vә insanlar üçün hidayәt 

bәlәdçisi olan kitablardan gedir. 

Biz Quranda qeyd olunan o Müqәddәs kitablara inanırıq. 

Onlar bunlardırlar: 

• Peyğәmbәrimiz Muhәmmәdә صلى الله عليه وسلم nazil olan Әzәmәtli Quran 

(әl-Quran). 

• Musaya (aleyhissәlәm) nazil olan Tövrat (әt-Tövrat). 

Uca Allah buyurur: 

— Şübhәsiz ki, içindә haqq yol vә nur olan Tövratı Biz na- 

zil etdik. “Maidә (Süfrә)” surәsi, 44-cü ayә. 

• İsaya (aleyhissәlәm) nazil olan İncil (әl-İncil). 

Uca Allah buyurur: 

— Onların ardınca, özündәn әvvәlki Tövratı tәsdiqlәyәn 

Mәryәm oğlu İsanı göndәrdik. Ona, müttәqilәr üçün doğru yol 

vә nәsihәt olaraq özündәn әvvәlki Tövratı tәsdiqlәyәn vә içindә 

haqq yol vә nur olan İncili verdik. “Maidә (Süfrә)” surәsi, 46-cı ayә. 

• Davuda (aleyhissələm) verilmiş Zәbur (әz-Zәbur). 

Uca Allah buyurur: 

— Davuda da Zәburu verdik. “İsra (Gecә sәyahәti)” surәsi, 55-ci ayә. 

• Allahın İbrahimә vә Musaya (aleyhissələm) nazil etdiyi 

sәhifәlәr (әs- Suhuf). 

Uca Allah buyurur: 

— Yoxsa Musanın sәhifәlәrindә olanlar ona xәbәr veril- 

mәdimi?! Bәs әhdә vәfalı olan İbrahimin (sәhifәlәrindә olanlar 

ona xәbәr verilmәdimi)?! “Nәcm” surәsi, 36-37-ci ayәlәr. 

Uca Allah hәmçinin buyurur: 

— Hәqiqәtәn, bunlar әvvәlki kitablarda da mövcuddur İb- 

rahimin vә Musanın sәhifәlәrindә. “Әla” surәsi, 18 vә 19-cu ayәlәr. 

Bundan әlavә olaraq, biz inanırıq ki, Uca Allah öz elçilәrinә 

(aleyhimussәlәm) başqa yazılar (kitablar) nazil edib, endirib. 

Qurana iman etmәyә gәlincә isә, başqa kitablara iman etmәk 

ilә Onun arasında fәrq budur ki, Ona riayәt etmәk lazımdır vә Allah 

Ona elә xüsusiyyәtlәr verib ki, hansı ki, әvvәlki yazılar (kitablar) bu 

cür xüsusiyyәtlәr ilә seçilmәyiblәr. 

ELÇİLӘRӘ İMAN 

 

 

 

 

 

 

Belә bir iman, Allahu Tәalәnın, hәr bir ümmәtә, yalnız şәriki olma- 

yan Allaha ibadәt etmәyә çağıran, bir elçi göndәrdiyinә, qәti әmin- 

lik demәkdir. 

Uca Allah buyurur: 

— Biz hәr ümmәtә: “Allaha ibadәt edin, tağutdan uzaq 

olun” — deyә, elçi göndәrdik. Onlardan kimisini Allah doğru 

yola yönәltmiş, kimisinә dә azmaq nәsib etmişdir. Yer üzündә 

gәzib dolaşın vә görün haqqı yalan sayanların aqibәti necә 

oldu! “Nәhl (Bal arısı)” surәsi, 36-cı ayә. 

Uca Allah hәmçinin buyurur: 

— …Hәqiqәtәn, Biz sәni haqla müjdә verәn vә qorxudub 

xәbәrdar edәn olaraq göndәrdik. Elә bir ümmәt yoxdur ki, ona 

xәbәrdar edәn bir peyğәmbәr gәlmiş olmasın. “Fatir (Yaradan)” surәsi, 24-cü 

ayә. 

Allah Öz Kitabında adlarını çәkdiyi hәr kәsә iman 

gәtirmәliyik. Onların sayı iyirmi beşdir: Adәm, Nuh, İdris, Hud, 

Saleh, İbrahim, İsmayıl, İshaq, Yәqub, Yusif, Lut, Şüeyb, Yunus, 

Musa, Harun, İlyas, Zәkәriyya, Yәhya, әl-Yәsa, Zül-Kifl, Davud, 

Süleyman, Әyyub, İsa vә Muhәmmәd, onların hamısına salavat vә 

salam olsun. 

Biz onlardan başqa elçilәrin dә olduğuna inanırıq, vә Allahu 

Təalә bu haqda belә buyurur: 

— Daha öncә bir qisim elçilәr barәsindә sәnә söylәdik, di- 

gәr elçilәr barәsindә isә sәnә heç nә söylәmәdik… “Nisa (Qadınlar)” 

surәsi, 164-cü ayә. 

Uca Allah hәmçinin buyurur: 

— Biz sәndәn әvvәl dә elçilәr göndәrmişdik. Onlardan bә- 

zilәri haqqında sәnә danışmış, bәzilәri haqqında isә danışma- 

mışıq… “Ğafir (Bağışlayan)” surәsi, 78-ci ayә. 

Biz həmçinin inanırıq ki, onların hamısı dindar, dürüst, doğru 

danışan, vә tәqvalı (Allahdan lazım olduğu kimi qorxan) olublar vә 

Allahın onlara göndәrdiyi hәr şeyi, Onun әmr etdiyi kimi insanlara 

çatdırdıqlarına vә tam şәkildә izah etdiklәrinә inanırıq. 

Uca Allah buyurur: 

— …Mәgәr elçilәrin vәzifәsi ancaq aydın tәbliğat aparmaq 

deyilmi? “Nәhl (Bal arısı)” surәsi, 35-ci ayә. 

Uca Allah hәmçinin buyurur: 

— …Peyğәmbәrin öhdәsinә düşәn isә ancaq açıq-aşkar 

tәbliğat aparmaqdır. “Nur (Nur)” surәsi, 54-cü ayә. 

Elçilәrin hәr birinә iman etmәk, digәr bütün peyğәmbәrlәrә ay- 

rılmaz imanla bağlıdır vә buna görә dә hәr kim onlardan hәtta bi- 

rinә iman gәtirmәzsә, demәli bütün digәr elçilәrә vә belәcә Allahu 

Tәalәya da iman gәtirmir. 

Uca Allah buyurur: 

— Deyin: “Biz Allaha, bizә nazil olana, İbrahimә, İsmailә, 

İshaqa, Yaquba vә onun nәslinә nazil olana, Musa vә İsaya ve- 

rilәnlәrә, özlәrinin Rәbbi tәrәfindәn peyğәmbәrlәrә verilәnlәrә 

iman gәtirdik. Biz onların arasında fәrq qoymuruq. Biz yalnız 

Ona tәslim olanlarıq!” Әgәr onlar da siz iman gәtirdiyinizә 

iman gәtirsәlәr, doğru yola yönәlmiş olarlar. Yox, әgәr üz dön- 

dәrsәlәr, mütlәq ixtilafa düşmüş olarlar. Onlardan qorunmaq 

üçün Allah sәnә kifayәt edәr. O, Eşidәndir, Bilәndir! “Bәqәrә (Inәk)” 

surәsi, 136-137-ci ayәlәr. 

Uca Allah hәmçinin buyurur: 

— Peyğәmbәr öz Rәbbindәn ona nazil edilәnә iman gәtir- 

di, möminlәr dә iman gәtirdilәr. Hamısı Allaha, Onun mәlәklә- 

rinә, kitablarına vә elçilәrinә iman gәtirdilәr. Onlar dedilәr: 

“Biz Onun elçilәri arasında fәrq qoymuruq! “Bәqәrә (Inәk)” surәsi, 285-ci ayә. 

Uca Allah hәmçinin buyurur: 

— Allahı vә Onun elçilәrini inkar edәnlәr, Allahı Onun el- 

çilәrindәn ayırmaq istәyib: “Biz o elçilәrin bәzisinә inanır, bә- 

zilәrinә isә inanmırıq!”– deyәnlәr vә bunun arasında bir yol 

tutmaq istәyәnlәr — mәhz onlar әsl kafirlәrdir. Biz kafirlәr 

üçün alçaldıcı bir әzab hazırlamışıq. “Nisә” surәsi, 150-151-ci ayәlәr. 

Muhәmmәdә صلى الله عليه وسلم iman gәtirmәyә gәlincә, biz onun özü ilә 

gәtirdiyi hәr şeyә tam vә bütünlüklә iman gәtirmәli vә ona 

möhkәm әmәl etmәliyik. 

 

 

Möhkәm iradә sahiblәri (Ulul-azm) 

Bu cür, bu adla, Nuhu, İbrahimi, Musanı, İsanı vә Muhәmmәdi, (on- 

ların hamısına salavat vә salam olsun) adlandırırlar. 

Allahu Təalə bu elçilәr haqqında belә buyurmuşdur: 

— Bir zaman Biz peyğәmbәrlәrdәn әhd almışıq; sәndәn dә, 

Nuhdan da, İbrahimdәn dә, Musadan da, Mәryәm oğlu İsadan 

da! Biz onlardan möhkәm bir әhd almışıq. “Әhzab (Müttәfiqlәr)” surәsi, 

7-ci ayә. 

Uca Allah hәmçinin buyurur: 

— Allah Nuha tövsiyә etdiyini, sәnә vәhy etdiyimizi, İbra- 

himә, Musaya vә İsaya tövsiyә etdiyimizi sizin üçün dә dindә 

qanun etdi: “Dinә doğru-düzgün etiqad edin vә onda bölünüb 

firqә-firqә olmayın! “Şura (Şura)” surәsi, 13-cü ayә. 

 
 

Muhәmmәd peyğәmbәrimizin صلى الله عليه وسلم 

risalәtinin ümmubәşәrliyi 

Peyğәmbәrimiz Muhәmmәd صلى الله عليه وسلم bütün cinlәrә vә insanlara göndәril- 

mişdir. Onun bütün cinlәrә göndәrilmәsi, Uca Allahın bu sözü ilә 

tәsdiqlәnir: 

— Bir zaman bir dәstә cini Quranı dinlәmәk üçün sәnin 

yanına yolladıq. Onlar onu dinlәmәyә gәldikdә bir-birinә: “Su- 

sun, qulaq asaq!” — dedilәr. Quran oxunub qurtardıqdan sonra 

isә xәbәrdar etmәk mәqsәdilә öz tayfalarının yanına qayıtdılar. 

Onlar dedilәr: “Ey qövmümüz! Biz, hәqiqәtәn dә, Musadan son- 

ra nazil edilmiş, özündәn әvvәlkilәri tәsdiqlәyәn, haqqa vә düz 

yola yönәldәn bir Kitab dinlәdik! Ey qövmümüz! Allahın tәbli- 

ğatçısını qәbul edin vә ona iman gәtirin ki, Allah günahlarınızı 

bağışlasın vә sizi ağrılı-acılı әzabdan qurtarsın! “Әhqaf (Qumsal tәpәlәr)” 

surәsi, 29-31-ci ayәlәr. 

Uca Allah hәmçinin buyurur: 

— De: “Mәnә vәhy olundu ki, cinlәrdәn bir dәstә Quranı 

dinlәdikdәn sonra öz tayfalarına qayıdıb dedilәr: “Hәqiqәtәn, 

biz heyrәtamiz bir Quran dinlәdik! O, doğru yola yönәldir. Biz 

ona inandıq vә bundan sonra әsla kimsәni Rәbbimizә şәrik qoş- 

mayacağıq. “Cinn (Cinlәr)” surәsi, 1-2-ci ayәlәr. 

Cinlәrin onun yanına gәldiyinә dair, onlarla danışdığına vә on- 

lara Quran oxuduğuna dair dәlillәr var. Onun bütün insanlara gön- 

dәrilmәsinә gәlincә, buna bir çox Quran ayәlәri vә hәdislәr dәlalәt 

edir. 

Uca Allah buyurur: 

— Biz sәni bütün insanlara müjdә verәn vә xәbәrdarlıq 

edәn bir peyğәmbәr kimi göndәrdik. “Sәba” surәsi, 54-cü ayә. 

Uca Allah hәmçinin buyurur: 

— De: “Ey insanlar! Şübhәsiz ki, mәn sizin hamınız üçün 

Allahın elçisiyәm.” “Әraf (Sәdd)” surәsi, 158-ci ayә. 

Uca Allah hәmçinin buyurur: 

— De: “Bu Quran mәnә vәhy olundu ki, onunla sizi vә onun 

çatacağı hәr kәsi xәbәrdar edim.” “Әnam (Mal-qara)” surәsi, 19-cu ayә. 

Uca Allah hәmçinin buyurur: 

— …Biz sәni insanlara elçi göndәrdik. Şahid olaraq Allah 

kifayәt edәr. “Nisa (Qadınlar)” surәsi, 79-cu ayә. 

Uca Allah hәmçinin buyurur: 

— Alәmlәri xәbәrdar etmәsindәn ötrü Öz quluna Furqanı 

(Quranı) nazil edәn Allah necә dә xeyirxahdır! “Furqan (Haqqı Batildәn 

ayıran)” surәsi, 1-ci ayә. 

Uca Allah hәmçinin buyurur: 

— Sәni dә alәmlәrә ancaq bir rәhmәt olaraq göndәrdik. 

“Әnbiya (Peyğәmbәrlәr) surәsi, 107-ci ayә. 

Uca Allah hәmçinin buyurur: 

— Әgәr onlar sәninlә mübahisә edәrlәrsә, de: “Mәn özü- 

mü ardımca gәlәnlәrlә birlikdә Allaha tәslim etmişәm!” Kitab 

verilәnlәrә vә savadsızlara isә de: “Siz dә tәslim oldunuzmu?” 

Әgәr tәslim olsalar, doğru yola yönәlmiş olarlar. Üz döndәr- 

sәlәr, bil ki, sәnin öhdәnә düşәn ancaq haqqı tәbliğ etmәkdir… 

“Ali İmran (İmranın ailәsi)” surәsi, 20-ci ayә. 

Cabir ibn Abdullah (Allah ondan razı olsun) rәvayәt etmişdir ki, 

Peyğәmbәr صلى الله عليه وسلم dedi: “Beş şey mәnә әta edilmişdir ki, mәndәn 

әvvәlki peyğәmbәrlәrin heç birinә verilmәmişdir: Әvәllәr hәr bir 

elçi müәyyәn bir ümmәt, millәt üçün göndәrilirdi, mәn isә  

bütün alәmlәr üçün, ağlar vә qaralar üçün göndәrilmişәm; 

(Döyüş) qәnimәtlәr mәnim üçün halal hesab olunmuşdur, 

halbuki, mәndәn әvvәl heç kәsә halal deyildi; Bütün torpaq 

mәnim üçün pak vә sәcdәgah qәrar verilmişdir, ona görә dә 

insan ibadәt vaxtı gәldikdә istәnilәn yerdә namaz qıla bilәr; Mәn, 

qorxu ilә yardım edilmişәm (mәndәn bir aylıq uzaq mәsafәdә 

olan düşmәnlәrin qәlbinә qorxu salınaraq); Vә sonuncu, mәnә 

Allah tәrәfindәn şәfaәtçilik etmәk icazәsi verilmişdir.” Bu hәdis 

Muslimin vә Buxarinin kitablarında qeyd olumuşdur. 

Әbu Hureyrә (Allah ondan razı olsun) rәvayәt edir ki, Rәsulul- 

lah صلى الله عليه وسلم dedi: “Muhәmmәdin canı әlindә Olana and olsun ki, bu 

ümmәtdәn hәr hansı bir yәhudi vә ya xaçpәrәst mәnim haqqım- 

da eşidib, mәnimlә göndәrilәnә iman gәtirmәdәn vәfat etsә, o 

mütlәq Cәhәnnәmә düşәcәk!” Bu hәdisi Muslim nәql etmişdir. 

Mәlumdur ki, Allah Rәsulu صلى الله عليه وسلم müxtәlif ölkәlәrә mәktub 

göndәrmişdi, onları Fars padşahına, Roma imperatoruna, Misir 

kralına, Efiopiya imperatoruna vә digәr hökmdarlara göndәrmişdi 

ki, onları İslama dәvәt etsin. O ki, qaldı yәhudi vә xaçpәrәstlәrә, 

hansılar ki, Muhәmmәdin صلى الله عليه وسلم risalәtinin hәqiqәt olduğunu qәbul 

edirdilәr, amma dedilәr ki: “O, әrәblәrә göndәrilmiş bir elçidir”, 

onların bu sözlәri әsassız idi, çünki әgәr kimsә bu xәbәrin 

doğruluğunu tanıyırsa, mütlәq onu tam şәkildә tanımalıdır, çünki 

Allah Rәsulu صلى الله عليه وسلم onun bütün insanlara göndәrildiyini söylәmişdi. 

Muhәmmәdin صلى الله عليه وسلم risalә tini batil, yalan sayanlar da var idi, halbuki 

onun peyğәmbәrliyinin hәqiqәt olmasının әlamәtlәri onlar üçün 

aşkar idi vә belә әlamәtlәr çox idi. 

Muhәmmәd صلى الله عليه وسلم — sonuncu 

peyğәmbәrdir 

Elçimiz Muhәmmәd صلى الله عليه وسلم sonuncu peyğәmbәrdir, Uca Allah buyurur: 

— Muhәmmәd aranızdakı kişilәrdәn heç birinin atası de- 

yildir. Lakin o, Allahın Rәsulu vә peyğәmbәrlәrin sonuncusu- 

dur… “Әhzab (Müttәfiqlәr)” surәsi, 40-cı ayә. 

Bu ayәnin mәnası Muhәmmәdin صلى الله عليه وسلم son peyğәmbәr olduğuna 

işarәdir, vә ondan sonra daha peyğәmbәr olmayacaq. 

Alimlәr, peyğәmbәrlәr ilә elçilәrin fәrqi barәdә ixtilaf etdilәr. 

Onlardan bәzilәri deyirlәr: “Onlar arasında heç bir fәrq yoxdur vә 

buna görә dә hәr peyğәmbәr bir elçidir vә hәr bir elçi bir peyğәm- 

bәrdir”. Digәrlәri isә peyğәmbәrlә elçi arasında fәrq olduğunu söy- 

lәyәrәk, elçinin missiyasının peyğәmbәrin missiyasından daha va- 

cib olması rәyinә gәliblәr, vә buda o demәkdir ki, Muhәmmәddәn 

 sonra peyğәmbәrlәr yoxdursa, sözsüz ki, elçilәr dә صلى الله عليه وسلم

olmayacaqdır. 

Bir çox hәdislәr buna işarә edir. Belәliklә, misal üçün hәr iki 

“Sәhih”dә Әbu Hureyrәnin (Allah ondan razı olsun) sözlәrindәn 
nәql olunan bir hәdis var ki, Rәsulullahın صلى الله عليه وسلم belә dediyini rәvayәt 

edir: “Mәndәn әvvәl yaşayan peyğәmbәrlәr arasında mәnim 

hansı yeri tutduğumu izah etmәk üçün, belә bir rәvayәt haqqın- 

da danışa bilәrsiniz ki, bir insan, gözәl bir ev tikir vә tәmәl (güşə) 

daşını qoymadığından başqa hәr şeyi edir, bundan sonra 

insanlar o evin әtrafında gәzmәyә başladılar, vә tәәccüblә ona 

deyirlәr: “Bu daşı bura niyә qoymadın?” Mәn dә o daş kimi 

oldum, necә ki sonuncu peyğәmbәr olduğum kimi.” 

Hәr iki “Sәhih”dә Cübeyr ibn Mutimin (Allah ondan razı olsun) 

sözlәrindәn nәql olunan başqa bir hәdis dә var ki, o, Rәsulullahın 

 belә dediyini rәvayәt edir: “Hәqiqәtәn, mәnim müxtәlif adlarım صلى الله عليه وسلم

var: Mәn Muhәmmәdәm, mәn Әhmәdәm, vә mәn silәnәm, hansı 

ki, Allah mәnim vasitәmlә küfrü silәcәk, mәn cәmlәyici- 

toplayanam, hansı ki, camaat mәnim әtrafımda cәmlәnәcәk vә 

mәn davamçıyam, hansı ki, mәndәn sonra başqa peyğәmbәrlәr 

olmayacaq.” 

Әl-Buxari vә Muslim, Sәd ibn Әbu Vәqqasın (Allah ondan razı 

olsun) sözlәrindәn rәvayәt edilәn bir hәdisә belә deyilir ki, bir dәfә 

Rәsulullah صلى الله عليه وسلم Әli ibn Әbu Talibә (Allah ondan razı olsun) belә 

dedi: “Mәgәr istәmәrsәnmi ki, Harun Musanın yanında tutduğu 

məqam kimi, sәn dә mәnim yanımda o cür məqam tutasan? Bircә 

fәrq odur ki, mәndәn sonra peyğәmbәrlәr olmayacaq!” 

Peyğәmbәrimiz Muhәmmәdin صلى الله عليه وسلم sonuncu peyğәmbәr olduğunu 

açıq şәkildә göstәrәn bir çox başqa sәhih hәdislәr dә vardır. 

İbn Kәsir (Allah ona rәhm etsin) “Tәfsir” indә belә yazmışdır: 

“Uca Allah öz kitabında vә Rәsulullah صلى الله عليه وسلم bir çox hәdislәrindә, 

ondan sonra peyğәmbәrlәrin olmayacağını bildirmişdir ki, insanlar 

ondan sonra özünü peyğәmbәr elan edәn hәr kәsin yalançı, böhtançı, 

dәccal, azmış vә başqalarını azdıran olduğunu bilsinlәr.” 

AXİRӘT GÜNÜNӘ  
İMAN 

 
 

 

 

 

 

Axır gün Qiyamәt günüdür, nә zaman ki, Allah Öz bәndәlәrini he- 

sab vә cəza və mükafat üçün qәbirlәrindәn dirildәcәk vә onlara 

hökm verәcәk, ondan sonra bir hissәsi Cәnnәtә, digәr hissәsi isә 

Cәhәnnәmә gedәcәk. Hәmin gün, dünyanın son günü olacağı üçün  

axırıncı adlandırılır. Uca Allah insanlara bu әzәmәtli gündәn, bu 

gündә baş verәcәklәrdәn, elәcә dә onun yaxınlaşmasına sübut olan 

әlamәtlәrdәn xәbәr verib vә Quranda da bu haqda bәhs edәn 

surәlәrin sayı az deyildir. 

Mәsәlәn, Uca Allah bu günә and içir. 

Uca Allah buyurur: 

— And içirәm qiyamәt gününә! “Qiyamә (Qiyamәt)” surәsi, 1-ci ayә. 

Vә Uca Allah öz peyğәmbәrinә صلى الله عليه وسلم insanların dirilәcәyinә and 

içmәyi әmr etdi. 

Uca Allah buyurur: 

— İnkar edәnlәr әsla dirildilmәyәcәklәrini iddia etdilәr. 

De: “Bәli! Rәbbimә and olsun ki, siz dirildilәcәksiniz! Sonra et- 

diyiniz әmәllәr mütlәq sizә xәbәr verilәcәkdir. Bu, Allah üçün 

asandır.” “Tәğabun (Qarşılıqlı aldanma)” surәsi, 7-ci ayә. 

Vә Uca Allah bu günә iman gәtirәnlәri tәriflәyir. 

Uca Allah buyurur: 

— O kәslәr ki, sәnә göndәrilәnә (Qurana) vә sәndәn әvvәl 

göndәrilәnlәrә iman gәtirir, axirәtә dә şәksiz-şübhәsiz inanır- 

lar. Onlar Rәbbi tәrәfindәn göstәrilәn doğru yoldadırlar. (Cәhәn- 

nәm әzabından) xilas olanlar da mәhz onlardır. “Bәqәrә (İnәk)” surәsi, 4-5-ci 

ayәlәr. 

Vә Uca Allah, axirәt gününә inanmayanları pislәyir, mәzәmmәt 

edir. 

Uca Allah buyurur: 

— Allahla qarşılaşacaqlarını yalan sayanlar mütlәq ziya- na 

uğrayacaqlar. Onlar doğru yola yönәlәn deyillәr. “Yunus (Yunus)” 

surәsi, 45-ci ayә. 

Vә Uca Allah bildirib ki, hәmin gün artıq yaxınlaşıb. 

Uca Allah buyurur: 

— O Saat yaxınlaşdı vә ay bölündü. “Qamәr (Ay)” surәsi, 1-ci ayә. 

 

 

Allahu Təalə, bariz-sadә misallar ilә 
vә әqli dәlillәrlә sübut edir ki, bu 

günün gәlmәsi mümkündür 

Bariz misallara gәlincә, Allahu Tәalә insanlara, bu dünyada 

öldürdüyü sonra isә yenidәn diriltdiyi şәxslәrdәn xәbәr verәrәk bu 

cür altı halı qeyd etmişdir: 

Birinci: Uca Allah buyurur: 

— O zaman siz: “Ey Musa! Biz Allahı açıq-aşkar görmәyin- 

cә sәnә iman gәtirmәyәcәyik!” — dediniz vә gözünüz görә-görә 

sizi ildırım vurdu. Ölümünüzdәn sonra Biz sizi diriltdik ki, 

bәlkә şükür edәsiniz. “Bәqәrә (İnәk)” surәsi, 55-56-cı ayәlәr. 

Burada söhbәt Musanın qәbilә yoldaşlarından gedir, kimlәr ki, 

bunu dedikdәn sonra Allah onları öldürüb, sonra diriltdi. 

İkinci: Uca Allah buyurur: 

— O zaman siz bir nәfәri öldürmüşdünüz vә onun (qatili) 

barәsindә mübahisә edirdiniz. Allah isә sizin gizlәtdiklәrinizi 

aşkara çıxarar. Biz dedik: “(İnәyin) bir parçasını ona (ölüyә) vu- 

run!” Allah ölülәri bu cür dirildir vә Öz ayәlәrini sizә göstәrir 

ki, bәlkә anlayasınız. “Bәqәrә (İnәk) “ surәsi, 72-73-cü ayәlәr. 

Burada söhbәt Musanın, İsrail oğullarından olan qәbilә yoldaş- 

larından gedir, hansılar ki, bir qatilin kim olduğu haqqında müba- 

hisә edirdilәr, sonra onlara әmr olunur ki, bir buzov qurban kәssin- 

lәr, vә hәmin heyvanın әtindәn bir hissәsini ölmüş insana vursunlar, 

vә bunu etdikdәn sonra, ölü adam oyanır vә öz qatilini göstәrib ye- 

nidәn ölür. 

Üçünçü: Uca Allah buyurur: 

— Minlәrlә (adam) olduqları halda ölüm qorxusundan 

yurdlarından didәrgin düşüb gedәnlәri görmәdinmi? Allah on- 

lara: “Ölün!” — dedi. Sonra isә onları diriltdi. Doğrudan da, 

Allah insanlara qarşı lütfkardır, lakin insanların çoxu (buna) 

şükür etmir. “Bәqәrә (İnәk) “ surәsi, 243-cü ayә. 

Burada söhbәt İsrail oğullarından olan insanlardan gedir ki, on- 

ların arasında vәba baş verdikdә qaçıb getmәk ilә xilas olmağa çalı- 

şırdılar vә Allahu Təalə dә onları әvvәlcә öldürdü, sonra isә 

diriltdi. 

Dördüncüsü: Uca Allah buyurur: 

— Vә ya damları uçulub xarabalığa çevrilmiş bir kәndin 

yanından keçәn kimsәnin hekayәtini bilmirsәnmi? O demişdi: 

“Allah bu kәndi ölümündәn sonra necә dirildәcәk?” Allah onu 

öldürüb yüz il saxladı, sonra da dirildib dedi: “Nә qәdәr qal- 

dın?” O dedi: “Bir gün yaxud bir gündәn dә az qaldım!” Allah 

dedi: “Әksinә, sәn yüz il qaldın. Öz yemәyinә vә içdiyin suya 

bax, hәlә dә xarab olmayıb. Uzunqulağına da bax! Biz sәni in- 

sanlar üçün bir dәlil etdik. Sümüklәrә bax, gör Biz onları necә 

bir-birinә birlәşdirir, sonra da onların üstünü әtlә örtürük”. 

Ona hәqiqәt bәlli olduqda: “Mәn artıq bilirәm ki, Allah hәr şeyә 

qadirdir!” — dedi. “Bәqәrә (İnәk)“ surәsi, 259-cu ayә. 

Demәli, xarabalığa dönmüş kәndin yanından keçәn bu adam 

ağlına belә gәtirә bilmәzdi ki, Allahu Təalə ordaki hәr şeyi hәyata 

qaytara bilәr, vә elә o zaman, Allah onu yüz illik öldürdü, sonra isә 

diriltdi. 

Beşinci: Uca Allah buyurur: 

— Bir zaman İbrahim: “Ey Rәbbim, ölülәri necә diriltdiyi- 

ni mәnә göstәr!” — dedi. (Rәbbi ona): “Mәgәr sәn inanmır- 

san?” — dedi. (İbrahim) dedi: “Әlbәttә (inanıram!) Amma (istә- 

yirәm ki,) qәlbim rahat olsun”. (Allah) buyurur: “Quşlardan 

dördünü tut vә onları özünә tәrәf çәkib tikә-tikә et. Sonra hәr 

dağın başına onlardan bir parça qoy, sonra da onları çağır, tez 

sәnin yanına gәlәcәklәr. Bil ki, Allah Qüdrәtlidir, Müdrikdir! 

“Bәqәrә (İnәk)” surәsi, 260-cı ayә. 

Burada, İbrahimin Rәbbindәn ona ölülәri necә diriltdiyini gös- 

tәrmәsi haqqında vә sonra Allahu Təalə ona dörd quşu kәsmәyi vә 

onların bәdәn hissәlәrini әtrafdakı dağlara sәpmәyi әmr etmәsi vә 

sonra onları çağıraraq, onun yanına uçub gәlmәlәri haqqında danı- 

şılır. 

Altıncısı: uzun illәr mağarada qalanlara aiddir. 

Uca Allah buyurur: 

— Onlar mağarada üç yüz il, üstәlik doqquz (il dә) qaldı- 

lar. “Kәhf (Mağara)” surәsi, 25-ci ayә. 

Uca Allah hәmçinin buyurur: 

— Belәcә onları oyatdıq ki, (nә baş verdiyini) bir-birindәn 

soruşub öyrәnsinlәr. “Kәhf (Mağara)” surәsi, 19-cu ayә. 

Uca Allah hәmçinin buyurur: 

— Belәcә, (insanları) onların halından xәbәrdar etdik ki, 

Allahın vәdinin hәqiqәt olduğunu vә o Saatın gәlәcәyinә şübhә 

olmadığını bilsinlәr. “Kәhf (Mağara)” surәsi, 21-ci ayә. 

 
Ölülәrin, dirilmә ehtimalının lehinә olan әqli dәlillәrә, sübutla- 

ra gәlincә, onlar çox fәrqli ola bilәrlәr. 

Birinci: İlk yaradılış haqqında biliyә әsaslanaraq, ikinci dәfә 

yaranma mümkünlüyü haqqında nәticә çıxartmaq, çünki hәr bir 

şeyi ilk dәfә Yaradan, şübhә yoxdur ki, bunu ikinci dәfә dә rahat edә 

bilәr. 

Uca Allah buyurur: 

— O Bizә bir mәsәl çәkdi, lakin yaradılışını unutdu. O dedi: 

“Çürümüş sümüklәri kim dirildә bilәr?” De: “Onları ilk dәfә 

yaradan Özü onları dirildәcәkdir. O, hәr bir mәxluquna yaxşı 

bәlәddir. “Ya sin” surәsi, 78-79-cu ayәlәr. 

İkinci: Bu dәlil, bir şeyin öz әksindәn әmәlә gәlmә mümkünlü- 

yünә әsaslanır, mәsәlәn yaşıl, soyuq vә rütubәtli ağacdan isti vә 

quru alov çıxarmaq mümkünlüyü haqqında biliklәrә әsaslanır. 

Uca Allah buyurur: 

— O sizin üçün yaşıl ağacdan od әmәlә gәtirdi. Budur, siz 

indi ondan od yandırırsınız. “Ya sin” surәsi, 80-ci ayә. 

Üçüncü: Bu dәlil ona әsaslanır ki, bir şeyin әn böyüyünü Yarat- 

mağa gücü çatanın, balaca bir şeyi dә yaratmağa gücü çatar. 

Uca Allah buyurur: 

— Göylәri vә yeri yaradan onların eynisini yenidәn xәlq 

etmәk qüdrәtinә malik olmazmı?! “Ya sin” surәsi, 81-ci ayә. 

Dördüncüsü: Yerin, torpağın ölümündәn sonra dirilmәsinin 

mümkünlüyünә әsaslanaraq, ölülәrin dә dirilmәsinin mümkünlü- 

yünün lehinә olan dәlil. 

Uca Allah buyurur: 

— Yer üzünü qupquru görmәyin dә Onun dәlillәrindәndir. 

Biz yerin üzәrinә su endirdikdә o, hәrәkәtә gәlib qabarır. Şü- 

bhәsiz ki, onu dirildәn, ölülәri dә hökmәn dirildәcәkdir. 

Hәqiqәtәn, O, hәr şeyә qadirdir. “Fussilәt (Müfәssәl izah edilmiş)” surәsi, 54-cü ayә. 

Beşincisi: Yuxudan sonra oyanışın gәlmәsi haqqında bildiyinә 

әsaslanan dәlildir, çünki yuxu ölümün qardaşıdır, yuxudan oyanış 

isә ölümdәn sonrakı hәyat kimidir. 

Uca Allah buyurur: 

— Gecәlәr sizi yatızdıran, gündüzlәr isә nәlәr etdiyinizi 

bilәn Odur. Sonra O, sizi sәhәrlәr oyadır ki, müәyyәn olunmuş 

әcәliniz gәlib çatsın. Sonra isә dönüşünüz Ona olacaq. O, nә 

etdiklәriniz barәdә sizә xәbәr verәcәkdir. “Әnam (Mal-qara)” surәsi, 60-cı ayә. 

Altıncısı: Allahın hikmәti vә әdalәti haqqında elmә, biliyә әsas- 

lanaraq, qiyamәtin mümkünlüyünün lehinә olan bir dәlildir ki, 

hansı ki, ona görә hәm qiyamәt, hәm dә әvәz alma günü qaçılmaz- 

dır. 

Uca Allah buyurur: 

— Yoxsa elә hesab edirdiniz ki, sizi әbәs yerә yaratmışıq 

vә siz heç vaxt Bizә qaytarılmayacaqsınız? “Muminun (Möminlәr)” surәsi, 

115-ci ayә. 

 

 

O saatın gәlmәsi haqqında 

Bu haqqda ancaq tәk Allah bilir, vә o günün gözlәnilmәdәn gәlәcә- 

yini deyә bilәrik. 

Uca Allah buyurur: 

— Sәndәn o Saat barәsindә soruşurlar ki, nә vaxt qopa- 

caq? De: “Bu haqda bilgi ancaq Rәbbimә aiddir. Qopacağı vaxtı 

yalnız O, aşkara çıxara bilәr. Bu bilgi göylәrә vә yerә dә ağır 



84  

gәlir. O sizә qәflәtәn gәlәcәkdir”. Sanki onu bilirmişsәn kimi 

sәndәn soruşurlar. De: “Bu haqda bilgi ancaq Allaha aiddir. La- 

kin insanların çoxu bunu bilmir. “Әraf (Sәdd)” surәsi, 187-ci ayә. 

Rәvayәt edilir ki, Rәsulullah صلى الله عليه وسلم buyurur: “Qiyamәt günü ilә 

mәn belә göndәrildim” deyәrәk şәhadәt barmağı ilә orta barma- 

ğını göstәrmişdir.” Bu hәdisi Buxari vә Muslim rәvayәt etmişdir. 

Hәmçinin rәvayәt olunur ki, Allah Rәsulu صلى الله عليه وسلم qiyamәtin vaxtı 

ilә bağlı sualları cavablandırarkәn hәmişә bundan xәbәri 

olmadığını söylәyir, bu cür sualları verәnlәrә daha münasib bir iş 

görmәyi, yәni, bu günә necә daha yaxşı hazırlaşmaq barәdә 

düşünməyi, bәzәn dә o, kiçik qiyamәt günündәn, başqa sözlә, 

ölümdәn danışırdı. 

Mәsәlәn, Cәbrail әleyhissalam Peyğәmbәrә صلى الله عليه وسلم dedi: “Mәnә o 

Saatdan danış” Oda ona belә cavab verdi: “Soruşulan soruşandan 

çox bilmir”. Bu hәdisi Buxari vә Muslim rәvayәt etmişdir. 

Hәr iki “Sәhih”dә başqa bir hәdis dә var ki, bir dәfә bir bәdәvi 

Peyğәmbәrdәn صلى الله عليه وسلم soruşdu: “Bu Saat nә vaxt gәlәcәk?” O, ona 

belә cavab verdi: “Hәqiqәtәn, bu Saat yaxındır, nә hazırlamısan 

onun üçün?” 

Hәr iki “Sәhih”dә başqa bir hәdis Aişәnin (Allah ondan razı ol- 

sun) dediyi sözlәrdәn nәql edilmişdir: “Bәdәvilәr tez-tez Peyğәmbә- 

rin صلى الله عليه وسلم yanına gәlir vә ondan soruşurdular: “Bu saat nә vaxt gәlә- 

cәk?”, — Rәsulullaha gәlincә, o, nәzәrlәrini onların әn kiçiyinә 

çevirib dedi: “Hәqiqәtәn, bu Saat sizin üçün o qocalıb әldәn düş- 

mәmiş gәlәcәk” deyәrәk onların ölüm saatını nәzәrdә tuturdu. 

Halbuki Quran vә Sünnәdә bu saatın gәlmәsinә dair bir sıra 

әlamәtlәr vardır. Belәliklә, mәsәlәn, Uca Allah bunun böyük әlamәt- 

lәrindәn bәhs edir ki, bunlara Duman, İsa әleyhissalamın ikinci 

dәfә gәlişi (yerә enmәsi), Yәcuc vә Mәcucun zühuru, günәşin qәrb- 

dәn çıxması vә heyvan zühuru daxildir. 

Rәsulullaha صلى الله عليه وسلم gәldikdә isә o, bununla bağlı bәzi tәfәrrüatları 

qeyd edir, onlara daxildir Dәccalın gәlişi, üç ay tutulması — şәrqdә, 

qәrbdә vә Әrәbistan üzәrindә, bir dә Yәmәndәn alovun çıxıb insan- 

ları toplantı yerinә qovması. Bundan әlavә, Rәsulullah صلى الله عليه وسلم deyib ki, 

eyni şeyә, eyni fikirә çağıracaq iki böyük ordu, böyük bir döyüşdә üz-

üzә gәlmәyincә, hәmçinin peyğәmbәrlik iddiasında olan otuz nәfәrә 

yaxın yalançı gәlmәyincәyә qәdәr, dünyadan elm qaldırılıb 

götürülmәyincә, zәlzәlәlәr tez-tez baş vermәyә başlamayınca, za- 

man sıxılıb-gödәlmәyincә, fitnәlәr yaranmayınca, insanlar bir-birini 

öldürmәyә başlayınca vә nәhayәt Hicazdan Busrada dәvәlәrin bo- 

yunlarını ışıqlandıracaq qәdәr bir alov çıxmayınca, o saat gәlmәyә- 

cәk. 

Bütün bunlar, elәcә dә bәzi digәr әlamәtlәr, böyük vә kiçik 

әlamәtlәrә bölünürlәr. Kiçiklәr, öz növbәsindә, artıq hәyata keçiril- 

miş vә başa çatmış, baş verәn vә davam edәn, hәmçinin hәlә baş 

vermәyәnlәrә bölünür. Böyüklәrә gәlincә, onların vaxtı hәlә gәlmә- 

yib, lakin bunlardan hәr hansı biri reallaşdıqda, başladıqda hәr şey 

ardınca gәlәcәk, bütün alamәtlәr ard-arda gәlәcәklәr. 

 

 

Ölüm vә qәbirdә baş verәnlәr 

Qiyamәt gününә iman — Quran vә Sünnәnin bu mövzuda göstәrdi- 

yi hәr bir şeyә, yәni ölümlә bağlı olan hәr şeyә vә ondan sonra baş 

verәnlәrә imanı nәzәrdә tutur. 

Ölümlә bağlı iman aşağıdakıları ehtiva edir: 

1. İman etmәk ki, bu dünyada bütün canlılar üçün ölüm qaçıl- 

mazdır. 

Uca Allah buyurur: 

— Hәr kәs ölümü dadacaqdır. Sonra da Bizә qaytarılacaq- 

sınız. “Әnkәbut (Hörümçәk)” surәsi, 57-ci ayә. 

Uca Allah hәmçinin buyurur: 

— …Onun Üzündәn başqa hәr şey mәhv olacaqdır. Hökm 

Onundur vә siz Ona qaytarılacaqsınız. “Qasas (Әhvalat)” surәsi, 88 ayә. 

2. İman etmәk ki, hәr kәsin әcәli dәqiq müәyyәn edilib, vә heç 

kәs әcәlini nә yubada bilәr, nәdә ki qabağlaya bilәr. Bu, ömrün müd- 

dәti yalnız Allaha mәlumdur, vә O, nәinki bu müddәti müәyyәn 

edәndir, Allah hәm dә hәr kәsin ölüm sәbәbini müәyyәn edәndir. 

Uca Allah buyurur: 

— Allahın izni olmayınca heç kәsә ölüm yoxdur. (Ölüm,) 

vaxtı müәyyәn edilmiş bir yazıdır. “Ali İmran (İmranın ailәsi)” surәsi 145-ci ayә. 

Uca Allah hәmçinin buyurur: 

— Hәr bir ümmәtin bir әcәli (müddәti) vardır. Onların әcә- 

li gәlib çatdığı zaman nә bir an geri qalar, nә dә irәli keçә bilәr- 

lәr. “Әraf (Sәdd)” surәsi, 34-cü ayә. 

3. İman etmәk ki, әcәlin vaxtını yalnız Allah bilir. 

Uca Allah buyurur: 

— Heç kim sabah nә qazanacağını bilә bilmәz. Heç kim 

harada ölәcәyini dә bilә bilmәz. Şübhәsiz ki, Allah hәr şeyi 

bilәndir, hәr şeydәn xәbәrdardır. “Loğman” surәsi, 34-cü ayә. 

4. İman etmәk ki, ölümdәn әvvәl, Uca Allahın dediklәri baş ve- 

rir: 

— “Nәhayәt, birinizin ölümü çatdığı zaman mәlәklәrimiz 

onun canını alar. Onlar (öz işlәrindә) heç bir nöqsana yol ver- 

mәzlәr.” “Әnam (Mal-qara)” surәsi, 61-ci ayә. 

Uca Allah hәmçinin buyurur: 

— Can boğaza çatdığı zaman, O an siz (can verәn adama) 

baxıb qalırsınız. Biz ona sizdәn daha yaxınıq, lakin siz görmür- 

sünüz. “Vaqiә” surәsi, 83-85-ci ayәlәr. 

Burada söhbәt ondan gedir ki, ölüm ayağında olan insanın 

ruhu, onun boğazına yaxınlaşanda әzab-әziyyәt yaranır. Bu zaman 

yaxında olanlar ölәnә sadәcә baxırlar, Uca Allaha gәlincә isә O, 



87  

ölәnlәr haqqında, insanlardan daha çox bilir, vә hәmçinin mәlәklәr- 

dә ölәn insana, әtrafdakilardan daha yaxındırlar, lakin onlar bunu 

görmürlәr. Günahkar vә әdalәtsiz insan ölәndә, etdiyi hәr şeydәn 

peşman olur vә dünyaya qayıtmaq istәyir. 

Uca Allah buyurur: 

— Nәhayәt, onlardan (müşriklәrdәn) birinә ölüm gәlib çat- 

dığı zaman belә deyәr: “Ey Rәbbim! Mәni (dünyaya) geri qaytar! 

Ola bilsin ki, tәrk etdiyim o yerdә yaxşı bir iş görüm”. Xeyr, 

onun dediyi boş bir sözdür. Onların arxasında dirilәcәklәri 

günә qәdәr davam edәn bәrzәx alәmi (qәbir hәyatı) vardır. 

“Muminun (Möminlәr)” surәsi, 99-100-cü ayәlәr. 

İmansız, kafir ruhun bәdәndәn çıxarılmasına gәlincә isә, Uca 

Allah bu haqda buyurur: 

— O zalımlar ölümün (boğucu) dalğaları içindә ikәn 

mәlәklәr dә әllәrini uzadıb (onlara): “Çıxarın canlarınızı! Alla- 

ha qarşı yalan sözlәr danışdığınıza vә Onun ayәlәrinә qarşı 

tәkәbbür göstәrdiyinizә görә siz bu gün alçaldıcı bir әzabla cә- 

zalandırılacaqsınız!” — deyәrkәn onların halını bir görәydin. 

“Әnam (Mal-qara)” surәsi, 93-cü ayә. 

Bu o demәkdir ki, mәlәklәr әllәrini günahkara tәrәf uzadaraq, 

onu vururlar vә ona işgәncә, әzab verirlәr. 

İmam Әhmәdin “Müsnәd”indә vә digәr mәcmuәlәrdә (toplan- 

mış hәdislәrdә) әl-Bәra ibn Azibin (Allah ondan razı olsun) sözlәrin- 

dәn nәql olunan bir hәdis var ki, Rәsulullahın صلى الله عليه وسلم belә dediyi 

rәvayәt edilir: “Mömin qul bu dünyanı tәrk edәrәk başqa bir 

dünyaya gedәndә onun yanına göydәn üzlәri günәş kimi 

parlayan mәlәklәr enir. Özlәri ilә birlikdә cәnnәtdәn kәfәn vә 

buxur gәtirirlәr vә onun әtrafında, gözün görә bilәcәyi qәdәr 

mәsafәdә әrazidә otururlar, sonra ölüm mәlәyi ona görünür vә 

başının yanında oturub deyir: “Ey mehriban, gözәl nәfs (Ruh), 

Allahdan bağışlanma vә razılıq qazanmaq üçün üzә çıx! (Allahın 

bağışlanmasına vә lütfünә get)!” Vә nәfs (ruh) onun 

bәdәnindәn, dәri su tuluqdan axan su kimi axmağa başlayır vә 

ölüm mәlәyi ruhu qәbul edir, digәr mәlәklәr isә bu ruhu bir an 

belә onun әlindә qoymur, onu götürüb cәnnәtdәn kәfәnә sarırlar, 

onu cәnnәt әtiri ilә mәsh edib, bundan sonra ondan әn yaxşı müşk 

әtri kimi bir әtir qoxmağa başlayır vә mәlәklәr onunla birlikdә 

yuxarı, sәmaya qalxırlar.” 

Daha sonra Peyğәmbәr صلى الله عليه وسلم buyurur: “Kafir bәndәyә gәlincә 

isә o bu dünyadan köçәndә göydәn onun yanına qara sifәtli 

mәlәklәr enir, onlar özlәri ilә cәhәnnәmdәn parça gәtirirlәr, 

gözün son görmә hәddi qәdәr ölmüş adamdan aralı otururlar vә 

bundan sonra ölüm mәlәyi gәlib onun başı uzәrindә oturaraq 

deyir: “Ey xәbis nәfs (ruh)! Allahın qәzәb vә nifrәtini 

qazanmaq üçün üzә çıx!” Kafirin nәfsi (ruhu) bәdәnindәn әyri 

uclu dәmir әsa yaş yundan çıxdığı kimi çıxar, o biri mәlәklәr 

onu dәrhal götürürlәr, cәhәnnәmdәn gәtirdiklәri pis qoxulu 

kәfәnә bürüyürlәr, vә ondan yalnız yer üzündә olan әn iyrәnc 

üfunәt qoxusu yayılmağa başlayır, sonra da onunla birlikdә 

yuxarı, sәmaya yüksәlirlәr.” 

Demәli, ölümdәn sonra böyük vә mühüm hadisәlәr baş verir, 

bunların bir qismi qәbirdә, bir qismi isә ölülәr dirildikdәn sonra baş 

verәcәk. 

Qәbirdә insanın başına gәlәnlәr bunlardır: 

 

1. Qәbirdәki sınaq 

Mәrhum qәbrә qoyulduqdan sonra, iki mәlәk onun yanına gәlәrәk 

soruşur: “Rәbbin kimdir? Dinin nәdir? Sizә göndәrilәn o şәxs kimdir?” 

Möminә gәldikdә o: “Rәbbim Allah, dinim İslamdır”, üçüncü 

suala isә “O, Allahın qulu vә Rәsuludur” deyә cavab verәcәk. Kafir 

birinә gәlincә isә o, bütün suallara: “Ha! Ha! Bilmirәm” deyә cavab 

verәcәk. Münafiq vә ya şәkk, şübhә edәn isә: “Bilmirәm, sadәcә in- 

sanların bir şeylәr dediyini eşidirdim vә eyni şeyi tәkrarlayırdım” 

deyәcәk. 
 

2. Qәbirdәki sәadәt vә әzab 

Mәrhum qәbirdә keçdiyi imtahanlardan sonra, Qiyamәt gününә qә- 

dәr orada qalacaq, orada hәm bәdәn, hәm dә ruh, vә ya ancaq ruh 

ilә sәadәt hiss edәcәk vә ya әzab çәkәcәkdir. Hәr kәsi qәbirdә göz- 

lәyәn hadisәlәrdən vә iki mәlәyin sualları ilә bağlı olan imtahandan 

bir çox ayә vә hәdislәrdә bәhs edilir, bunlar da sәadәt vә ya 

әzabdan xәbәr verir ki, bunlara ümumi vә xüsusi olaraq inanmaq 

lazımdır, lakin bunun tam olaraq necә olacağı haqqında biz 

danışmayacağıq. 

Bunları sübüt edәn işarәlәr, dәlillәr: 

Uca Allah buyurur: 

— Allah iman gәtirәnlәri dünya hәyatında da, axirәtdә dә 

möhkәm sözlә sabit saxlayar. Allah zalımları sapdırar. Allah 

istәdiyini edәr. “İbrahim (İbrahim) surәsi, 27-ci ayә. 

Uca Allah hәmçinin buyurur: 

— Onları sәhәr vә axşamüstü oda salırlar. O Saat gәlәcәyi 

gün isә, Firon nәslini әn şiddәtli әzaba salın! O zaman onlar 

odda bir-birilә höcәtlәşәcәklәr. Zәiflәr tәkәbbür göstәrәnlәrә: 

“Biz sizin ardınızca gedirdik. İndi siz odun bir hissәsindәn bizi 

qurtara bilәrsinizmi?” — deyәcәklәr. “Ğafir (Bağışlayan)” surәsi, 45-46-cı ayәlәr. 

Uca Allah hәmçinin buyurur: 

— Sur üfürülәcәyi gün Allahın istәdiklәrindәn başqa, göy- 

lәrdә vә yerdә olanlar dәhşәtә düşәcәk vә hamısı Onun hüzuru- 

na baş әyәrәk gәlәcәkdir. “Nәml (Qarışqa)” surәsi, 87-ci ayә. 

Hәr iki “Sәhih”dә әl-Bәra ibn Azibin (Allah ondan razı olsun) 

sözlәrindәn rәvayәt olunan bir hәdis var ki, o, Peyğәmbәrin صلى الله عليه وسلم 

belә dediyini rәvayәt edir: “Mömini qәbrindә әylәşdirdikdәn 

sonra, onun yanına gәlәcәklәr vә o mömin, Allahdan başqa 

ibadәtә layiq heç bir haqq mәbudun olmadığına vә 

Muhәmmәdin صلى الله عليه وسلم Allahın Rәsulu olduğuna şәhadәt verәcәk. Vә 

Uca Allahın kәlamı da buna işarә edir: 

— Allah iman gәtirәnlәri möhkәm bir sözlә (kәlmeyi- 

tövhidlә) dünya hәyatında da, axirәtdә dә möhkәmlәndirәr. 

“İbrahim” surәsi, 27-ci ayә. 

Yuxarıda bizim tәrәfimizdәn başlanğıcını verdiyimiz, İmam 

Әhmәdin “Müsnәd”indә qeyd olunan hәdisdә, әl-Bәra bin Azibәyә 

(radıyallahu anhu) sözlәrinә görә, әvvәlcә mәlәklәrin mәrhumun 

ruhu ilә sәmaya yüksәldiklәri vә sonra onu yer üzünә qaytardıqları 

bildirilir. Rәsulullah صلى الله عليه وسلم dedi: “Onun ruhu bәdәnә qaytarılacaq, 

bundan sonra iki mәlәk onun yanına gәlib onu әylәşdirib ona 

deyәcәklәr: “Rәbbin kimdir? O cavab verәcәk: “Rәbbim Allah- 

dır”. Sonra soruşacaqlar: “Dinin nәdir?” O cavab verәcәk: “Mә- 

nim dinim İslamdır”. Sonra ondan soruşacaqlar: “Sizә göndә- 

rilәn o şәxs kimdir?” Cavab verәcәk: “O, Allahın Rәsuludur”. 

Sonra ondan soruşacaqlar: “Bunu hardan bilirsәn?” O: “Mәn 

Allahın kitabını oxudum vә ona iman gәtirdim” deyә cavab verә- 

cәk. Sonra sәmadan bir sәs eşidilәcәk: “Bәndәm haqqı dedi, ona 

cәnnәtdәn bir çarpayı düzәldin vә cәnnәtin qapısını onun üzünә 

açın!” Bundan sonra o, sevincdәn tutular vә cәnnәt sәadәtini 

yaşamağa başlayar, vә onun qәbri gözün son görmә hәddi qәdәr 

geniş olar.” 

Kafirә gәlincә, Allah Rәsulu صلى الله عليه وسلم onun haqqında belә 

buyurmuşdur: “Onun ruhu bәdәnә qaytarılacaq, bundan sonra 

iki mәlәk onun yanına gәlәcәk, onu әylәşdirib soruşacaq: 

“Rәbbin kimdir?” O cavab verәcәk: “Ha! Ha! Bilmirәm.” Sonra 

onlar soruşacaqlar: “Sizә göndәrilәn O şәxs kimdir?” O, yenә 

cavab verәcәk: “Ha! Ha! Bilmirәm” vә sonra sәmadan bir sәs 

eşidilәcәk: “Yalan danışdı, onun üçün oddan bir çarpayı düzәldin 

vә önündә cәhәnnәmin qapılarını açın!” Bundan sonra 

cәhәnnәmin hәrarәti onu yaxalayacaq. Qәbri daralacaq vә 

qabırğaları bir-birinә qarışacaq.” 



91  

Hәr iki “Sәhih”dә, Әnәs ibn Malik (radıyallahu anhu) rәvayәt 

etdiyi bir hәdisdә Rәsulullah صلى الله عليه وسلم buyurur: “Allahın bәndәsini 

qәbirә qoyduqdan sonra, yaxınları getdiklәri zaman mәrhum 

onların                ayaq sәslәrini eşidәcәk, sonra iki mәlәk onun yanına gәlib 

onu әylәşdirib soruşacaqlar: “Bu şәxs haqqında nә deyirsәn?” 

Mömin isә cavab verәcәk: “Şәhadәt edirәm ki, o, Allahın qulu vә 

Rәsuludur” vә onlar ona deyәcәklәr: “Cәhәnnәmdәki yerinә bax, 

Allah onu sәnin üçün cәnnәtdә bir yerlә әvәz etmişdir!” O, hәr 

ikisini dә görәcәk. Münafiqә gәlincә, ondan: “Sәn bu adam 

haqqında nә deyirsәn?” deyә soruşduqda, o: “Bilmirәm, mәn dә 

başqa insanlar nә deyirdisə mәndә onlar kimi demişәm” deyә 

cavab verәcәk. Sonra: “Sәn bilmirdin vә oxumurdun” deyәcәklər 

vә onu dәmir çәkiclәrlə vuracaqlar vә o elә bir fәryad qoparacaq 

ki, bu fəryadı insanlar vә cinlәrdən başqa, onun әtrafında olan 

hamı eşidәcәk.” 

Hәr iki “Sәhih”dә, İbn Abbasın (Allah onlardan razı olsun) söz- 

lәrindәn nәql olunan bir hәdis var ki, bir dәfә Peyğәmbәrin صلى الله عليه وسلم 

iki qәbrin yanından keçәrkәn belә dediyini rәvayәt edir: “Hәqiqәtәn, 

onlar әzaba düçar olurlar, amma böyük bir günaha görә deyil” 

vә sonra dedi: “Bәli, onlardan biri böhtan atırdı (qeybәt edirdi), 

digәri öz sidiyindәn qorunmurdu” vә bundan sonra Peyğәm- 

bәr صلى الله عليه وسلم tәzә bir xurma budağını ikiyә böldü, vә hәrәsini 

qәbirlәrin hәr birinin üzәrinә basdırdı vә dedi: “Bәlkә bu 

budaqlar quruyana qәdәr, bu qәbirdәkilәrin әzabları 

yüngüllәşdirilәr.” 

Hәmçinin, Peyğәmbәrin صلى الله عليه وسلم özünü qәbir әzabından 

qorumaq üçün dualarla Allaha üz tutduğu vә başqalarına da bunu 

әmr etdiyi bir çox hәdislәrin dәlil olduqları bildirilir. 

Qәbir әzabı iki cürdür: 

1. Elә әzablar vardır ki, insanlar davamlı olaraq onlara mәruz 

qalırlar, Allahu Təalə bu haqda buyurur: 

— Onları sәhәr vә axşamüstü oda salırlar. “Ğafir (Bağışlayan)” surәsi, 45-ci 

ayә. 

2. Digәr әzablar isә bir müddәt davam edirlәr, sonra bitirlər. Bu 

cür әzablara, günah etmiş müsәlmanların bәzilәri mәruz qalırlar, 

vә onların әzablarının şiddәti günahlarının şiddәtindәn, böyük- 

lüyündәn, çoxluğundan asılıdır. Sonra onların aqibәti yüngüllәşә 

bilәr, buna da sәbәb, onlar üçün edilәn dualar vә ya onlar üçün 

verilәn sәdәqәlәrin paylanması vә ya digәr oxşar әmәllәrin onlar 

üçün bu dünyada insanlar tәrәfindәn edilmәsi ola bilәr. 

Xata edәnlәrdәn, azmışların bәzilәri, insanların qәbirlәrdә әzab 

çәkәcәyini vә ya sәadәtә qovuşacağını inkar edirdilәr. Onların 

şübhәlәri, bununla bağlıdır ki, onlar heç vaxt  ölülәrin nәlәrsә 

haqqında sorğu sual olunacaqlarını, vә ya sәadәtdә olduqlarını vә ya 

әzab çәkәcәklәrini görmәyiblәr vә bunu tәcrübi olaraq (empirik) 

dәrk edә bilmәmәlәri ilә әlaqәdar idi. 

Buna aşağıdakı kimi cavab vermәk olar: 

1. Bu barәdә bizim bütün biliklәrimizin qaynağı Quran vә 

Sünnә olduğu üçün müsәlman bütün bu mәlumatları tanımalı vә 

tәsdiq etmәlidir, bu da qeybә inanan vә Peyğəmbәrin صلى الله عليه وسلم 

rәhbәrlik etdiyi, yönәltdiyi doğru yol ilә gedәn müsәlmanları, bütün 

digәr insanlardan fәrqləndirir. 

2. O biri dünyanın öz tәnzimlәmәlәri, qaydaları var, onlar 

haqqında bu dünyada bizә adi görünәn, tanış olan şeylәr ilә müha- 

kimә etmәk olmaz. Bu o demәkdir ki, biz mәrhumun başına gәlәn- 

lәri tam olaraq hiss edә bilmirik. Yalnız bunu zәnn etmәk olar ki, 

Allahın qüdrәti böyük olduğu üçün O, insanların o biri dünyada baş 

verәnlәri görmәlәrinә vә eşitmәlәrinә dözә bilmәyәcәklәrinә vә 

qorxudan bir-birlәrini dәfn etmәyәcәklәrinә görә, hәmçinin mömin- 

lәri başqalarından ayırmaq üçün bu cür hökm vermişdir. 

3. İnsan hәr şeyi dәrk etmәyә qadir deyil. Mәsәlәn, Cәbrail 

(әleyhissalam) Peyğәmbәrin صلى الله عليه وسلم hüzuruna enib onunla söhbәt 

etdikdә, onların yanında olanlardan heç biri onu görmürdü vә 

eşitmirdi. Bundan әlavә mәlumdur ki, mövcud olan hәr bir şey, hәr 

bir varlıq Allahı tәsbih etdir, lakin bunun necә baş verdiyini dәrk edә 

bilmәrik. 

4. Allahu Tәalә, bu dünyada buna bәnzәr şeylәr görmәyi bizim 

üçün icazəli etmişdir, insan yuxuda ikәn bәzәn xoş vә şәn, bәzәn 

isә bunun tam әksi olan yuxular görә bilәr, baxmayaraq ki, әslindә 

yatağında yuxuda gördüyü şeydәn uzaqdadır, vә hәmçinin onun 

gördüyü xәyalları, başqalarının qavrayışı üçün әlçatmazdır. 

Müasir ixtiralar haqqında da oxşar şeylәr söylәmәk olar. Mәsә- 

lәn, biz enerji verilәn, ötürülәn açıq naqillәrә toxunmayana qәdәr, 

elektrik naqillәrindә baş verәn proseslәri hiss edә bilmәrik, hәmçi- 

nin hәmin naqillәrә toxunan dәmir vә taxta әşyalar arasında da 

fәrq var. 

 

 

Qiyamәtdәn sonrakı hadisәlәr 

Qәbirlәrdәn çıxış 

İsrafil (әleyhissalam) sura üfürəcəyi zaman insanlar qәbirlәrindәn 

qalxacaqlar. Quranda bildirilib ki, o bunu üç dәfә edәcәk. 

1. İlk sur sәsindәn sonra hәr kәsi qorxu bürüyәcәk. İlk sur sәsi 

qurulmuş dünya nizamını pozacaq vә onu bәrbad vәziyyәtә salacaq. 

Uca Allah buyurur: 

— Sur üfürülәcәyi gün Allahın istәdiklәrindәn başqa, göy- 

lәrdә vә yerdә olanlar dәhşәtә düşәcәk vә hamısı Onun hüzuru- 

na baş әyәrәk gәlәcәkdir. “Nәml (Qarışqa)” surәsi, 87-ci ayә. 

2. Surun ikinci sәsindәn sonra dünyada nә varsa hәr şey ölә- 

cәk, mәhv olacaq. 

Uca Allah buyurur: 

— Sur üfürülәcәk vә Allahın istәdiyi kimsәlәrdәn başqa 

göylәrdә vә yerdә kim varsa, hamısı ölәcәkdir. “Zumәr (Zümrәlәr)” surәsi, 

68-ci ayә. 

3. Surun üçüncü sәsindәn sonra insanlar dirilib qәbirlәrdәn 

qalxacaqlar. 

Uca Allah buyurur: 

— Sonra bir daha ona üfürülәn kimi onlar qalxıb baxa- 

caqlar. “Zumәr (Zümrәlәr)” surәsi, 68-ci ayә. 

Hәşr 

İnsanların qәbirlәrindәn nә cür qalxacağı haqqında, Aişәnin (Allah 

ondan razı olsun) sözlәrindәn rәvayәt edilәn vә hәr iki “Sәhih”dә 

verilmiş bir hәdisdә bildirilir. Aişә dedi: “Mәn Rәsulullahın صلى الله عليه وسلم 

belә dediyini eşitdim: “Qiyamәt günü insanlar ayaqyalın, çılpaq vә 

xitan olunmamış (sünnәtsiz) toplanacaqlar.” 

Muslimin “Sәhih”indә әl-Miqdad bin әl-Әsvәdin (Allah ondan 

razı olsun) rәvayәt etdiyi bir hәdis vardır ki, Rәsulullahın صلى الله عليه وسلم belә 

dediyini rәvayәt edir: “Qiyamәt günü günәş insanlara yaxınlaşa- 

caq vә onlardan bir mil mәsafәdә olacaq, insanlar isә öz әmәllә- 

rinә görә öz tәrlәrinә qәrq olacaqlar.” 

Bu vәziyyәtdә, Peyğәmbәr صلى الله عليه وسلم insanlara şәfaәt edәcәk, halbuki, 

Adәm, Nuh, İbrahim, Musa vә İsa (әleyhissələm) bunu etmәkdәn 

imtina edәcәklәr, vә bu şәfaәt әn böyük şәfaәt vә tәrifә layiq bir 

yerә çevirilәcәk. 
 

Ayaqda durma vә hesab 

Ayaqda durma, yәni bütün insanların, Uca vә Әzәmәtli Allah qarşı- 

sında dayanması nәzәrdә tutulur. 

Uca Allah buyurur: 

— Onlar Rәbbinin hüzuruna çıxarılacaqlar (vә onlara belә 

deyilәcәk): “Sizi ilk dәfә yaratdığımız kimi hüzurumuza gәldi- 

niz. Ancaq siz, sizin üçün (belә bir) vәdәlәşmә yeri yaratmaya- 

cağımızı iddia etmişdiniz!” “Kәhf (Mağara)” surәsi, 48-ci ayә. 

Uca Allah hәmçinin buyurur: 

— O gün siz mәhşәrә gәtirilәcәksiniz vә heç bir sirriniz 

gizlәdilmәyәcәkdir. “Hәqqa (Haqq olan)” surәsi, 52-ci ayә. 

 

 

Hesab  
 

Uca vә Әzәmәtli Allah, insanlara yaxşı vә pis әmәllәri haqqında 

xәbәr verәcәk vә unutduqları şeylәr haqqında xatırlada- caq. 

Uca Allah buyurur: 

— O gün Allah onların hamısını dirildәcәk vә etdiklәri 

әmәllәri özlәrinә xәbәr verәcәkdir. Allah onları (etdiklәri әmәl- 

lәri bir-bir) saymışdır, onlar isә onu unutmuşlar. Allah hәr şeyә 

şahiddir. “Mucadilә (Mübahisә edәn qadın)” surәsi, 6-cı ayә. 

Uca Allah hәmçinin buyurur: 

— Şübhәsiz ki, onların dönüşü Bizәdir. Sonra onları sorğu- 

suala çәkmәk dә Bizә mәxsusdur. “Ğaşiyә (Bürüyәn)” surәsi, 25-26-cı ayәlәr. 

Uca Allah hәmçinin buyurur: 

— Ona görә dә Allahın Öz peyğәmbәrlәrinә verdiyi vәdә 

xilaf çıxacağını sanma! Şübhәsiz ki, Allah qüdrәtlidir, intiqam 

alandır. O gün yer başqa bir yerlә, göylәr dә (başqa göylәrlә) 

әvәz olunacaqdır. Onlar tәk vә hәr şeyә qalib olan Allahın hü- 

zurunda duracaqlar. O gün günahkarların zәncirlәndiyini gö- 

rәrsәn. Onların köynәklәri qәtrandandır. Üzlәrini dә alov bürü- 

yәr. Allah hәr kәsә qazandığının әvәzini versin deyә (belә 

edәcәkdir). Şübhәsiz ki, Allah sürәtli haqq-hesab çәkәndir. 

“İbrahim” surәsi, 47-51-ci ayәlәr. 

Eyni zamanda, vәrәqlәr, sәhifәlәr açılacaq vә hamıdan hәr şey 

soruşulacaq, — hәm peyğәmbәrlәrdәn, hәm dә onların icmaların- 

dan, ümmәtlәrindәn soruşulacaq. 

Uca Allah buyurur: 

— Şübhәsiz ki, peyğәmbәr göndәrilәnlәri dә, peyğәmbәr- 

lәri dә mütlәq sorğu-sual edәcәyik. “Әraf (Sәdd)” surәsi, 6-cı ayә. 

Ancaq insanlara verilәn suallar vә hesablaşmaları fәrqli olacaq. 

Müsәlmanlara gәlincә, onların günahları onlara tәqdim olunacaq, 

onlar qәbul edәcәklәr vә onların günahları örtülәcәk, silinәcәk. Hәr 

iki “Sәhih”dә Aişәnin (Allah ondan razı olsun) sözlәrindәn rәvayәt 

olunan bir hәdis vardır ki, o demişdir: “Bir dәfә Allah Rәsulu صلى الله عليه وسلم 

buyurub: “Ciddi haqq-hesab tәlәb olunacaq şәxs әzaba düçar ola- 

caq.” Mәn soruşdum: “Mәgәr Uca Allah buyurmur ki: “o, yüngül 

sorğu-suala tutulacaq?” “İnşiqaq (Yarılma)” surәsi, 8-ci ayә — Allah Rәsulu صلى الله عليه وسلم 

ona cavab verdi: “Haqq-hesab bu cür olacaq!” 

Hәr iki “Sәhih”dә İbn Ömәrin (radıyallahu anhu) rәvayәt etdiyi 

bir hәdis var ki, o, Peyğәmbәrin صلى الله عليه وسلم belә dediyini rәvayәt edir: “Qi- 

yamәt günü mömin Rәbbinә o qәdәr yaxınlaşacaq ki, Onun hi- 

mayәsi altında olacaq vә günahlarını etiraf edәcәk. Allah ondan 

soruşacaq: “Sәn etiraf edirsәnmi bunu? O cavab verәcәk: “Bәli, 

ya Rәbb, mәn bunu etiraf edirәm!” Sonra O deyәcәk: “Hәqiqәtәn, 

Mәn sәni dünya hәyatında örtdüm vә bu gün dә sәni bağışla- 

dım!”, sonra da onun yaxşı әmәllәrinin dәftәri ona verilәcәk. 

Kafirlәrә vә münafiqlәrә gәlincә, hamının gözü qarşısında 

onlara deyilәcək ki: “Bunlar öz Rәbbinә iftira atanlardır!” 

Möminlәr arasında elәlәri dә olacaq ki, cәnnәtә haqq-hesabsız 

vә әzabsız daxil olacaqlar, mәsәlәn hәr iki “Sәhih”dә İbn Abbasın 

(Allah ondan razı olsun) sözlәrindәn nәql olunan hәdisdә adı çә- 

kilәn yetmiş min nәfәr. 

Kafirlәrә gәldikdә isә, onların hesabları, yaxşı vә pis әmәllәri 

ölçülәn kәslәrlә eyni olmayacaqdır, çünki onların yaxşı әmәllәri ol- 

mayacaq. 

Uca Allah buyurur: 

— Biz onların etdiyi hәr bir (yaxşı) әmәlә nәzәr salar vә 

onu sәpәlәnmiş zәrrәlәrә çevirәrik (puç edәrik). “Furqan (Haqqı batildәn 

ayıran)” surәsi, 23-cü ayә. 

Kafirlәrin haqq-hesabı belә olacaq ki, pis әmәllәri onlara tәqdim 

olunacaq vә mәzәmmәt edilәcәk. 

 

Tәrәzi 

Burda nәzәrdә tutulan, Qiyamәt günü Allahın bәndәlәrinin әmәllә- 

rini ölçmәk, onları bir-birindәn ayırmaq vә sayını müәyyәn etmәk 

üçün qoyulacaq tәrәzidir. Tәrәzidә ölçmә, haqq-hesabdan sonra 

aparılacaq, çünki haqq-hesab, görülәn işlәri müәyyәn etmәk üçün 

lazımdır, amma tәrәzi — insanın öz әmәlinin nә dәyәrindә olduğu- 

nu görmәsi üçündür, buna uyğun olaraq da әvәzini alacaq. 

İstәr Quranda, istәrsә dә Sünnәdә bu tәrәzinin dәqiq, әdalәtli, 

olmasına dәlalәt edәn çoxlu işarәlәr vardır. 

Mәsәlәn, Uca Allah buyurur: 

— Biz qiyamәt günü әdalәt tәrәzilәri ilә haqq-hesab çәkә- 

cәyik. Heç kimә hәr hansı bir şeydә әdalәtsizlik edilmәyәcәk- 

dir. Görülmüş iş bir xardal dәnәsi mislindә olsa belә, onu gәti- 

rib tәrәziyә qoyacağıq. Biz haqqı araşdırmağa bәs edәrik. “Әnbiya 

(Peyğәmbәrlәr)” surәsi, 47 ayә. 

Uca Allah hәmçinin buyurur: 

— O gün kimin tәrәzilәri ağır gәlәrsә, xoşbәxt güzәran 

sürәcәk. Kimin tәrәzilәri yüngül gәlәrsә, mәskәni Hәviyә ola- 

caqdır. “Qariә (Qorxuya salan) “ surәsi, 6-9-cu ayәlәr. 

Әl-Buxarinin “Sәhih”indә, Әbu-Hüreyradan (Allah ondan razı 

olsun) rәvayәt edilir ki, Peyğəmbәr صلى الله عليه وسلم belә demişdir: “Dilә 

yüngül, çәkidә ağır gәlәn vә әr-Rahmәnә (Allaha) sevimli olan iki 

kәlmә vardır vә onlar bunlardırlar: Allahı әn kamil sifәtlәri ilә 

tәriflәyәrәk Onu bütün nöqsanlardan uzaq tuturam. Әzәmәtli 

Allah pak vә nöqsansızdır. (Subhәәnәllaahi va bihәmdihi, 

subhәәnәl- laahi-l-aziim).” 

 

Әmәllәrin qeydlәri ilә sәhifәlәr 

Haqq-hesab tamamlandıqdan sonra, hәr kәs öz әmәllәrinin dәftәrini 

götürәcәk vә orada yazılanları oxuyacaq. İnsanlar arasında bu dәf- 

tәri, bәzilәri sağ әli ilә, digәrlәri isә sol әli ilә arxa tәrәfdәn götürә- 

cәklәr. 

Uca Allah buyurur: 

— Kitabı sağ tәrәfindәn verilәn belә deyәcәkdir: “Alın ki- 

tabımı oxuyun! Mәn әmәllәrimin haqq-hesabı ilә qarşılaşacağı- 

mı dәqiq bilirdim”. Buna görә dә o, razı qalacağı bir hәyat için- 

dә, Uca bir cәnnәtdә olacaqdır. Onun meyvәlәri (dәrilmәsi asan 

olsun deyә) yaxın olacaqdır. (Onlara belә deyilәcәkdir:) “Keçmiş 

günlәrdә etdiyiniz (yaxşı) әmәllәrinizә görә nuşcanlıqla yeyin-i- 

çin!” Kitabı sol tәrәfindәn verilәn isә belә deyәcәkdir: “Kaş 

mәnә kitabım verilmәyәydi. Әmәllәrimin haqq-hesabını heç bil- 

mәmiş olaydım. Kaş ölümlә hәr şey bitmiş olaydı. Mal-mülküm 

mәnә heç bir fayda vermәdi. Sәltәnәtim dә yox olub getdi. “Haqqә 

(Haqq olan)” surәsi, 19-29-cu ayәlәr. 
 

Körpü (әs-Sirat) 

Bu, Cәhәnnәm üzәrindә uzanan körpünün adıdır ki, oradan hәm 

birincilәr hәm dә sonuncular keçәcәk, onu keçәn (aşan) oddan xilas 

olacaq. İnsanlar yalnız haqq hesab yerindәn ayrıldıqdan sonra ora- 

dan keçәcәklәr. Möminlәr onu keçib cәhәnnәmdәn qurtula bilәcәk- 

lәr, lakin cәhәnnәmә düçar olanlar isә bu körpüdәn yıxılıb düşәcәk- 

lәr. 

Uca Allah buyurur: 

— İçinizdәn ora girmәyәcәk heç kim yoxdur. Bu, Rәbbinin 

qәti hökmüdür. Sonra Biz müttәqilәri xilas edәcәk, zalımları isә 

diz çökmüş vәziyyәtdә orada saxlayacağıq. “Mәryәm” surәsi, 71-72-ci ayәlәr. 

Hәr iki “Sәhih”dә Әbu Hüreyrәnin (Allah ondan razı olsun) 

rәvayәt etdiyi bir hәdis vardır ki, o belә demişdir: “Bir dәfә insanlar 

Peyğəmbәrdәn صلى الله عليه وسلم soruşdular: “Ey Allahın Rәsulu صلى الله عليه وسلم, Qiyamәt 

günü Rәbbimizi görәcәyikmi?” Vә bu hәdisdә Peyğәmbәrin صلى الله عليه وسلم bu 

sözlәri nәql olunur: “Cәhәnnәmin üzәrindә bir körpü qurulacaq ki, 

ümmәtimlә birlikdә onun üstündәn birinci Mәn keçәcәyәm. O gün 

elçilәrdәn başqa heç kәs danışa bilməyəcək, elçilәr isә fәryad edә- 

cәklәr: “Allahım! Xilas et, xilas et!” Cәhәnnәmdә isə sadan 

(dadı şirin tikanlı bir bitki) tikanlarına bənzər qarmaqlar 

vardır.” 

Muslimin “Sәhih”indә Әbu Sәid әl-Xudrinin (Allah ondan razı 

olsun) sözlәrindәn rәvayәt olunan bir hәdis vardır ki, Rәsululla- 

hın صلى الله عليه وسلم belә dediyini rәvayәt edir: “Sonra Cәhәnnәmin üzәrindәn 

bir körpü qurulacaq, şәfaәtә icazә verilәcәk vә onlar (Peyğəmbәr- 

lәr) deyәcәklәr: “Allahım, xilas et!” Camaat soruşdu: “Ya Rәsulal- 

lah, bu körpü nәdir?” Cavab verdi: “Onun üzәrindә sadan bitkisi- 

nin tikanları kimi qarmaqlar vә tikanlar olacaq. Möminlәrdәn 

bәzilәri onu bir baxış, göz qırpımı sürәti ilә, bәzilәri şimşәk 

kimi, bәzilәri külәk kimi, dördüncülәri isә quşlar kimi, bәzilәri 

dә qaçan atlar kimi keçәcәklәr vә müsәlmanlar nicat tapacaq, bu 

qarmaqların dәydiyi kәs isә düşәcәk cәhәnnәm alovuna.” 

 

Körpü 

Möminlәr Siratdan keçib oddan xilas olduqdan sonra, lakin Cәnnәtә 

girmәzdәn әvvәl Cәnnәtlә Cәhәnnәm arasında atılan başqa bir kör- 

pünün üstündә dayandırılacaqlar. Bu ona görә edilәcәk ki, incidil- 

miş insanlar, dünyada onları incidәn insanlara etdiklәri әziyyәtlә- 

rin eynisi ilә әvәzini ödәsinlәr deyә vә onlar bir-birlәri ilә 

hesablaşdıqlarından sonra Cәnnәtә daxil olsunlar. 



100  

Әbu Sәid әl-Xudri (Allah ondan razı olsun) rәvayәt edir ki, Rә- 

sulullah صلى الله عليه وسلم buyurur: “Möminlәr Cәhәnnәmdәn qurtulub 

Cәnnәtlә Cәhәnnәm arasında körpüdә bir müddәt hәbs edilirlәr. 

Bu yerdә aralarında dünyada olan keçmiş haqsızlıqlar qisas 

edilir. Belәcә günahlardan tәmizlәnib paklandıqdan sonra 

Cәnnәtә girmәlәrinә izin verilir. Nәfsim әlindә olan Allaha and 

olsun ki, onlardan hәr biri Cәnnәtdәki evini, dünyadakı evindәn 

daha yaxşı bilir.” Bu hәdisi Buxari nәql etmişdir. 

Bu körpü ilә bağlı şәrhçilәr arasında müәyyәn fikir ayrılıqları 

var. Belәki, bәzilәri bunu Siratın tamamlanması, sonu olduğu de- 

mişlәr, başqa sözlә desәk, onun Cәnnәtә bitişik hissәsinin tamam- 

lanması olduğunu iddia edirdilәr, bәzilәri isә bunun başqa bir körpü 

olduğunu iddia edirdilәr. 
 

Su hovuzu 

Söhbәt Peyğәmbәrin صلى الله عليه وسلم su hovuzundan gedir. 

Buxari vә Muslimin “Sәhih”lәrindә Abdullah ibn Amr ibn әl- Asın 

(Allah ondan razı olsun) sözlәrindәn rәvayәt edilәn bir hәdis vardır 
ki, Peyğәmbәrin صلى الله عليه وسلم belә dediyini rәvayәt edir: “Mәnim su 

hovuzumun әtrafında dolaşmaq üçün bir aylıq (gedilәn) yol la- 

zımdır, onun bucaqları bir-birinә bәrabәrdir, suyu süddәn ağ- 

dır, әtri müşk әtirindәn daha xoşdur vә әtrafında dayanan qә- 

dәhlәr (saylarına görә) sәma ulduzları kimidirlәr vә onun 

suyundan içәn hәr kәs, bir daha әbәdiyyәn susamayacaq.” 

Hәr iki “Sәhih”dә, elәcә dә digәr “hәdis toplularında” olduğu 

kimi, bu su hovuzu haqqında zikr edilәn bir çox başqa hәdislәr dә 

vardır. 
 

Cәnnәt vә Cәhәnnәm 

Cәnnәt vә Cәhәnnәm insanların mәskunlaşacağı vә Uca Allahın 

qulları üçün әmәllәrinin qarşılığı olaraq hazırladığı iki mәskәndir. 

Allaha yaxın olan, hәmçinin Allaha vә Elçisinә hәmçinin Elçisi 

ilә birlikdә insanlara gәlәnә iman edәn, Allaha vә Elçisinә itaәt 

edәn, yalnız Allaha ixlasla ibadәt edәn vә Onun әmrinә tabe olan 

müttәqi möminlәrin sәadәt vә sәxavәt mәskәni Cәnnәt adlandırılır. 

Uca Allah buyurur: 

— Şübhәsiz ki, iman gәtirib yaxşı әmәllәr edәnlәr yaradı- 

lanların әn xeyirlilәridir. Rәbbi yanında onların mükafatı (ağac- 

ları) altından çaylar axan vә әbәdi qalacaqları Әdn cәnnәtlәri- 

dir. Allah onlardan razı olmuş, onlar da Allahdan razı qalmışlar. 

Bu (mükafatlar), Rәbbindәn qorxanlara mәxsusdur. “Beyyinә (Açıq-aydın 

dәlil)” surәsi, 7-8-ci ayәlәr. 

Uca Allah hәmçinin buyurur: 

— Rәbbiniz tәrәfindәn bağışlanmağa vә müttәqilәr üçün 

hazırlanmış, genişliyi göylәr vә yer qәdәr olan Cәnnәtә tәlәsin. 

“Ali İmran (İmranın ailәsi)” surәsi, 133-cü ayә. 

Cәnnәtdә, saleh insanları, bu dünyada heç kimin görmәdiyi, 

heç kimin eşitmәdiyi vә tәxmin etmәdiyi bir çox lәzzәtlәr gözlәyir. 

Uca Allah hәmçinin buyurur: 

— Etdiklәri әmәllәrin mükafatı kimi onlar üçün gözlәrinә 

sevinc gәtirәcәk nәlәr saxlandığını heç kәs bilmir. “Sәcdә (Sәcdә)” 

surәsi, 17-ci ayә. 

Cәnnәtә daxil olanlar üçün әn böyük hәzz, Rәbblәrini öz gözlәri 

ilә görmәk olacaq. 

Uca Allah bu haqda buyurur: 

— O gün neçә-neçә üzlәr nurlanacaq, vә öz Rәbbinә baxa- 

caqdır. “Qiyәmә (Qiyamәt)” surәsi, 22-23-cü ayәlәr. 

Bu haqda hәmçinin bir çox hәdislәrdә bildirilib. 

Cәhәnnәmә gәlincә, Allaha iman gәtirmәyәn vә peyğәmbәrlә- 

rinә itaәt etmәyәn kafirlәrdәn olan, Onun düşmәnlәri üçün hazırla- 

dığı әzab vә rüsvayçılıq yurdudur. 

Uca Allah buyurur: 

— Kafirlәr üçün hazırlanmış Oddan çәkinin. “Ali Imran (İmranın 

ailәsi)” surәsi, 131-ci ayә. 

Cәhәnnәmdә günahkarlar müxtәlif cәza vә әzablara mәruz qa- 

lırlar. 

Uca Allahın buyurur: 

— Biz zalımlar üçün elә bir Od hazırlamışıq ki, onun di- 

varları onları әhatә edәcәkdir. Onlar kömәk dilәdikdә әridilmiş 

metal kimi üzlәrini qovuran bir su ilә kömәk edilәcәkdir. Nә pis 

içkidir! Nә pis mәskәndir! “Kәhf (Mağara)” surәsi, 29-cu ayә. 

Quranın bir çox ayәlәrindә vә hәdislәrdә cәnnәt vә cәhәnnәmin 

tәsvirlәri verilmiş, onların yaradıldığına vә hazırda mövcud olduğu- 

na işarәlәr edilmiş, cәnnәtә vә ya cәhәnnәmә daxil olanlar üçün 

әbәdi sәadәt vә ya ağrılı әzabdan bәhs edilmişdir. 

Cәnnәt vә Cәhәnnәm әbәdi mövcud olacaq vә heç vaxt yox ol- 

mayacaqlar. Uca Allah cәnnәt haqqında belә buyurur: 

— …meyvәlәri vә kölgәlәri daimidir. “Rad (Göy gurultusu)” surәsi, 35-ci ayә. 

Uca Allah hәmçinin buyurur: 

— Bu, әlbәttә, Bizim verdiyimiz ruzidir. O, bitmәz- 

tükәnmәzdir. “Sad” surәsi, 54-cü ayә. 

Uca Allah hәmçinin buyurur: 

— …vә әbәdi qalacaqları Әdn cәnnәtlәridir. “Beyyinә” surәsi, 8-ci ayә. 

— Onlar dünyadakı ölümdәn sonra orada heç bir ölümü 

dadmayacaqlar. “Duxan (Tüstü)” surәsi, 56-cı ayә. 

Uca Allah hәmçinin buyurur: 

— Onlar orada әsla yorğunluq hiss etmәz vә oradan çıxa- 

rılmazlar. “Hicr” surәsi, 48-ci ayә. 

Uca Allah Cәhәnnәm barәdә buyurur: 

— (Kafirlәr) Oddan çıxmaq istәrlәr, lakin onlar oradan 

çıxan deyillәr. Onları әbәdi bir әzab gözlәyir. “Maidә (Süfrә)” surәsi, 37-ci ayә. 

Uca Allah hәmçinin buyurur: 

— …Orada nә öldürülmәzlәr ki, ölüb canları qurtarsın, nә 

dә bu odun әzabı (onlar üçün) yüngüllәşdirilәr… “Fatir (Yaradan)” surәsi, 

36- cı ayә. 

Uca Allah hәmçinin buyurur: 

— …içәrisindә әbәdi qalacaqları Cәhәnnәm… “Nisa” surәsi, 169-cu 

ayә. 

Şәfaәt 

Cәnnәtin qapılarının açılmasını istәyәnlәrdәn әn birinci insan, Pey- 

ğәmbәrimiz Muhәmmәd صلى الله عليه وسلم olacaq vә oraya birinci daxil olanlar 

onun ümmәtinin nümayәndәlәri olacaq. 

Yalnız Peyğәmbәrimiz صلى الله عليه وسلم möminlәrin Cәnnәtә daxil olması 

üçün Allahdan şәfaәtçilik edәcәk. Aqibәtlәrinin qәrarını gözlәyәnlә- 

ri mühakimә etmәsi üçün, hәmçinin әmisi Әbu Talibin әzabını 

yüngüllәşdirmәsi üçün, Peyğәmbәrimiz صلى الله عليه وسلم Allahdan әn böyük dua 

ilә şәfaәtçilik dilәyәcәk, vә bu yalnız Peyğәmbәrimizә صلى الله عليه وسلم icazәli ola- 

caq. 

Digәr şәfaәtçilәrә gәlincә isә, başqa peyğәmbәrlәr dә, mәlәklәr 

dә vә möminlәr dә Uca Allahdan şәfaәt dilәyәcәklәr. Bu şәfaәtlәr 

arasında aşağıdakıları qeyd etmәk olar: 

1. Cәzaya layiq olan, günahkar tövhid әhlinin, cәhәnnәmә düş- 

mәmәsi üçün şәfaәt. 

2. Artıq Cәhәnnәmә düşәn günahkarların (tövhid әhlindәn 

olan) oradan çıxarılması üçün şәfaәt. 

3. Cәnnәtә daxil olanlardan bәzilәrinin daha yüksәk mәqama 

yüksәlmәsi üçün şәfaәt. 

Bu cür şәfaәtlәrin müvәffәqiyyәti iki sәbәblә müәyyәn edilәcәk: 

1. Uca Allahın izni ilә, çünki Allah Tәala buyurmuşdur: 

— İzni olmadan Onun yanında kim şәfaәt edә bilәr?! 

“Bәqәrә (İnәk)” surәsi, 255-ci ayә. 

2. Başqalarının şәfaәt edәcәyi bir şәxs barәsindә Allahın lütfü. 

Uca Allah buyurur: 

— Onlar Allahın razı qaldığı kimsәlәrdәn başqasına şә- faәt 

etmәzlәr. “Әnbiya (Peyğəmbәrlәr)” surәsi, 28-ci ayә. 

O biri dünyada baş verәnlәr haqqında, mәhz — insanın ölümü 

ilә Qiyamәt gününә qәdәr olan müddәtә, vә Qiyamәt günü, hәmçi- 

nin Cәnnәtdә vә Cәhәnnәmdә baş verәnlәr barәsindә, yalnız Quran 

vә Sünnәdәn gәlәnlәri bilirik vә bunlara inanırıq, necә görünәcәk- 

lәri, necә olacaqları ilә bağlı bütün dәrinliklәri bilmәmәyimizә bax- 

mayaraq. 

QӘZA VӘ QӘDӘRİN
 HӘM XEYİRİNӘ, HƏM 

DӘ ŞӘRİNӘ İMAN 

 
 
 

 

 

 

 

Alın yazısı (qәdәr), Allahın hәr bir varlıq üçün tәyin etdiyi bir şey- 

dir. İstәr Quranda, istәrsә dә Sünnәdә tәqdirin (qәdәrin), varlığına 

vә ona mütlәq şәkildә iman gәtirilmәsinin vacib olması haqqda 

çoxlu işarәlәr vardır. Mәsәlәn, Uca Allah buyurmuşdur: 

— Şübhәsiz ki, Biz hәr şeyi müәyyәn bir ölçüdә yaratdıq. 

“Qamәr (Ay)” surәsi, 49-cu ayә. 

Uca Allah hәmçinin buyurmuşdur: 

— Allahın hökmü belә tәqdir edilmişdir. “Әhzab (Dәstәlәr)” surәsi, 38-ci 

ayә. 

Uca Allah hәmçinin buyurur: 

— Allahın izni olmadıqca heç bir müsibәt üz vermәz. Kim 

Allaha iman gәtirәrsә, Allah onun qәlbini doğru yola yönәldәr. 

“Tәğabun (Qarışıqlı aldanma)” surәsi, 11-ci ayә. 

“Sәhih-Muslim”dә rәvayәt olunur ki, bir dәfә Abdullah ibn 

Ömәr ibn әl-Xәttaba (Allah ondan razı olsun) Quran oxuyan, elmә 

can atan, amma hadisәlәrin tәqdirini (Allah tәrәfindәn yazılmasını) 

inkar edәn bir qrup insan haqqında danışdılar, O isә xәbәr verәn 

şәxsә bu haqda dedi: “Onlarla görüşәn zaman onlara de ki, mәnim 

onlara heç bir aidiyyәtim yoxdur, onların da mәnә aidiyyәti yoxdur vә 

de ki, Abdullah ibn Ömәr and içir ki, әgәr onlardan hәr hansı biri 

tәqdirә (alın yazısına) iman gәtirmәyincә, onların yaxşı әmәllәri, hәt- 

ta Uhud dağının ağırlığı qәdәr qızıl xәrclәsәlәr belә, Allah onların 

әmәllәrinin heç birini qәbul etmәz” Abdullah ibn Ömәr bunları de- 

dikdәn sonra, bu adama Cәbrail haqqında, Allah Rәsulundan صلى الله عليه وسلم 

eşidәn atasının sözlәrindәn başqa bir hәdisi danışdı. 

Muslimin “Sәhih”indә Taus ibn Kaysanın sözlәrindәn nәql olu- 

nan bir hәdis vardır ki, o demişdir: “Mәn Rәsulullahın صلى الله عليه وسلم 

sәhabәlәrindәn hәyatda qalan adamlar tapdım ki, onlar: “Hәr şey 

әvvәlcәdәn müәyyәn edilmişdir” deyirdilәr.” 

Taus, hәmçinin Abdullah ibn Ömәrin (Allah ondan razı olsun) 

belә dediyini eşitdiyini söylәmişdi: “Allahın Elçisi صلى الله عليه وسلم buyurub ki: 

“Hәr şey qabaqcadan müәyyәn edilmişdir, o cümlәdәn fәallıq 

(çalışqanlıq) vә acizlik (gücünün çatmaması) vә yaxudda aciz- 

lik vә fәallıq.” 

Muslimin “Sәhih”indә Әbu Hüreyrәnin (Allah ondan razı ol- 

sun) sözlәrindәn rәvayәt olunan bir hәdis var ki, Rәsulullahın 

 belә dediyini rәvayәt edir: “Güclü mömin zәif mömindәn صلى الله عليه وسلم

Allah yanında daha yaxşıdır vә Onun yanında daha sevimlidir, 

hәtta hәr ikisindә dә xeyir olsa belә. Sәnә fayda verәcәk şey üçün 

sәy göstәr, Allahdan kömәk dilә vә tәslim olma, әgәr başına bir 

iş gәlsә, demә ki: “Әgәr mәn filan-filan etsәydim!”, әksinә de: 

“Bu, Allah tәrәfindәn müәyyәn edilmişdir vә O, istәdiyini  

etmişdir” — çünki bu “әgәr”lәr şeytana yol açır!” 

Qәdәrә imanın tәrkib hissәlәri 

Birincisi: Allahın elminin tamamilә hәr şeyi әhatә etdiyinә iman 

etmәk, vә Uca Allahın bütün insanlar haqqında onları yaratmamış- 

dan әvvәl bildiyinә iman etmәk, hәmçinin onların bütün әmәllәrini, 

taleyini, hәr birinin ömrünün nә qәdәr olacağını, yaxşı әmәllәrini, 

günahlarını vә sair şeylәri, Allahın әvvәlcәdәn bildiyinә inanmaq, 

iman etmәk. 

İkincisi: Allahın bütün bunları Lövhi-mәhfuzda yazdığına 

inanmaq, iman etmәk. 

Bu iki tәrkib hissәsinә Uca Allahın kәlamı dәlalәt edir, O buyu- 

rur: 

— Bilmirsәnmi ki, Allah göydә vә yerdә olanların hamısı- 

nı bilir? Hәqiqәtәn, bu, bir kitabda (lövhi-mәhfuzda) mövcud- 

dur. Әlbәttә, bu, Allah üçün çox asandır. “Hәcc” surәsi, 70-ci ayә. 

Muslimin “Sәhih”indә Abdullah ibn Amr ibn әl-Asın (Allah on- 

lardan razı olsun) sözlәrindәn rәvayәt olunan bir hәdis var ki, o 

demişdir: «Mәn Rәsulullahın صلى الله عليه وسلم belә dediyini eşitdim: “Allah 

Tәala göylәri vә yeri yaratmamışdan әlli min il әvvәl bütün 

yaradılmışların taleyini yazmışdır. O zaman onun әrşi suyun 

üzәrindә idi.”» 

Bu müqәddәrat (alın yazısı), Uca Allahın biliyi ilә tamamilә hә- 

yata keçir, vә bu hәm ümumi hәr şeyә, hәm dә xüsusi olaraq müәy- 

yәn şeylәrә şamil olunur. Birincisinә gәlincә, bu, Lövhi-mәhfuzda 

qeyd olunan bütün yaradılmışların aqibәtinin ümumi tәyin olunma- 

sıdır. İkincisi isә xüsusilәrә, fәrdlәrә aiddir vә üç zaman dövrü ilә 

әlaqәdardır: 

 
1. Bütün hәyatın әvvәlcәdәn tәyin edilmәsi, yazılması. 

Hәr iki “Sәhih”dә Abdullah ibn Mәsuddan (radıyallahu anhu) 

rәvayәt olunan hәdisdә Rәsulullah صلى الله عليه وسلم buyurur: “Sizin hәr 

biriniz, ana bәtnindә qırx gün damcı şәklindә, sonrakı qırx gün 
laxta şәklindә vә o qәdәr dә әt parçası şәklindә formalaşırsınız, 
(әmәlә gәlirsiniz), vә sonra Uca Allah bir mәlәk göndәrir vә әmr 
edir ki, ona ruh üfürsün vә ona dörd şeyi yazsın: aqibәtini, 
ömrünün müddәtini, әmәllәrini, hәmçinin onun xoşbәxt vә ya 
bәdbәxt olacağını.” 

 

2. Gәlәn bir il әrzindә baş verәcәklәrin әvvәlcәdәn tәyin 

edilmәsi, yazılması. 

Qәdr gecәsindә, gәlәcək bir il әrzindә baş verәcәk hәr şey әvvәl- 

cәdәn tәyin olunur, yazılır. 

Uca Allah buyurur: 

— Hәr bir hikmәtli iş o gecәdә ayırd edilir… “Duxan (Tüstü)” surәsi, 4-

cü ayә. 

 

3. Gün әrzindә baş verәcәk hadisәlәrin tәqdiri (yazılması) 

vә hәyat, ölüm, ucalıq, zillәt vә sair şeylәr ilә әlaqәdardır. 

Uca Allah buyurur: 

— …O hәr gün (hәr an) bir işdәdir. “Rahmәn (Mәrhәmәtli)” surәsi, 29-cu ayә. 

 
Üçüncüsü: Allahın iradәsinin, istәyinin hәr zaman, yerinә 

yetәcәyinә, baş verәcәyinә iman etmәk, Onun qüdrәtinin hәddi- 

hüdudunun olmadığına, vә yalnız Allahın istәdiyinin olacağına, 

istәmәdiyinin isә olmayacağına iman etmәk, hәm göydә, hәm dә 

yerdә hәr şeyin ancaq Allahın iradәsi, izni ilә edildiyinә vә ya edil- 

mәdiyinә iman etmәk, Onun hökmranlığında Onun iradәsinin әk- 

sinә heç bir şeyin olmadığına vә Onun hәr şeyә qadir olduğuna 

iman etmәk. 

 Uca Allah buyurur: 

— Rәbbin istәdiyini yaradır vә istәdiyini dә peyğәmbәr 

seçir. Onların isә seçmәyә haqqı yoxdur. Allah pakdır, müqәd- 

dәsdir vә onların qoşduqları şәriklәrdәn ucadır. “Qasas (Әhvalat)” surәsi, 

68- ci ayә. 

 

Uca Allah hәmçinin buyurur: 

— Hәqiqәtәn, Rәbbin istәdiyini edәndir. “Hud” surәsi, 107-ci ayә. 

Uca Allah hәmçinin buyurur: 

— Şübhәsiz ki, Allah hәr şeyә qadirdir. “Bәqәrә (Inәk)”surәsi, 20-ci ayә. 

 
Bu halda Allahın iradәsi, istәyi iki növ olur: 

1. Sevgi vә lütf ilә әlaqәsi olmayan, ümumi varlıqlar vә tәqdir 

(alın yazısı) ilә bağlı iradә, istәk. Bu barәdә Uca Allah belә buyurur: 

— Allah kimi doğru yola yönәltmәk istәsә, onun köksünü 

İslam üçün açar, kimi azdırmaq istәsә, onun köksünü, sanki o, 

göyә çıxırmış kimi daraldar vә sıxıntılı edәr. Allah iman gәtir- 

mәyәnlәri belәcә cәzalandırar. “Әnam (Mal-qara)” surәsi, 125-cu ayә. 

2. Din vә dini qanunlar ilә әlaqәsi olan iradә, istәk. Bu cür iradә, 

istәk, özünә sevgi vә lütf daxil edir. Buna Uca Allahın bu sözlәri işarә 

edirlәr: 

— Allah sizin üçün çәtinlik deyil, asanlıq istәyir… “Bәqәrә (Inәk)” 

surәsi, 185-ci ayә. 

Bu o demәkdir ki, әgәr itaәtin tәzahürü ilә bağlı bir şey varsa, 

demәli Allah bunu, yuxarıda göstәrilәn birinci halda istәmiş, başqa 

sözlә desәk, tәyin etmişdir (yazmış) vә istәmişdir, hәmçinin dә 

bunu ikinci halda da istәmişdir. Vә bu da o demәkdir ki, O bunu 

sevir vә bu da Ona xoşdur. Әgәr itaәtsizliklә bağlı bir şey olarsa, bu 

sözün birinci mәnasında Allahu Təalənın bunu istәdiyini bildirir, 

ikinci mәnada isә bu cür әmәllәr Onun nifrәtinә vә etirazına sәbәb 

olur. 

Dördüncüsü: Allahu Tәalәnın Xaliq-Yaradan olduğuna iman et- 

mәk, başqa bütün varlıqların Onun tәrәfindәn yaradıldığına iman 

etmәk, vә o cümlәdәn yaradılmışların bütün hәrәkәtlәrinin olması- 

nın vә ya hәrәkәtlәrinin olmamasının Onun tәrәfindәn yaradıldığı- 

na iman etmәk, vә bunların nә başqa bir Yaradanı nәdә başqa bir 

Rәbbi olmadığına iman etmәk. 

Uca Allah buyurur: 

— Allah hәr şeyin Xaliqidir. O, hәr şeyi Qoruyandır. “Zumәr 

(Zümrәlәr)” surәsi, 62-ci ayә. 

Uca Allah xәbәr verir ki, İbrahim Peyğəmbәr (Alllahın salamı 

onun üzәrinә olsun) öz qәbilә yoldaşlarına dedi ki: 

— Axı sizi dә, sizin düzәltdiklәrinizi dә Allah yaratmışdır. 
“Saffat (Sәf-sәf duranlar)” surәsi, 96-cı ayә. 

Allahın qullarının, bәndәlәrinin, əməl etmәk üçün real qa- 

biliyyәtlәri vardır, necәki müәyyәn bacarıq vә iradәlәri olduğu kimi, 

amma o qulların Xaliqi-Yaradıcısı və həmçinin onların bacarıqlarının 

vә iradәlәrinin Xaliqi-Yaradıcısı Allahdır. 

Uca Allah buyurur: 

— …sizlәrdәn doğru (yolda) olmaq istәyәnlәr üçün. Alәm- 

lәrin Rәbbi Allah istәmәyincә, siz istәyә bilmәzsiniz! “Tәkvir (Sarınma)” 

surәsi, 28-29-cu ayәlәr. 

Belәliklә, Uca Allah insanların iradәsi olduğuna, ama ancaq Al- 

lahın iradәsi ilә tәzahür edә bilәcәyinә işarә etmişdir. Allahın bәn- 

dәlәri әmәl vә iradәyә malik olduqlarına vә onlara elçilәr göndәril- 

diyinә vә kitablar nazil edildiyinә görә, bu o demәkdir ki, Allah 

onlara Öz dәlil vә izahlarını tәqdim etmişdir vә bundan belә nәticә 

çıxır ki, onların әmәllәrinә görә ya mükafat alacaqlar, ya da cәzala- 

rını çәkәcәklәr. Bunu nәzәrә alaraq, Allahın bәndәsi Allahın tәqdi- 

rinә inanmalı, şәriәtinin hökmlәrinә әmәl etmәli vә Allahdan onu 

düz yola yönәltmәsini istәmәlidir. Bundan әlavә, ona fayda verәcәk 

hәr şey üçün sәy göstәrmәlidir, dünya vә dini işlәrindә ona zәrәr 

verә bilәcәk hәr şeyi rәdd etmәlidir, Allaha tәvәkkül edib vә arzula- 

dıqlarına nail olmağa vә şәriәtin bәyәnmәdiyi şeylәri özündәn 

uzaqlaşdırmağa, kömәk üçün yalnız Ona dua etmәlidir. Vә әgәr in- 

sanın özü üçün seçdiyi vasitәlәr ona fayda verәrsә, Allaha hәmd 

etmәli vә Ona şükür etmәlidir, amma seçdiyi bu vasitәlәr fayda ver- 

mәsә, o zaman sakit, sәbirli, tәmkinli olmalıdır, çünki o insan artıq 

әlindәn gәlәni etmiş, vә o dözmәlidir, vә Allahın mükafatına ümid 

etmәlidir vә әvәzindә Allahdan ona başqa şey vermәsini dilәmәlidir. 

Uca Allah buyurur: 

— Allah hәr kәsi yalnız onun qüvvәsi çatdığı qәdәr mükәl- 

lәf edәr. Hәr kәsin qazandığı (xeyir yalnız) onun özünә, qazan- 

dığı (şәr dә yalnız) öz әleyhinәdir. “Bәqәrә (Inәk)” surәsi, 286-cı ayә. 

Rәvayәt edilir ki, Rәsulullah صلى الله عليه وسلم buyurdu: “Әmәl edin, 

çünki hәr kәs nә üçün yaradılmışsa, Allah onun yaradıldığı 

şeylәrә çatmasını rahatlaşdırar, asantlaşdırılacaqdır.” Bu hәdisi 

Buxari vә Muslim Әli ibn Әbu Talibin sözlәrindәn nәql etmişdir. 

Hәmçinin rәvayәt olunur ki, Peyğәmbәr صلى الله عليه وسلم demişdir: 

“Möminin işi tәәccübә layiqdir, hәqiqәtәn onun bütün işlәri onun 

üçün xeyirlidir vә bu da yalnız möminlәrә xasdır: әgәr onun 

başına sevindirici bir iş gәlәrsә, Allaha şükür edәr, bu da onun 

üçün xeyirli olar, әgәr başına qәm-qüssә gәlәrsә, sәbr edәr vә bu 

da yenә onun üçün xeyirli olar.” 

Bu hәdisi Muslim rәvayәt etmişdir. 

